
የበረን
ዳ ታይልስ

ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

በራ

ሕወሓት የተሰጠውን  ... ወደ ገጽ 4 ዞሯል

ገጽ 2

አርአያ ጌታቸው

አዲስ አበባ፡- አሸባሪው ሕወሓት ወረራ በህልውና 
ዘመቻው  ከተቀለበሰ በኋላ ቡድኑ  የተሰጠውን 
ድጋሚ  የሰላም እድል ወደ ጎን በማለት አሁንም ጦርነት 
ከፍቶ ለሠላም ጠር መሆኑን አረጋግጧል ሲሉ የሠላም 
ሚኒስትሩ አቶ ብናልፍ አንዱዓለም ገለጹ፡፡ በኢትዮጵያ 
ፕሬስ ድርጅት አዘጋጅነት 10ኛው ስለ ኢትዮጵያ የፓናል 

ውይይት በባህርዳር ከተማ ተካሂዷል፡፡
የሠላም ሚኒስትሩ አቶ ብናልፍ አንዱዓለም  

በኢትዮጵያ ፕሬስ ድርጅት አዘጋጅነት ትናንት በባህርዳር 
ከተማ በተካሄደው 10ኛው ስለ ኢትዮጵያ የፓናል ውይይት 
ላይ  “የሠላም ግንባታ ስኬቶችና ፈተናዎች” በሚል ርዕስ 
የመወያያ ጽሁፍ ሲያቀርቡ እንዳሉት፤በኢትዮጵያ ህዝብ 
የጋራ ትግል የመጣው አገራዊ ለውጥ ዋና ማዕከሉ 
አድርጎ የሠራውና እየሠራ ያለውም ሠላምን ማረጋገጥ 

ሕወሓት የተሰጠውን የሰላም እድል ወደ ጎን ትቶ ጦርነት 
በመክፈቱ የሠላም ጠር መሆኑን አረጋግጧል

- 10ኛው ስለ ኢትዮጵያ የፓናል ውይይት በባህርዳር ከተማ ተካሂዷል

ነው።ሆኖም  በውስጣችን ያሉ ባንዳዎች በሕወሓት 
መሪነት የሚፈጥሯቸው ግጭቶች፣ ጽንፈኝነት፣ 
የኢትዮጵያን ልማትና እድገት የማይፈልጉ የውጭ አካላት 
የለውጡም የአገራዊ ሰላማችንም ፈተናዎች ሆነዋል፡፡

የለውጡ ዋና ፈተና ለውጡን ያልተቀበሉ ኃይሎች  
የፈጠሩት ግጭት መሆኑን የጠቀሱት አቶ ብናልፍ፤  የዚህ 
ፊት አውራሪ ደግሞ ሕወሓት እንደሆነና ይህ 

አዲስ አበባ፡- አሸባሪው ሕወሓት የተዘረጋለትን 
የሰላም አማራጭ ረግጦ ለሦስተኛ ጊዜ በሀገራችን ላይ 
የከፈተውን ወታደራዊ ጥቃት አጠናክሮ መቀጠሉን 
መንግሥት አስታወቀ። 

የመንግሥት ኮሙኒኬሽን አገልግሎት በወቅታዊ 
ጉዳይ ላይ ባወጣው መግለጫ፣ የሽብር ቡድኑ ለሰላም 
የተዘረጋውን መንገድ ትቶ፣ በሙሉ አቅሙ ለጦርነት 

አሸባሪው ሕወሓት የሰላም 
አማራጮችን ሁሉ ረግጦ 

የከፈተውን ወታደራዊ ጥቃት 
አባብሶ መቀጠሉን መንግሥት 

አስታወቀ 

አዲሱ ገረመው

አዲስ አበባ፡- አሸባሪው ሕወሓት ለህዝብ የመጣውን 
እርዳታ ለታጣቂዎቹ እያዋለ በትግራይ ህዝብ ጉሮሮ 
ላይ ቆሞ የራሱን ስልጣን የሚያደላድል ቡድን መሆኑ 
ተገለጸ::  ቡድኑ በዓለም አቀፉ ማህበረሰብ  እየደረሰበት 
ያለው ውግዘት  አጋዡ የነበረው ሀይል እየሸሸው መሆኑን 
ያሳያል::

በቀድሞ መንግስት የፓርቲ ኮሚቴ ሥራ አስፈጸሚ 
አባልና  ደራሲ የሆኑት አቶ ገስጥ ተጫኔ  በኢትዮጵያ 
ወቅታዊ  ሁኔታ  ዙሪያ ለኢትዮጵያ ፕሬስ ድርጅት 
እንዳስታወቁት፤ አሸባሪው የሕወሓት ቡድን ሲመሰረት 
ጀምሮ ለራሱ እንጂ ለህዝቡ አስቦ አያወቅም፤ ለህዝብ 
የመጣውን እርዳታ እያከማቸና እየሸጠ ለታጣቂዎቹ  
ቀለብ እያዋለ ሲዋጋ ነው የቆየው:: በህዝቡ ጉሮሮ ላይ ቆሞ 
የራሱን ስልጣን የሚያደላድል ነው::

አሸባሪው ሕወሓት ከመነሻው ጀምሮ በዘረፋ 
የተመሠረተ ቡድን ነው ያሉት አቶ ገስጥ፤ በሥልጣን 
ላይም እያለ እንዲሁ የኢትዮጵያን ህዝብ ካዝና ሲያራቁት 

“አሸባሪው ሕወሓት  በትግራይ ሕዝብ ጉሮሮ 
ላይ ቆሞ የራሱን ስልጣን የሚያደላድል  

ቡድን ነው”
- አቶ ገስጥ ተጫኔ  

ፀብ አጫሪነትና የሐሰት ፕሮፖጋንዳ 
የአሸባሪው ሕወሓት ተፈጥሯዊ 

ባህሪው ነው

“አሸባሪው ሕወሓት ... ወደ ገጽ 4 ዞሯል “አሸባሪው ሕወሓት ... ወደ ገጽ 4 ዞሯል

በጋዜጣው ሪፖርተር

አዲስ አበባ፡- 9 ከተሞችን እንደ ሀገር አዳርሶ 10ኛ 
ዙሩን ትናንት በባህርዳር ከተማ በኢትዮጵያ ፕሬስ 
ድርጅት አዘጋጅነት በተካሄደው  ስለኢትዮጵያ የምክክር 
መድረክ ላይ ዘላቂ እና አስተማማኝ ሰላምን ማምጣት 
የምንናፍቃት እና የአሸናፊዋ ኢትዮጵያ ቀዳሚ ትኩረት 
ነው ሲሉ የአማራ ክልል  ርእሰ መስተዳድር ዶክተር 
ይልቃል ከፋለ ተናገሩ፡፡

ዶክተር ይልቃል ከፋለ፤ሰላም ስለተዘመረለት ብቻ 
አይመጣም፡፡ ዘላቂ እና አስተማማኝ ሰላምን ማምጣት 
የምንናፍቃት እና የአሸናፊዋ ኢትዮጵያ ቀዳሚ ትኩረት 
ነው ብለዋል፡፡

የሕዝብን ጥያቄ ማድመጥ እና ስለሀገር ሲባል የተለየ 
ሃሳብ ካላቸው ኃይሎች ጋር ከግማሽ መንገድ በላይ ተጉዞ 
መነጋገር እና መስራት የመንግሥታቸው ተቀዳሚ ትኩረት 

ዘላቂ እና አስተማማኝ ሰላምን 
ማምጣት የአሸናፊዋ ኢትዮጵያ 

ቀዳሚ ትኩረት ነው

ዘላቂ እና አስተማማኝ  ... ወደ ገጽ 4 ዞሯል

ርእሰ መስተዳድር ዶክተር  ይልቃል ከፋለ



         አዲስ ዘመን    እሁድ ነሐሴ 22 ቀን 2014 ዓ.ምገጽ 2

ዜና

ፋንታነሽ ክንዴ

አዲስ አበባ፡- ባንኮች በመላው የአገሪቱ ክፍሎች 
የፋይናንስ ተደራሽነትን ለማረጋገጥ መሥራት እንዳለባቸው 
የብሔራዊ ባንክ ገዢ ዶክተር ይናገር ደሴ ገለጹ:: 
የኢትዮጵያ ንግድ ባንክ ለ10ኛ ዙር ‹‹ይቆጥቡ፤ ይሸለሙ›› 
እንዲሁም ለ21ኛ፣ 22ኛ እና 23ኛ ዙሮች ‹‹የይቀበሉ፤ 
ይመንዝሩ፤ ይሸለሙ›› መርሃግብር ባለእድለኞች 141 
ሽልማቶችን ለባለዕድለኞች አስረክቧል:: 

የብሔራዊ ባንክ ገዢ ዶክተር ይናገር ደሴ ባንኩ 
ባዘጋጀው በመርሃ-ግብር ላይ ትናንት መልዕክት 
ሲያስተላልፉ  እንደገለጹት፤ በአገራችን ያለው የፋይናንስ 
ተደራሽነት  ብዙ ሥራ የሚጠይቅ  ነው::ከዚህ አኳያ 
ሁሉም ባንኮች በተለይም በገጠሩ አካባቢ የፋይናንስ 
ተደራሽነት እንዲረጋገጥ  በትኩረት መሥራት ይገባቸዋል::

ንግድ ባንክም ሆነ ሌሎች ባንኮች ተደራሽነታቸውን 
ለማስፋት እየሠሩ ቢሆንም  የቁጠባም ሆነ  የብድር 
ትኩረታቸው ከተሞች ላይ የታጠረ መሆኑን አመልክተው፤ 
ገጠር ያለው አርሶና አርብቶ አደር ብድርን ጨምሮ 
ተገቢውን የፋይናንስ አገልግሎት እንዲያገኝ መሥራት 
እንደሚገባቸው ዶክተር ይናገር  ገልጸዋል::

ዘመኑ ቴክኖሎጂ ላይ ትኩረት አድርጎ መሥራትን 
ግድ የሚል መሆኑን ጠቁመው፤ ባንኮች መወዳደር 
ያለባቸው በቴክኖሎጂ አጠቃቀምና በአገልግሎት አሰጣጥ 
መሆኑን አለበት:: ይህን ማድረግ ከተቻለ በቅርቡ ይገባሉ 
ተብለው የታሰቡት የውጭ ባንኮች ቢመጡም መወዳደር 
ሚችሉበት አቅም ይፈጥራሉ ብለዋል:: 

 አብዛኛው ዜጋ የተንቀሳቃሽ ስልክ ተጠቃሚ ስለሆነ 

ባንኮች የፋይናንስ ተደራሽነትን ለማሳደግ መሥራት አለባቸው
. የኢትዮጵያ ንግድ ባንክ 141 ሽልማቶችን ለባለእድለኞች አስረክቧል

ስልኩን በመጠቀም የፋይናንስ አገልግሎትን ማግኘት 
እንዲችል መሠራት እንደሚኖርባቸውም አመልክተዋል::

ከጊዜ ወደ ጊዜ በህዝቡ ዘንድ የቁጠባ ባህል እያደገ 
ቢመጣም አሁንም ከዚህ በላይ ማደግ የሚችልበት እድል 
መኖሩን በመገንዘብ መሥራት ይገባል ያሉት የባንኩ ገዢ፤ 
መሰል ማበረታቻዎችን በመጠቀም በከተማም ሆነ በገጠር 
ያለው ዜጋ የቁጠባ ባህል እንዲያድግ ይበልጥ መሥራት 
እንደሚጠይቅ አስገንዝበዋል::  

የኢትዮጵያ ንግድ ባንክ የአገር ኢኮኖሚን በመደገፍና 
የባንክ ኢንዱስትሪው እንዲያድግ ትልቅ ሚና እያበረከተ 
ያለ ተቋም መሆኑን ጠቅሰው፤ ባንኩን ወደ ተሻለ ደረጃ 
ለመድረስ የሚያስችል የሪፎርም ሥራ እየሠራ ይገኛል:: 
ብሔራዊ ባንክም ለባንኩ የሚያደርገውን ድጋፍና ክትትል 
አጠናክሮ ይቀጥላል ብለዋል::  

የኢትዮጵያ ንግድ ባንክ ፕሬዚዳንት አቶ አቤ ሳኖ 
በበኩላቸው፤ ባንኩ ባለፉት 80 ዓመታት ዜጎች የተረጋጋ 

ሕይወት እንዲኖሩና ቁጠባን ባህል እንዲያደርጉ የተለያዩ 
ሥራዎችን እየሠራ ይገኛል ብለዋል።

ባንኩ ቁጠባን ለማበረታታት የተለያዩ ስትራቴጂዎችን 
ቀርጾ ሲሠራ ቆይቷል ያሉት ፕሬዚዳንቱ፤ የዚህ ስትራቴጂ 
አንድ አካል በሆነው ‹‹የይቆጥቡ ይሸለሙ›› መርሃ 
ግብር በማዘጋጀት እስካሁን ድረስ ከ253 ሚሊዮን ብር 
በላይ ወጪ የተደረገባቸው 33 ሺ 779 ሽልማቶችን 
ለባለ ዕድለኞች አበርክቷል። የውጭ ምንዛሪ ግኝትን 
ለማሳደግ በተዘጋጀው ‹‹ይቀበሉ፣ይመንዝሩ ይሸለሙ›› 
መርሃ ግብርም  ከ52 ነጥብ 6 ሚሊዮን ብር በላይ 
ወጪ የተደረገባቸው 2 ሺ 500 ሽልማቶችን ለእድለኞች 
መሸለሙን አስታውቀዋል።

ባለፉት ዓመታት በተሠራው ሥራ የባንኩ አጠቃላይ 
ሀብት አንድ ነጥብ ሁለት ትሪሊዮን መድረሱን ጠቁመው፤ 
የባንኩ ተቀማጭም ከ902 ቢሊዮን ብር በላይ ደርሷል። 
የማበደር አቅሙም 800 ቢሊዮን ብር መድረሱን 
አስታውቀዋል።

ባንኩ የዜጎች ሕይወት እንዲሻሻል ከማድረግ ባለፈ 
የአገሪቱን ታላላቅ ፕሮጀክቶችን የመደገፍ ኃላፊነቱን 
ሲወጣ መቆየቱንም ጠቅሰው፤ በዚህም  ደንበኞች ትልቅ 
ሚና መጫወታቸውን ተናግረዋል።

በትናንትናው ዕለት በሁለቱም መርሃ-ግብሮች 
ሁለት የመኖሪያ አፓርትመንቶች፣ 13 አውቶሞቢሎች፣ 
36 ባለሦስት እግር ተሽከርካሪዎች እና  90 ላፕቶፖች 
በአጠቃላይ 141 ሽልማቶች ለባለእድለኞች ተላልፈዋል።

የኢትዮጵያ ንግድ ባንክ በአሁኑ ጊዜ አንድ ሺ 826 
ቅርንጫፎች እንዳሉት የተገለጸ ሲሆን፣ 36 ሚሊዮን  
የሚጠጉ ደንበኞች ማፍራት መቻሉ ታውቋል::

ሣሙኤል ተፈሪ

አዲስ አበባ፡- ባሕር ዳር ዩኒቨርሲቲ ለብፁዕ አቡነ 
ኤርምያስ እና ለኮማንደር አትሌት ደራርቱ ቱሉ የዓመቱን 
የክብር ዶክትሬት ሰጥቷል። ሁለቱ ግለሰቦች ለሀገር 
ባበረከቱት የላቀ አስተዋፅኦ እውቅና ለመስጠት የክብር 
ዶክትሬት ዲግሪ ማበርከቱን ዩኒቨርሲቲው በዚህ ዓመት 
የተማሪዎች የምረቃ ሥነ-ሥርዓት ላይ አስታውቋል። 

ብፁዕ አቡነ ኤርምያስ የክብር ዶክትሬቱ የተሰጣቸው 
በሃይማኖት አባትነታቸው የተማሩትን እና ያስተማሩትን 
በተግባር በመኖራቸው እና ሰውን በሰውነቱ ብቻ 
በማክበራቸው እንደሆነ ተገልጿል። 

ብፁዕ አቡነ ኤርምያስ በተለይ ወልድያ እና አካባቢው 
በአሸባሪው የሕወሓት ቡድን ወረራ ውስጥ በነበረበት እና 
ኅብረተሰቡ ፈተና ውስጥ በወደቀበት ወቅት “ሕዝቤን ጥዬ 
አልሄድም” በማለት ከሕዝባቸው ጋር መከራን የተቀበሉ እና 
በሃይማኖት ሳይለዩ ችግር ውስጥ ለወደቁ ሁሉም ወገኖች 
እኩል ድጋፍ ያደረጉ ታላቅ የሰብእና ተምሳሌት ናቸው። 

ኮማንደር አትሌት ደራርቱ ቱሉ ደግሞ ኢትዮጵያን 
ብሎም አፍሪካን በስፖርቱ ዓለም በማስጠራት ጀምራ 
ለኅብረሰተብ ፍቅር እና አንድነት መጎልበት እየተጋች 
በመሆኑ በስፖርት የክብር ዶክትሬቱን የሰጣት መሆኑን 
ዩኒቨርሲቲው አስታውቋል። 

ኮማንደር አትሌት ደራርቱ ቱሉ በስፖርት መድረኮች 
ከማሸነፍ ባሻገር ሀገር መውደድን እና ማክበርን 
ለትውልዱ ያስተማረች፣ ሀገር የምትመስል፣ የማሸነፍ 

እና የኢትዮጵያዊነት ተምሳሌት፣ የተከታዮቿ መልካም 
ተምሳሌት የሆች ጀግና አትሌት ስለመሆኗ በዶክትሬት 
አሰጣጥ ሥነ-ሥርዓቱ ላይ ተነስቷል። 

 ኮማንደር አትሌት ደራርቱ ቱሉ የክብር ዶክትሬቱን 
ስትቀበል ባስተላለፈችው መልዕክት ፣ ዩኒቨርሲቲው 
የሰጠኝ ዶክትሬት ለእኔ ብቻ ሳይሆን በአትሌቲክሱ ዘወትር 
እናት ሀገራችንን በአለም አደባባይ ሰንደቋ ከፍ ብሎ 
እንዲውለበለብ ላደረጉ አትሌቶችና ሰልጣኞች እንዲሁም 
ለኢትዮጵያ አትሌቲክስ ፌዴሬሽን ከፍተኛ ሞራልና 
መነሳሳትን የሚፈጥር ነው ብላለች።

ከብጹዕ አቡነ ኤርሚያስ ጋር የክብር ዶክትሬት ሲሰጠኝ 
ከፍተኛ ደስታን ይሰማኛል ያለችው ኮማንደር አትሌት 
ደራርቱ፤ ሌሎች የሀገራችን ዩኒቨርሲቲዎች ስለኢትዮጵያ 
አትሌቲክስ በእውቀት ላይ የተመሰረተ ምርምር በማድረግ 
የአትሌቱን ዘርፍ እንዲደግፉ አደራ በማለት ለብጹዕ አቡነ 
ኤርሚያስ የእንኳን ደስ አለዎት መልዕክት አስተላልፋለች።   

የባሕር ዳር ዩኒቨርሲቲ በተለያዩ የትምህርት ዘርፎች 
ያስተማራቸውን 6 ሺህ 515 ተማሪዎችንም በትናትናው 
ዕለት አስመርቋል። ከዚህ ውስጥ 3910 የሚሆኑት 
በመጀመሪያ ዲግሪ፣ 69 የሚሆኑት በሶስተኛ ዲግሪ 
የተመረቁ ናቸው። 

በምረቃ ሥነ-ሥርዓቱ ላይ በኢትዮጵያ በጅቡቲ እና 
አፍሪካ ኅብረት የኢንዶኔዥያ አምባሳደር ቡሲራ ቦስኑር 
እንዲሁም የዩኒቨርሲቲው አመራሮች እና የመንግሥት 
የሥራ ኃላፊዎች ተገኝተዋል።

ባሕር ዳር ዩኒቨርሲቲ ለብጹዕ አቡነ ኤርምያስ እና 
ለኮማንደር አትሌት ደራርቱ ቱሉ የክብር ዶክትሬት ሰጠ

በጋዜጣው ሪፖርተር

አዲስ አበባ፡- ፀብ አጫሪነት፣ ቅጥፈት እና የሐሰት 
ፕሮፖጋንዳ የአሸባሪው ሕወሓት ተፈጥሯዊ ባህሪው 
ነው ሲል የመከላከያ ሚኒስቴር ገለጸ፡፡አሸባሪው 
ሕወሓት ካለፈው ስህተቱ የማይማር እና ጦርነት 
ብቻ ናፋቂ መሆኑን ከሚፈፅመው ድርጊት መገንዘብ  
እንደሚቻልም አመልክቷል፡፡

የመከላከያ ሚኒስቴር  እንዳለው ፤ፀብ አጫሪነት፣ 
ቅጥፈት እና የሐሰት ፕሮፖጋንዳ የአሸባሪው ሕወሓት 
ተፈጥሯዊ ባህሪው ነው። ትናንት የተናገረውን ዛሬ 
የማይደግመው ይህ የሽብር ቡድን በትግራይ የሚኖሩ 
ዜጎችን በሠላም የመኖር መብታቸውን ነፍጓል።

አሸባሪው ሕወሓት ካለፈው ስህተቱ የማይማር 
እና ጦርነት ብቻ ናፋቂ መሆኑን ከሚፈፅመው ድርጊት 
መገንዘብ ይቻላል ያለው የኢፌዴሪ የመከላከያ 
ሚኒስቴር ፤በህዝብ ጉያ ተሸጉጦ ወጣቶችን ወደ 
ጦርነት እየማገደ ያለው አሸባሪው ሕወሓት ከሠላም 
ይልቅ ጦርነትን እንደሚመርጥ በቅርቡ በከፈተብን 
ጦርነት ማረጋገጥ መቻሉን አመልክቷል፡፡

የፌዴራል መንግስት ለሠላም የዘረጋውን የሠላም 
አማራጮች አሸባሪው የሕወሓት ቡድን ወደ ጎን ትቶ 
በበሬ ወለደ ፕሮፖጋንዳ ተጠቃሁ በማለት ወጣቶችን 
እየቀሰቀሰ በጦርነት እያስፈጃቸው ይገኛል ሲልም 
ሚኒስቴሩ አስታውቋል።

የሽብር ቡድኑ መንግስት ያደረገውን የተኩስ 
አቁም ስምምነት እንደመልካም አጋጣሚ ተጠቅሞ 
ለጦርነት ሲዘጋጅ መቆየቱ የአደባባይ ሚስጥር 
ነው። ከሠሞኑም አለም አቀፍ የእርዳታ ድርጅቶች 
ለተቸገሩ የትግራይ ወገኖቻችን የምግብ እርዳታ 
የሚያደርሱበትን ነዳጅ ዘርፎ ለጦርነት መውሰዱ 
ለትግራይ ህዝብ ያለው ጥላቻና ንቀት ማሳያ ነው 
ማለቱንም ከመከላከያ ሚኒስቴር ያገኘነው መረጃ 
ያመላክታል።

የኢፌዴሪ መከላከያ ሚኒስትር አብረሃም በላይ 
በበኩላቸው፤ በወቅታዊ ጉዳይ ላይ ባስተላለፉት 
መልዕክት የትኛውም አካባቢ የሚገኝ ትግረዋይ ወደ 
ጦርነት የገባው የሕወሓት ቡድን ወደ ሰላም ውይይት 
እንዲመለስ ከማንኛውም ጊዜ በላይ በሕብረት ጫና 
እንዲፈጥር  ጥሪ አቅርበዋል። የሰላም እና የውይይት 
መንገድን እምቢ ብሎ ጦርነት በመጀመር የሚመጣ 
ጥቅምም ሆነ የሚመለስ የህዝብ ጥያቄ የለምም 
ብለዋል።

በዚህ ጊዜ የትግራይ ህዝብ የሚፈልገው ነገር 
ግን ያጣው ነገር ቢኖር ለሰላምና ውይይት ቅድሚያ 
የሚሰጥ መሪ ነው ያሉት ሚኒስትሩ፤ አሁንም ለሰላም 
አማራጭ አልረፈደም ብለዋል።

“በተለይ ከትግራይ ውጭ የሚገኝ የትግራይ 
ተወላጅ እና የትግራይ ህዝብ ወዳጅ፣ ህዝባችንን 
ወደ ጦርነት እየመራ ያለውን ቡድን እንዲያቆም እና 
ወደ ሰላም ውይይት እንዲመለስ ከማንኛውም ጊዜ 
በላይ በሕብረት ጫና መፍጠር ይገባዋል” ነው ያሉት 
በመልዕክታቸው።

“በትግራይ ተወላጆች መካከል የፖለቲካ ልዩነት 
መኖሩ ተፈጥሯዊ ነው፤  ነገር ግን ለህዝባችን ሞት፣ 
እስካሁን የከፈለው መስዋእትነት እና ችግር ይበቃዋል” 
ብለዋል።

የትግራይ ህዝብ ጉዳይ የሁሉ ጉዳይ መሆኑን 
በማንሳት፣ የሆነ ቡድን ወይም ሀይል ብቻ በሚሰጠው  
አማራጭ ብቻ መፍሰስ ትክክል አለመሆኑን 
ጠቁመዋል።

ህዝቡ ሊጠይቅ፣ አማራጭ እና የመፍትሄ 
ሃሳቦችን ይዞ ሊቀርብ ይገባል ነው ያሉት።

የትግራይ ህዝብ ተጨማሪ ጦርነት አይገባውም 
ያሉት ሚኒስትር አብረሃም በላይ፤ “የህዝባችን 
ችግርና ጉስቁልና እንዲያበቃ በተለይ የተማረው 
የትግራይ ተወላጅ ሚዛናዊ ሆኖ የበኩሉን አስተዋፅኦ 
እንደዲያረግ ጥሪ አቅርበዋል።

ፀብ አጫሪነትና የሐሰት ፕሮፖጋንዳ 
የአሸባሪው ሕወሓት ተፈጥሯዊ 

ባህሪው ነው

የዝግጅት ክፍል ፋክስ - 251-011-1-56-98-62

አዲስ ዘመን    እሁድ ነሐሴ 22 ቀን 2014 ዓ.ም ገጽ 3

ርዕሰ አንቀፅ

ግንቦት 30 ቀን 1933 ዓ.ም ተቋቋመ

አዲስ ዘመን

የኢትዮጵያ ፕሬስ ድርጅት ዋና ስራ 
አስኪያጅ

ስልክ ቁጥር - 011-126-42-22
ዋና አዘጋጅ

አንተነህ ኃ/ብርሃን ወ/መድህን
አድራሻ 

ንፋስ ስልክ ላፍቶ ክ/ከ 
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240
Email:-  wendweson.shimelis@press.et
          wendwesonshimelis@gmail.com 

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ
 

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ነፃ
 ሃ
ሳብ

ሕወሓት ደግሞ ደጋግሞ ለትግራይ ህዝብ የቆመ መሆኑን  ሲገልጽ ተደምጧል። ‹‹ነጻ አውጪ ነኝ››  በሚል 
ማታለያው ለዓመታት ኖሯል። አሁንም በዚሁ የሀሰት ዲስኩሩ ቀጥሏል።  ሆኖም ግን ሕወሓት አንድም ጊዜ ለትግራይ 
ህዝብ ሲቆም፣ የትግራይን ህዝብ ከዋይታ፣ ሰቆቃና ጦርነት ሲያወጣ አልታየም። አንድም ጊዜ ልማቱን አረጋግጦ 
ከረሀብና ከተረጂነት ሲያላቅቀው አልታየም። አንዴም እንኳን  ህዝቡ  ከችግር ተላቆ በሰላም እንዲኖር አልፈቀደለትም።  
እንዲያውም የትግራይ ህዝብ ከአንዱ ችግር ተላቀቅኩ እፎይ አልኩ ብሎ  የሰላም አየር  መተንፈስ ሲጀምር፤ መልሶ 
ወደ ጦርነት ወደ ረሀብና ችግር እንዲገባ  ዙሪያውን  ሴራ ሲቆሰቁስለት ነው የቆየው። የትግራይ ህዝብ እህት ወንድም  
ከሆነው ወገኑ ከጎረቤት ሀገራት ጭምር በሰላም እንዳይኖር  ዞሮ ተዟዙሮ ሰርቶ እንዳይበላ ፀብ እየጫረ ሲያናክሰው 
ቆይቷል። ከአፈጣጠሩም የሕወሓት ባህሪ ጸብ ያለሽ በዳቦ እንጂ ሰላምና ፍቅር አይደለምና ባለፉት 50 ዓመታትም 
የሚታወቀው ሰላም በማደፍረስ፣ በዝርፊያና በሀገር ክህደት ነው። ዛሬም በዚሁ ባህሪው ቀጥሎበታል። 

  አሸባሪው ቡድን  አሁንም  በትግራይ ህዝብ  ስም መነገዱን አላቆመም።  ቆሜላችኋለሁ ማለትን አልተወም፤ 
በተግባር ግን  ለትግራይ ህዝብ  ወዳጅ ሳይሆን  ጠላት፤ ለትግራይ  ህዝብ አልሚ ሳይሆን አጥፊ  ሆኖ ዘልቋል። ይሄ 
ፕሮፓጋንዳ አይደለም፤ በአደባባይ የሚታይ  ሀቅ ነው። የትግራይ ህዝብ እየኖረው ያለው ኑሮ ነው። እየተገደደ እየዋጠ 
ያለው  በማር የተለወሰ መርዝ  ነው።ምክንያቱም ሕወሓት ከተቋቋመበት ጊዜ ጀምሮ  ሲሰራ የቆየው ለትግራይ ህዝብ 
ሰላምና ልማት  ሳይሆን  ራሱን የስልጣን ባለቤት ለማድረግ ነው። ሲሰራ  የነበረው  ለህዝቡ ነጻነት ሳይሆን የትግራይ 
ህዝብ ሞቶለት ነጻ እንዲያወጣው ነው። የትግራይ እናቶች ልጆቻቸውን ለጥይት ገብረው ያለ ጧሪና ቀባሪ እንዲቀሩ 
ነው ። ሁሌም ዋይታና ሰቆቃን እንዲኖሩ ነው። ሕወሓት ሲሰራ የነበረው የትግራይን ህዝብ ከረሀብ ለማውጣት 
ሳይሆን  ይባስ በረሀብ አለንጋ እንዲቀጣ ነው። ለዚህ ደግሞ  ብዙ ማሳያዎችን መጥቀስ ይቻላል። በ77ቱ ድርቅ 
የትግራይ ህዝብ በረሀብ በታመሰበት ወቅት  አለም አቀፍ  ተቋማት  ይልኩት የነበረው  ሰብአዊ እርዳታ  ተጓጉዞ 
ሀገር ቤት ከመግባቱ   አስቀድሞ ለጦር መሳሪያ መግዣ ለሽያጭ ሲያውለው እንደነበር አይዘነጋም። በቅርቡ የታየው 
ተመሳሳይ  የባህሪው መገለጫ የሆነው ዝርፊያው ነው።  ለወረራ በቆየባቸው የአፋርና አማራ ክልል አካባቢዎች 

ለተረጂዎች የመጣንና በመጋዘን  የተከማቸን   የሰብአዊ  ድጋፍ   እና  የህፃናትን  አልሚ ምግቦች እየዘረፈ ለወታደራዊ 
አላማ ሲያውል ነው።  

ሰሞኑንም በረሀብና ችግር ውስጥ ላለው የትግራይ ህዝብ ሰብአዊ እርዳታ እንዳይደርሰው ሲያደርግ ከመቆየቱም 
በላይ፤ ይሄንኑ ችግር ለማባባስ ሲል በመቀሌ  የዓለም የምግብ ድርጅት  መጋዘን ውስጥ የነበረን  570ሺ ሊትር ነዳጅ 
ዘርፎ መውሰዱን አለም አቀፍ ተቋማት  አረጋግጠዋል፤ ድርጊቱንም አውግዘዋል።  ሕወሓት ይህን የመሰለውን  
የሌብነትና የንጥቂያ ውንብድና ሲሰራ ይሄ የመጀመሪያው አይደለም፤ በስልጣን ላይ በነበረበት ወቅትም የኢትዮጵያን 
ህዝብ ሀብት ንብረት ሲዘርፍና ሲበዘብዝ የኖረ ቡድን መሆኑ  ዓለም የሚያውቀው ሀቅ  ነው። ይሄም በተጨባጭ 
በመረጃና ማስረጃ የተረጋገጠ ነው። ‹‹ሌባ ላመሉ ዳቦ ይልሳል››  እንዲሉ አሁንም አመል አለቅ  ብሎት  በዝርፊያ ላይ 
ተጠምዷል።

ሕወሓት  አንድም ጊዜ  ለትግራይ ህዝብ  እንደሚናገረው ሆኖ አያውቅም፤ ቃልና ግብሩ ተቃርኖበት አሁንም 
እያደረገ ያለውም ይሄንኑ ነው፤ ለትግራይ ህዝብ  ነጻነት ቆሜያለሁ እያለ በተግባር ህዝቡ በረሀብና በጦርነት እንዲያልቅ 
እያደረገ ነው።  እንዳውም  የስልጣን ጥሙን ለማስጠበቅ ቆምኩልህ የሚለው የትግራይ ህዝብ  እንዲሞትለት እያደረገው 
ነው። ከእህት ወንድሙ የኢትዮጵያ ህዝብ ጋር ተስማምቶና ተዋዶ እንዳይኖር  ዙሪያ ገባውን  ጠላት በማፍራት እርሱን 
ብቻ  እያመለከና ለእርሱ እየተሽቆጠቆጠ እንዲኖር እያደረገው ነው።  የሰላም በሮች ሲከፈቱ እንኳን ያንን ተጠቅሞ 
የመከራው ጊዜ አልፎ  ህዝቡ የናፈቀውን ሰላማዊ ኑሮ  መኖር እንዳይችል  ደንቃራ ሆኖበታል። ሰላም የናፈቀውን፣ 
ጦርነት የመረረውን  የትግራይ ህዝብ አሁንም ለጦርነት እየቀሰቀሰና  በግዳጅ እያሰማራ ነው።  በጦርነት በተሳተፈና 
ባልተሳተፈ መካከል  የጥቅም  ልዩነት  ይደረጋል በሚል ህዝቡን በጥቅም ደልሎ ከጎን ለማቆም  በማታለል፤ እንቢ 
ያለውንም በማስፈራራት ተጠምዷል። ይሄ ተስፋ መቁረጡን፤ በህዝብ መጠላቱን እና የህዝቡንም ወደ እንቢተኝነት 
መሸጋገር ያሳያል፡፡

ይህ እንቢተኝነት ደግሞ ከተበደለ፣ ከተጨቆነና ከተከዳ ህዝብ የሚጠበቅ መልካም ጅምር ነው፡፡ ምክንያቱም 
የሕወሓት ተግባር ሌብነት፣ በህዝብ ስም መነገድ፣ ጦረኝነት፤ ስልጣን ናፋቂነት ነው እንጂ ስለ ትግራይ ህዝብ ሰላም፣ 
ልማትና ብልጽግና መስራት አይደለም፡፡ በመሆኑም በጭቆናና አፈና ውስጥ ተይዞ ዘላለም ነጻነትን ከመነጠቅ እንቢኝ 
ብሎ ከወንድም ህዝቦች ጎን መቆምና ራስን ነጻ ማውጣት የተገባ በመሆኑ፤ የትግራይ ሕዝብ ቃልና ተግባሩ የተፋቱበትን፣ 
ለራሱ እንጂ ለህዝቡ ደንታ የሌለውን ሕወሓት ለምድ የለበሰ ቀበሮ መሆኑን ተገንዝቦ በቃህ ብሎ ከትከሻው ላይ 
ሊያወርደው ይገባል፡፡

ራስወርቅ ሙሉጌታ 

ከአመታት በፊት መንግስት የሴቶችን መብት 
አስከብራለሁ እያለ ደፋ ቀና በሚልበት ወቅት  
የሁላችንም መነጋገሪያ የነበረና እንደ ህዝብም እንደ 
ሀገርም አንገት ያስደፋን ጉዳይ ተከስቶ ነበር። አንድ 
ወጣት አፈቅራታለሁ በሚላት ልጅ ላይ አሲድ በመድፋት 
ከፍተኛ ጉዳት አድርሶባት  ተጎጂዋን ቤተሰቦቿንና 
መላውን ህዝብ አሳዝኖ ቆይቷል።

ወጣቱ ለፍርድ ቀርቦ ተገቢ ነው የተባለለት 
የቅጣት ውሳኔ ተላልፎለትም  በማረሚያ ቤት እንዲቆይ 
ተደርጓል።  ጉዳት ደርሶባት የነበረችው ካሚላት መህዲ 
ከአስራ  አራት አመት በኋላ  ገና ያልጨረሰቻቸውን 
ህክምና በመከታተል ላይ ባለችበት  ሀገር ሆና  በሰይፉ 
የኢ.ቢ.ኤስ ፕሮግራም ላይ በመቅረብ በደል ያደረሰባት 
ወንጀለኛ ገና ከመፈታቱ በርካታ ሴቶችን አጭበርብሮ 
መያዙንና በቴሌቪዥን መስኮት መታየቱ እንዳሳዘናት 
ስትናገር ሰምተናል። 

 የአዋጁን በጆሮ እንዲሉ ይህንን ጉዳይ ያነሳሁት 
ለህዝብ ይፋ የተደረገ በመሆኑ ለሀሳቤ መንደርደሪያ 
አንዲሆን እንጂ እንዲህ አይነት ጉዳዮች በርካታ 
መሆናቸውን ሁላችንም የምንረዳ ይመስለኛል። 
በሀገራችን ያሉ ማረሚያ ቤቶች ታራሚዎችን አርመውና 
አስተካክለው  ወንጀል ጠል አድርጎ ከማውጣት 
ይልቅ የተሻሻሉ ወንጀሎችን እንዲፈጽሙ ማሰልጠኛ 
እያደረጓቸው ነው የሚል ስጋት እንዲያድርብኝ 
አድርጎኛል።  

ከሚላት መህዲ ላይ አሲዲ በመድፋትና ከፍተኛ 
ጉዳት በማድረስ የፍርድ ውሳኔ አግኝቶ ከአስር አመት 
በላይ በእስር ቆይቶ  የወጣው ወንጀለኛ በቅርቡ 
በርካታ  ሴቶችን በማጭበርበር  ወንጀል እየተጠየቀ 
ይገኛል። የቀድሞው ወንጀለኛ የአሁኑ ተጠርጣሪ 
በፖሊስ እንደተገለጸው  ለሁለተኛ ግዜ ወንጀል መስራት 
የጀመረው በእስር ቤት እያለ መሆኑንና የህግ አስከባሪ 
አካላትን ጨምሮ በርካታ አባሪዎች ያሉት መሆኑ ደግሞ 
የሚያስገርምና እንዴት የሚል ጥያቄንም የሚያጭር 
ነው።  

ይህንን ያነሳሁት የቅርብ ግዜ ስለሆነ ይፋ በመውጣቱ  
እንደማሳያ ለማድረግ እንጂ  ወደ ማረሚያ ቤት እንደ 
ዘመድ ጠያቂ በተደጋጋሚ የሚመላለሱ ከቀላል አስከ 
ከባድ ወንጀለኞች እንዳሉ ያደባባይ ሚስጥር ነው። ከዚሁ 
ጋር በተያያዘ የአዲስ አበባ ማረሚያ ቤቶች  አስተዳደር 
እስር ቤቶችን ሰብአዊ መብቶች የማይጣስባቸው ፤ 
በርካታ ስልጠናዎችና ትምህርቶች የሚሰጥባቸው 
ለማድረግ ተግቶ እየሰራ እንደሆነ በተደጋጋሚ  እየተነገረ 
ይገኛል።  ከሀገር ውስጥ ሰብአዊ መብት ተሟጋች እስከ 

አለም አቀፍ ያሉት በየደረሱበት የሚነግሩንም  በእስር 
ቤቶች በታራሚዎች ላይ  የሚደርስ ከፍተኛ ሰቆቃ 
መኖሩን ነው።   

 እንደ አንድ ጤነኛ አእምሮ እንዳለው ግለሰብ 
ሁሉም ነገር በህግና በስርአት መመራት እንዳለበት በጽኑ 
አምናለሁ። ይህ ማለት በወንጀል የተጠረጠሩ አልያም 
ወንጀለኛ ሆነው የተገኙ ግለሰቦች በሰዎች ፈቃድ ሳይሆን 
በህግ በተደነገገው መሰረት ብቻ መሆን አለበት።  ይህም 
ሆኖ ግን ማረሚያ ቤቶች የተቋቋሙለትን አላማ ፍርድ 
ቤቶች የተመሰረቱበትን አላማ  ሊስት አይገባም።  

ከቅርብ ግዜ ወዲህ የምንሰማቸው ዜናዎች 
የሚነግሩን ግን በተለይ ወጣቶች ወደማረሚያ ቤቶች 
ጎራ ብለው ከወጡ ከወንጀል ሲርቁ ሳይሆን ይልቁንም 
በተደጋጋሚ ወንጀሎች ላይ   በንቃትና በትጋት ሲሳተፉ 
ነው። ለዚህ የሚዳርጋቸው ደግሞ እንደየሰው ምልከታ 
የተለያየ ቢሆንም በማረሚያ ቤቶች የሚያሳልፉት ግዜ 
በቅጣት መልክ አለመሆኑን በርካቶች ይስማሙበታል። 

በወንጀለኛ መቅጫም ሆነ በፍትሃ ብሄር ህጉ 
የተቀመጡት ህጎች መንፈሳቸው ወንጀለኞች ተመልሰው 
ወንጀል እንዳይሰሩና ሌሎችም ከወንጀል ድርጊቶች 
እንዲቆጠቡና ህግ እንዳይጥሱ  ማድረግ ነው። ይህንን 
መነሻ አድርገን  የተጠናከረ መረጃ ባይኖረንም በተደጋጋሚ 
ወንጀል የሚሰሩ ሰዎች እየተበራከቱ መምጣታቸው ግን 
ቅጣቱ አስተማሪ እንዳልሆነ አመላካች ነው። 

በአካል ተገኝተን ባናየውም በአንዳንድ ሀገራት 
የሚገኙ ማረሚያ ቤቶች ከሲኦል የከፉ በመሆናቸው 
ብዙዎች ከእስር ለማምለጥ የማይከፍሉት መስዋእትነት 
የለም። በተወሰኑ ሀገራት ደግሞ በህጋዊ መንገድ  
ወንጀለኞች በትልልቅ የሀገር  ፕሮጀክቶች ላይ ጨምሮ 
በጉልበት ስራ እንዲሳተፉ  ስለሚደረግ  ታራሚዎች 
ተመልሰው ወደ ወንጀል  የመግባታቸው ሁኔታ እጅግ 
ጠባብ ነው። 

በአሜሪካ የተወሰኑ ግዛቶች ስራ ለመቀጠር 
ከወንጀል ሪከርድ ነጻ መሆን የሚታይባቸው ሁኔታዎች 
መኖራቸው ደግሞ ወንጀለኞች ብቻ ሳይሆን አጠቃላይ 
ማህበረሰቡ  ህግን በመጣስ ወንጀል በመስራትና በእስር 
ቤቶች ላይ የሚኖረው እይታ ጠንካራና አስፈሪ እንዲሆን 
አድርጎታል።  

በሀገራችን ያለው ነባራዊ ሁኔታ የሚያሳየን ግን 
ይህንን አይደለም። እዚህ ላይ ጥናት ባላካሂድም 
ያለኝን ግላዊ ምልከታ እንደሚከተለው ልሰነዝር 
እወዳለሁ። ብዙዎች ወንጀል ከሰሩ በኋላ በእስር ቤት 
ከሚያሳልፉት ግዜ በላይ የሚያስፈራቸው በማህበረሰቡ 
ውስጥ የሚኖራቸው መገለልና መገፋት ነው። ለዚህም 
ይመስለኛል አንዳንድ ታራሚ ወጣቶች በእስር 
ከሚያሳልፉት ግዜ  በላይ ማህበራዊ ተጽእኖዎችን 

በመፍራት  አካባቢያቸውን  ይለቁ ወይንም ሰፈር መዋል 
ያቆሙ ይሆናል እንጂ ከቀደመ መጥፎ ምግባራቸው 
የመታቀቡ ነገር እምብዛም  የማይስተዋለው። በማረሚያ 
ቤት በተፈጠረ ጓደኝነት ተደጋጋሚ ወንጀሎችን የሚሰሩ 
መኖራቸውም በተለያዩ ግዜያት በሚቀርቡ የፖሊስ 
ፕሮግራሞች ለመመልከት በቅተናል።  

 አንዳንድ ግዜ ከታራሚዎችም ሆነ ንግግሮች 
በማህበረሰቡ ዘንድ ተዘውትረው የሚነሱት  ምን ይሆናል 
መንግስት ቀልቦ አስተምሮ ይለቀዋል የሚሉና  ወንጀለኞች 
ራሳቸው  አልሟሟ ታስሮ መውጣት ብርቅ አይደለም 
ይሉት ፈሊጥ ለዚህ አመላካች ይመስሉኛል። ከአእምሮና 
ከስነ ልቦና ጋር የተያያዘውን ነገር ለባለሙያዎችና 
ለታራሚዎች እንተወውና በአይናችን እንደምናየው ግን 
አብዛኛው ወንጀለኛ ከእስር ሲወጣ አምሮበትና በአካላዊ 
ሁኔታው ተስተካክሎ ነው። 

በእስር የቆዩ ወንጀለኞች በድጋሚ በወንጀል ስራ 
ተሳትፈው መገኘታቸው ከግለሰብ እስከ ማህበረሰብና 
መንግስት የሚያስተላልፈው ጥሩ ያልሆነ መልእክትም 
አለ። የወንጀል ተጠቂ የሆኑ ግለሰቦችና ማህበረሰቡ 
እንዲህ አይነት ነገሮችን በተደጋጋሚ ሲመለከቱ በሀገሪቱ 
የህግ ስርአትና የህግ አስከባሪ አካላት ላይ የሚኖራቸው 
እይታ የተዛባ ከመሆኑ ባሻገር እምነት ወደማጣቱ 
ይሄዳሉ። ይህም  ወንጀል ሲፈጸም ለህግ አለማሳወቅ 
ከህግ አስከባሪ አካላት ጋር ተባብሮ ለመስራት ፈቃደኛ 
አለመሆንና አንዳንድ ግዜም ከወንጀለኞች ጋር መደራደር 
በመጀመር  ወንጀል እንዲስፋፋ የሚያደርግ ይሆናል።

 በተጨማሪ በማህበረሰቡ ውስጥ ወንጀል እየሰሩ 
በሰላም በደስታ የሚንቀሳቀሱ ሰዎች መብዛት የነገ 
ሀገር ተረካቢ ወጣቶች የእነሱን አርአያ እንዲከተሉ በር 
የሚከፍት በመሆኑ ልጆች በወጣትነታቸው በወንጀል 
ውስጥ ለመግባት የሚኖራቸውን እድል ሰፊ ያደርገዋል። 
በመንግስትም በኩል ቢሆን የህግ አስከባሪ አካላት ካለ 
ህብረተሰብ ተሳትፎ ህግ የማስከበር ስርአቱ ውጤታማ 
ሊሆን ስለማይችል ባጡት ታማኝነት ልክ የስራቸውም 
ውጤታማነት  እየከሸፈ የሚመጣ ይሆናል። ከሁሉም 
በላይ ደግሞ እንደ ሀገር ሊያበጣብጡን ሊያፈርሱን  
ከሀገር ውስጥም ሆነ ከውጪ ረብጣ ብር ይዘው 
ላሰፈሰፉት አሸባሪዎች አማራጭ መንገድ መክፈትም 
ይሆናል። 

በመሆኑም መንግስት በአንድ ወገን አስፈላጊውን 
የህግ ማእቀፍ በማዘጋጀት። በሌላ በኩል  ታራሚዎች 
በማረሚያ ቤቶች የሚኖራቸው ቆይታ  ከወንጀል 
እንዲርቁ  አስገዳጅ ሁኔታዎችን   የሚፈጥር ሊሆን 
ይገባል ፤ በትክክልም ወንጀለኞች ተገቢውን ቅጣት 
የሚያገኙበት እና የሚማሩበት  ሊሆን እንደሚገባ  
አጠናክሮ ሊሰራ ይገባል።  

ማረሚያ ቤቶችን ማቆያ ሳይሆን ማስተማሪያ ለማድረግ

የትግራይ ሕዝብ የሁል ጊዜና ብቸኛ ጠላቱ አሸባሪው ሕወሓት ነው!

ዜና

ከ1ኛው ገጽ የዞረ

ቡድን የተለያዩ አካላትን እያሰለጠነ በማሠማራት ለዜጎች 
ሞትና መፈናቀል ምክንያት ሆኗል፤ አሸባሪው ሕወሓት 
ወረራ በህልውና ዘመቻው  ከተቀለበሰ በኋላም ቡድኑ  
የተሰጠውን ድጋሚ  የሰላም እድል ወደ ጎን በማለት 
አሁንም ጦርነት ከፍቶ ለሠላም ጠር መሆኑን አረጋግጧል 
ብለዋል። 

አሸባሪው ሕወሓት ለ27 ዓመታት ሲሰራ በነበረው 
ሴራ ምክንያት የአገሪቷ ችግር እንዳይፈታ እንቅፋት 
ሆኗል፤ አገር በማፍረስ አጀንዳውም ጥቅምት 24 ላይ 
በሰሜን ዕዝ ላይ ጥቃት ፈጽሟል፤ ከህግ ማስከበር 
ዘመቻው በኋላም ይህ ቡድን ለሠላም ሲባል የተሰጠውን 
እድል በመተው ወረራ ፈጽሞ ጉዳት አድርሷል፤ በህልውና 
ዘመቻው ወረራው ከተቀለበሰ በኋላም የተሰጠውን 
ድጋሚ  የሰላም እድል ወደ ጎን በማለት አሁንም ጦርነት 
ከፍቶ ለሠላም ጠር መሆኑን አብራርተዋል። 

መንግሥት እንደ መንግሥት እና በተለያዩ ወገኖች 
ከለውጡ መጀመሪያ ጀምሮ ለሠላም ትልቅ ዋጋ ቢከፍሉም 
ሕወሓት ሰላም ወዳድ ባለመሆኑ አገራዊ ሠላማችን ችግር 
ውስጥ መግባቱን ነው የገለጹት።

የለውጡ ዋና ማዕከል አገራዊ ሠላምን ማረጋገጥ 
ለማድረግ መንግሥት ብዙ ጥረት አድርጓል፤ በዚህም 
ጠቅላይ ሚኒስትር ዐቢይ አሕመድ ባደረጉት አስተዋጽኦ 
በኢትዮጵያ ታሪክ ለመጀመሪያ ጊዜ የኖቤል ሽልማትን 
ማሸነፍ የቻሉ መሪ መሆን መቻላቸውን ነው የጠቀሱት። 

ሠላም የሰው ልጆች የመኖር ዋስትና ነው፤ ለእድገትና 
ብልጽግና መንገድ ነው፤ ከፍተኛው የሰው ልጆችም እሴት 
ነው ያሉት አቶ ብናልፍ፤ ዓለም በሠላም እጦት እየታመሰ 
ያለበት ዘመን መሆኑን በመጥቀስ፤ እአአ በ2022 ብቻ 
በአለም ዙሪያ አንድ ነጥብ አምስት ቢሊዮን ህዝብ 
በተለያዩ ግጭቶች ጉዳት ደርሶበታል ብለዋል። 

በብዙ መመዘኛዎች የተሻለች አገር በምትባለው 

ሕወሓት የተሰጠውን የሰላም እድል...
አሜሪካን በ2022 ብቻ 10 ሚሊዮን ዜጎች በአገር ውስጥ 
እና በቤተሰብ ግጭቶች ምክንያት ችግር ውስጥ ገብተዋል 
ሲሉም የግጭትን እና ሠላም እጦትን ዓለም አቀፋዊነት 
ለማብራራት ችለዋል። 

በኢትዮጵያ በተለይ በአፋር፣ አማራ፣ ወለጋ እና 
ቤንሻንጉል አካባቢዎች በተፈጠሩ ግጭቶች  አምስት 
ሚሊዮን ህዝብ ተፈናቅሏል ያሉት ሚኒስትሩ፤ ለሠላም 
ግንባታ በተሰጠ ትልቅ ትኩረት ሶስት ሚሊዮን ዜጎች 
ወደቀያቸው ተመልሰዋል  ብለዋል።

የመከላከያ የውጭ ግንኙነትና ወታደራዊ ትብብር 
ዋና ዳይሬክተር ጄኔራል ሜጄር ጄኔራል ተሾመ ገመቹ 
በበኩላቸው “የመከላከያ የድል ሚስጢርና የህዝብ 
አቅም በሚል ርዕስ የመወያያ ጽሁፋቸውን ሲያቀርቡ 
እንደገለጹት፤ መከላከያ ከለውጡ በፊት የአንድ ብሄር 
የበላይነት የነበረበት፤ የአንድ መንደር ሰዎች የተኮለኮሉበት 
በሜሪት ማደግና መሥራት የማይታሰብበት፤ ብቃት 
ያላቸው መሪዎች ታግደውና ተከልክለው ለአገራቸው 
ባይተዋር ሆነው የኖሩበት ተቋም ነበር። ከለውጡ በኋላ 
መከላከያ በለውጡ መንግሥት የተሰጠውን ከፍተኛ 
ድጋፍና ክትትል እንደ እድል በመውሰድ ባደረገው 
ከፍተኛ ማሻሻያ የላቀ ተቋም መገንባት ተችሏል። 

“የድል ሚስጥራችን የለውጡ መንግሥት ፣መተኪያ 
የሌለው ህዝባችን እና ራሱ መከላከያ ነው” ያሉት ሜጄር 
ጄኔራል ተሾመ፤  የመከላከያ ተቋም  ያገኘውን ልዩ 
ትኩረትና ድጋፍ ተጠቅሞ እድሎችን የድል ሚስጢር 
ማድረግ ችሏል ሲሉም ነው የተናገሩት።

ዛሬ መከላከያ ሕወሓቶች የሰሩት የአንድ ብሄር 
የበላይነት ያለበት ሳይሆን፤ ሁሉም ኢትዮጵያዊያን 
በብቃታቸው የተመደቡበት ዘመናዊ ቴክኖሎጂዎችን 
የታጠቀና የዘመነ መሆን ችሏል ያሉት ጽሁፍ አቅራቢው፤ 
የትኛውንም ግዳጅ በአጭር ጊዜ በብቃት የሚፈጽም 
ተቋም መሆን መቻሉን አብራርተዋል። 

“መከላከያ ከጥቃቅን ግብአት ጀምሮ እስከ ድሮን 
ድረስ መታጠቅ ችሏል፤ ይህ ግን ብቻውን የድል ሚስጢር 
ሊሆን አይችልም፤ የማይተካው የድል ሚስጢራችን 
ህዝባችን ነው”  ብለዋል ሜጄር ጄኔራል ተሾመ ገመቹ። 

ህዝባችን የሠራዊታችን መገኛ፣ የሥንቅና የሞራል 
ምንጫችንም ብቻ ሳይሆን አስፈላጊ ሲሆንም መስዋእት 
የሚከፍል ሁሉ ነገራችን  ነው ሲሉም ነው  ሜጄር ጄኔራል 
ተሾመ የሠራዊቱን ህዝባዊነት  ያብራሩት። 

“የኢትዮጵያ መከላከያ ትናንት የምታውቁት 
አይደለም፤ እጅግ ዘምኗል፤ መከላከያችን ኢትዮጵያን ወደ 
ብልጽግናዋ እና ወደታለመላት ለማድረስ የሚችል ሃይል 
ሆኗል” ብለዋል ሜጄር ጄኔራል ተሾመ ገመቹ።

በባህርዳር ከተማ በተካሄደው 10ኛው የኢፕድ 
የፓናል ውይይት ላይ የብሔራዊ ደህንነት ስጋቶች፣ 
የተገኙ ድሎችና የህዝብ ተሳትፎን በተመለከተ የመወያያ 
ጽሁፍ ያቀረቡት የብሔራዊ መረጃና ደህንነት አገልግሎት 
ምክትል ኮሚሽነር እንደሻው ጣሰው  በኢትዮጵያ ሁለት 
አይነት ብሄራዊ ሥጋቶች አሉ፤ እነዚህ ስጋቶችንም 
ውስጣዊ እና ውጫዊ ስጋቶች በሚል መለየታቸውን 
ጠቅሰዋል፡፡ 

እንደ አገር የሃይማኖት አክራሪነትና ብሄር 
ተኮር ግጭት ሌላው አገራዊ ፈተና መሆናቸውንም 
ገልጸው፤ብሔር  ለግጭት መነሻ መሆን የለበትም፤ ነገር 
ግን ባለፈው 27 አመት የተዘራው ዘር የግጭት መንሥኤ 
እየሆነ ነው፤ ይህን ጉዳይ የሠላም እጦት አንድ ውስጣዊ 
ስጋት መሆኑን  አውቆ መሥራት ይገባል ብለዋል።

ደካማ የኢኮኖሚ እንቅስቃሴ፣ ድርቅ፣ ወረርሽኝ፣ 
የሣይበር ጥቃት፣ የተፈጥሮ አደጋና ሌሎች ብሔራዊ 
ሥጋቶቻችን ናቸው ያሉት ኮሚሽነር እንደሻው፤ 
ይህንን በውል ተረድቶና ተገንዝቦ መሥራት እንደሚገባ 
አብራርተዋል። 

ከውጫዊ ሥጋት አንጻር  እንደ አባይ ግድብ ያሉ 

የተፈጥሮ ሀብቶቻችን፣ የውጭ ሃይሎች ጣልቃ ገብነት፣ 
ያልተካለሉ ድንበሮች ዋና ዋና ብሔራዊ ስጋቶች 
መሆናቸውን ዘርዝረው ገልጸዋል። 

ከብሔራዊ ደህንነት አንጻር በርካታ የተገኙ ድሎች 
እንዳሉ የጠቀሱት ኮሚሽነሩ፤  በዋናነት ከፖለቲካ ነጻና 
ገለልተኛ ተቋም መፍጠር መቻሉን አስታውቀዋል።

በአሁኑ ጊዜ ለውጡ ከፈጠራቸው ብቃት ያላቸው 
ተቋማት መካከልም የብሔራዊ መረጃና ደህንነት 
አገልግሎት አንዱ ሆኗል ብለዋል ምክትል ኮሚሽነሩ።

ፌዴራል ፖሊስ ኮሚሽነር ጄነራል ደመላሽ ገ/
ሚካኤል “የፌዴራል ፓሊስ ሠላምና ጸጥታን የማረጋገጥ 
ተልዕኮን” በሚል መወያያ ጹሁፋቸው፤የፖሊስ ሥራ 
በየዘመኑ በተለያዩ መንግሥታት የተለያዩ አደረጃጀቶችን 
እየተከተለ ዛሬ ላይ የደረሰ መሆኑን አብራርተዋል። 

ፖሊስ ካለ ሠላም አለ፤ ፖሊስ  ማለት ሠላም ነው፤ 
ሠላም ማለት ደግሞ ልማት ያሉት ኮሚሽነር ጄኔራል 
ደመላሽ፤ ይህንን እውን ለማድረግ የፌዴራል ፖሊስ 
በለውጡ ጠንካራ ተቋም ሆኖ ወጥቷል ብለዋል። 

የፌዴራል ፖሊስ ከለውጡ ወዲህ በተሠራ ሥራ እንደ 
ቀደመው ጊዜ በሰብአዊ መብት ማክበር ላይ የማይከሰስ 
ሆኗል፤ የቴክኖሎጂ አቅሙ አድጓል፤ የሠው ኃይል ብቃቱ 
ልቋል ብለዋል ኮሚሽነር ደመላሽ። 

አገራዊ ለውጡን መንግሥት እየመራው እዚህ 
አድርሶታል፤ የፌዴራል ፖሊስ አሁን ያለበትን ደረጃ 
የጎበኙ ሁሉ ፖሊስ እዚህ ደርሷል ወይ የሚል ጥያቄ 
የሚያጭር ደረጃ ላይ ደርሷል ብለዋል፤ ኮሚሽነር 
ጄኔራሉ።

በኢትዮጵያ ፕሬስ ድርጅት አዘጋጅነት በባህርዳር 
ከተማ የተካሄደው 10ኛው ስለ ኢትዮጵያ የፓናል 
ውይይት የአማራ ክልል ርዕሰ መስተዳድር ዶክተር 
ይልቃል ከፋለ ጨምሮ ከፍተኛ የፌዴራልና የክልል የስራ 
ኃላፊዎች መገኘታቸው ታውቋል፡፡

ሲዘጋጅ መቆየቱን ገልጿል። 
አሁንም በተለያዩ ግንባሮች የከፈተውን ጥቃት 

አድማሱን በማስፋፋት ለፍቶ አዳሪ ንጹሐን ዜጎችን ዒላማ 
እያደረገ ይገኛል ብሏል። 

እንደ አገልግሎቱ መግለጫ፣ ጊዜ ያለፈበትን የሰው 

የኖረ፤ ጦርነቱ ከተጀመረ በኋላም የዓለም ምግብ 
ፕሮግራምንም ሆነ በኢትዮጵያ መንግስት ተፈቅደው የገቡ 
የእርዳታ ድርጅቶችን መጋዘኖች  ሲዘርፍ የቆየ፤ ጦርነቱ ወደ 
መሀል እየገፋ በመጣ ጊዜም ኮምቦልቻ የሚገኘውን የዓለም 
ምግብ ፕሮግራም መጋዘን ከፍቶ የዘረፈ፤ ከዚህም በላይ 
ለእርዳታ የገቡ ተሽከርካሪዎችን ወስዶ ለጦርነቱ የሚያውል 
መሆኑን ገልጸዋል:: 

በደረሰበት ቦታ ሁሉ ህዝብን እየዘረፈ ነው የመጣው፤ 
ይህን ድርጊቱን በውጭው ማህበረሰብ በተለይም 
በእርዳታ ሰጪ ድርጅቶችና መሰል ዓለም አቀፍ ተቋማት 
የሚያውቁት ቢሆንም አይተው እንዳላየ እያለፉት 
እንደነበር ጠቅሰዋል:: መጠነኛ ፍንጭ ከመስጠት ውጪ 
ሲያወግዙት አይስተዋልም ብለዋል:: ይህ ሁሉ ሳይበቃው 
አሁንም ለእርዳታ ማከፋፈያ ይውል የነበረ  ከዓለም 
ምግብ ፕሮግራም 570ሺህ ሊትር ነዳጅ በይፋ መዝረፉን 
ጠቅሰዋል::  መሰል የቡድኑ ተግባራት ለህዝብ የመጣውን 
እርዳታ ለታጣቂዎቹ እያዋለ በህዝቡ ጉሮሮ ላይ ቆሞ 
የራሱን ስልጣን ሲያደላድል  የቆየ  መሆኑን ማሳያ እንደሆነ 
ተናግረዋል::

በ1977ዓ.ም የድርቅ ወቅት እንኳን  ለእርዳታ 
የመጣውን እህል እርዳታ ሸጦ መሳሪያ ገዝቶ እንደነበር አቶ 
ገስጥ አስታውሰው፤ የሽብር ቡድኑ በውጊያ አገኘኋቸው፣ 
ነጻ አወጣኋቸው ባላቸው መሬቶች ሁሉ ያገኛቸውን 
የመንግስት ንብረት፣ አገልግሎት ሰጪ ተቋማት፣ ትምህርት 
ቤትና ህክምና ተቋማትን ጭምር በመዝረፍ ሸጦ ለተወሰኑ 
መሪዎቹ ሀብት ሲያከማች  እንደኖረ ጠቅሰዋል:: የአሁኑ 
የነዳጅ የዘረፋ ወንጀል የወያኔን ባህሪ ለውጭው ዓለም 
ግልጽ አድርጎ የሚያሳይ እንደሆነም ጠቁመዋል:: 

መሆኑን አንስተዋል፡፡ 
የኢትዮጵያ ሉዓላዊነት እና የሕዝቦቿ 

ፍትሐዊ ተጠቃሚነት ለድርድር የሚቀርቡ 
ጉዳዮች አይደሉም ያሉት ርእሰ መስተዳድሩ፤ 
ይህንን የሚያረጋግጡ ብቁ ተቋማት እየተፈጠሩ 
ነውም ብለዋል፡፡

 የሀገር መከላከያ ተቋም፣ የፖሊስ 
ሠራዊት እና የብሔራዊ መረጃ እና ደኀንነት 
አገልግሎት ተቀዳሚ ተግባርም ይህንኑ የሀገርን 
ብሔራዊ ጥቅም በዘላቂነት ማስጠበቅ እንደሆነ 
አብራርተዋል፡፡ 

ለኢትዮጵያ ሉዓላዊነት እና ብሔራዊ ጥቅም 
ሲባል የሚደረጉ የመጨረሻ አማራጭ ጦርነቶች 
ፍትሐዊ ናቸው ያሉት ዶክተር ይልቃል፤ሕዝብም 
ይህንን ከግምት ውስጥ በማስገባት ተባባሪ እና 
ደጋፊ መሆን ይኖርበታል ነው ያሉት፡፡ 

ሐሰተኛ የመረጃ ስርጭትን በማምከን 
መደማመጥ እና መረዳዳት የሰፈነባት ኢትዮጵያ 
እውን እንድትሆን ሁሉም የየድርሻውን 
መወጣት ይኖርበታል ሲሉ ርእሰ መስተዳድሩ 
ተናግረዋል፡፡ 

መከላከያን ማዘመን እና ማጠናከር ጦርነት 
መፈለግ አይደለም፤ የፖሊስ ሠራዊትን ማብቃት 
እና ጠንካራ ተቋም መፍጠር ጠብ አጫሪነት 
ተደርጎ አይወሰድም ያሉት ርእሰ መስተዳድሩ፤ 
በሁሉም የሰላም አማራጭ ዘርፎች ተወዳዳሪ 
እና ተገዳዳሪ ሆኖ መገኘት ግድ የሚልበት ወቅት 
ላይ ነን ብለዋል፡፡ 

“አሸባሪው ሕወሓት  በትግራይ...
ከ1ኛው ገጽ የዞረ

አቶ ገስጥ እንዳሉት፤ አሸባሪው ሕወሓት ከተፈጠረ ጊዜ 
ጀምሮ የትግራይ ህዝብ አበሳውን ሲያይ የኖረ ነው:: ባለፉት 
ሁለት ዓመታትም የበለጠ መከራ እያየ ነው:: ይህንን ሁሉ 
ያደረሰበት የሽብር ቡድኑ ነው:: ምግቡን በራሱ መጋዘን፣ 
እንዲሁም ማከፋፈያ የሆነውን ነዳጅ ለውጊያ መውሰዱን 
በውል በመገንዘብ ህዝቡ ቡድኑን ለማስወገድ መነሳት 
ይኖርበታል::

የኢትዮጵያ መንግስት ለሠላማዊ ድርድር ዝግጁ 
መሆኑን አቋሙን አሳውቋል ያሉት አቶ ገስጥ፤ ወያኔ ግን 
ለዚህ ድርድር ፍላጎት የሌለው መሆኑን በተዘዋዋሪ መንገድ 
ማሳየቱን፤ ቡድኑ በኢትዮጵያ ህዝብ ዘንድ ተቀባይነት 
የሌላቸውን ነገሮች ሁሉ በቅድመ ሁኔታ ሲያስቀምጣቸው 
ለድርድሩ ዝግጁ እንዳልሆነ ማሳያ ነው ብለዋል::

ከድርድሩ ይልቅ ለጦርነቱ ዝግጁ መሆኑን በሚያሳይ 
ሁኔታ አመላክች ተግባራትን ሲያሳይ መቆየቱን በመግለጽ፤ 
በፊት በነበረው የ17ቱ ዓመት ጦርነት ጊዜ የድርድር 
ሁኔታዎች በተለያየ ሁኔታ ሳይሳኩ እንደቀሩና ቡድኑ 
በባህሪው የመደራደር ፍላጎት የሌለው ከመሆኑ የተነሳ 
ለድርድር የጠራቸውን ሁሉ እያጠፋ የመጣ እንደሆነ 
አክለው ጠቅሰዋል::  

የትግራይ ፖለቲከኞች በተለይም ሠላም ባለባቸው 
የአገሪቱ ከተሞች የሚኖሩ ትግራዊያን ህዝቡን አግባብተው  
በቡድኑ ላይ አመጽ ማነሳሳት እንዳለባቸውም መክረዋል::

የሚያወግዙት አካላት በቅን ልቦና እየተናገሩ ከሆነ 
ወያኔ አጋዡ የነበረው ሀይል እየሸሸው መሆኑን ያሳያል 
በማለት፤ ቡድኑ ጫና እንዲፈጠርበትም መንግስት 
መሥራት እንዳለበትና ከሚያግዙት ሀይሎች እንዲገለለ 
ከፍተኛ ጥረት ማድረግ  እንደሚገባ መልዕክታቸውን 
አስተላልፈዋል:: 

ዘላቂ እና አስተማማኝ ሰላምን...
ከ1ኛው ገጽ የዞረ

አሸባሪው ሕወሓት የሰላም አማራጮችን...
ማዕበል የጦርነት ስልት በመከተል በሺዎች የሚቆጠሩ 
አዳጊዎችን እና ወጣቶችን በገፍ እየማገደ፣ በሰላማዊ 
ዜጎች ላይ የከፈተውን መጠነ ሰፊ ጥቃት ዛሬም አጠናክሮ 
ቀጥሏል፡፡ 

ሕወሓት ግድያ፣ ማፈናቀል፣ የንብረት ማውደም፣ 
መሠረተ ልማት የማፈራረስ እና መሰል የጭካኔ ተግባራትን 
ለመፈጸም እንደ ከዚህ ቀደሙ ሁሉ ኃይል አሰባስቦ 

ወደ አማራ እና አፋር ክልል አዋሳኞች እየተንቀሳቀሰ 
እንደሚገኝም አስታውቋል። 

መንግሥት የዘረጋው የሰላም አማራጭ እንደተጠበቀ 
ሆኖ፣ ጀግናው የሀገር መከላከያ ሠራዊት ይህ አሸባሪ ቡድን 
የከፈተውን መጠነ ሰፊ ጥቃት በተሟላ ብቃት በመመከት 
ላይ የሚገኝ እንደሆነም የመንግሥት ኮሙኒኬሽን 
አገልግሎት ባወጣው መግለጫ አስታውቋል።

ከ1ኛው ገጽ የዞረ

በየወቅቱ የኢትዮጵያ ጠላቶች የሚያዘጋጇቸውን 
ፈተናዎች በብቃት መሻገር ግድ ነው ያሉት ዶክተር 
ይልቃል “ዘላቂ እና አስተማማኝ ሰላምን ማምጣት 
የምንናፍቃት እና የአሸናፊዋ ኢትዮጵያ ቀዳሚ ትኩረት 
ነው” ሲሉ ለሕዝብ ሰላም በትኩረት እንደሚሠራ 
ገልጸዋል፡፡

ነፃ ሃሳብ
ፖለቲካ እና ልዩ ልዩ 

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ 
የደቡብ ኤፍ ኤምን ከባልደረቦቻቸው ጋር በመሆንም አቋቁመዋል።በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት 
አገልግለዋል። ከአአዩ በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ 
እያሉ ባጋጠማቸው ድንገተኛ ህመም ተስተጓጉሏል። ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት 
ይታወቃሉ።

ወደ ዛሬው የመጣጥፌ ርዕሰ ጉዳይ ከማለፌ በፊት ስለ 
ሕወሓት ወቅታዊ ሁኔታ ባሰብሁና ባወጣሁ ባወረድሁ 
ቁጥር የሚከነክኑኝንና የሚያብከነክኑኝን ጉዳዮች ላነሳ 
ወደድሁ። የመጀመሪያው ተወደደም ተጠላም መንግስት 
ሕወሓትን በተለመደውና መደበኛ በሆነው የውጊያ፣ 
የፕሮፓጋንዳና የዲፕሎማሲ መንገድ ሳይሆን፤ በራሱ 
በሕወሓት የጨዋታ ሜዳና ሕግ ሊገጥመው ይገባል። 
ከመንግስትነት ባህሪው ብዙም ሳይወጣና ሳይርቅ። 
በዝርዝር መተንተንና መሞገት ቢቻልም ምን ለማለት 
እንደፈልግሁ ግልጽ ነው። ሁለተኛው መንግስት 
ለአሜሪካና ለምዕራባውያን ግንኙነት ከሚጨነቅ፤ 
(ለዚያውም እንዲህ በተዳከሙበትና እነ ቻይናን የመሠሉ 
ማኩረፊያ ባሉበት፣) ለውስጣዊ አንድነቱና ለመረጠው 
ሕዝብ ቢጨነቅና ቢጠበብ ብዙ ያተርፋል። እስኪ ባለፉት 
ሶስት አመታት እነ አሜሪካንን ላለማስቀየም የሔድንበትን 
እርቀትና ያተረፍነውን እናስላው። ሙሉ በሙሉ 
ባይባልም ከስረናል። የዓለም አቀፍና ውጭ ግንኙነት 
ስራችንን ከውጭ ወደ ውስጥ ከመስራት ይልቅ ከውስጥ 
ወደ ውጭ ስለመስራት ማሰብ አለብን። ታዋቂው የዓለም 
አቀፍና የውጭ ግንኙነት ሊቅ ሪቻርድ ሀስ እንደሚለው 
የውጭ ግንኙነት ፖሊሲ የሚጀምረው ከአገር ውስጥ 
ነውና። ሶስተኛውና ወሳኙ ነጥብ ሕወሓት ድርድሩንም 
ሆነ ጦርነቱን እንደፈለገ አስገድዶ እንዲጭንብን (dictate)
መፍቀድ የለብንም። እየሆነ ያለው ይህ እንዳይሆን 
እሰጋለሁ።

ከሀዲውና እፉኝቱ ትህነግ የጥቅምት 24 ቀን 2013 
ዓ.ም በሰሜን ዕዝ ላይ የፈጸመውን ጥቃት እና ክህደት 
ጨምሮ በውንብድና ዘመኑም ሆነ በአገዛዝነቱ ኅልቆ 
መሳፍርት የሌለው ክህደትና ዘረፋ መፈጸሙ፤ ሰሞኑን 
የነዳጅ ዘረፋ ለመፈጸም ዝግጅቱንና ልምምዱን የጀመረው 
ከደደቢት ውልደቱ ከየካቲት 11 ቀን 1967 ዓ.ም አንስቶ 
እንጂ ትላንት ወይም ዛሬ የተጀመረ አይደለም። 
እየተመለከትን ያለነው ለግማሽ ክፍለ ዘመን በዝግ 
የተዶለተበት የክህደት ደባ፤ የጭካኔ ልምምድና የዘረፋ 
ዝግጅት ውጤትን ነው። ሕወሓት በውንብድና ዘመኑ 
ከአረብ አገራት እርዳታ ለማግኘት የወቅቱን የውጭ ጉዳይ 
ኃላፊውን አይተ ስዩም መስፍንን ስሙን ቀይሮ “ስዩም 
ሙሳ” ተብሎ እንዲጠራ ያደረገ መልቲና አጭበርባሪ 
ነው።

ሕወሓት ገና ስሙን ሳይቀይር ተሓህት/ተጋድሎ 
ሓርነት ሕዝቢ ትግራይ/ይባል በነበረበት ወቅት ግገሓት/
ግንባር ገድሊ ሓርነት ትግራይ/ከተባለው ከእሱ በፊት 
ተመስርቶ በኤርትራና በትግራይ አዋሳኝ መሬቶች 
ይንቀሳቀስ ከነበረው ድርጅት ጋር ውህደት ለመፈጸም 
ስምምነት ላይ ይደርሳል። ሁለቱ ድርጅቶች ውህደት 
ወደሚፈጽሙበት ምስራቅ ትግራይ ዘገብላ ወደሚባል ቦታ 
ሰራዊታቸውን ወስደው ካሰፈሩ በኋላ፤ የተሓህት_ሕወሓት 
አመራሮች ቀን ሲሸርቡት የዋሉትን ሴራ ለሰራዊታቸው 
በሚስጥር እንዲተላለፍ አደረጉ። እያንዳንዱ የተሓህት_
ሕወሓት ታጋይ ከግገሓት ታጋይ ጋር ጥንድ ጥንድ እየሆነ 
እንዲተኛና ግገሓቶች እንቅልፍ ሲጥላቸው የሚደርሰውን 
ትዕዛዝ በተጠንቀቅ እንዲጠባበቁ ይታዘዛል።

የግገሓት አባላትና አመራሮች እንቅልፍ 
እንደወሰዳቸው ሲረጋገጥ፤ ከጎናቸው የተኙት የተሓህት_
ሕወሓት አባላት ትዕዛዝ ሲደርሳቸው እንቅልፍ ላይ የነበሩ 
የግገሓት አባላትን ከእነ አመራራቸው አንድ በአንድ በግፍ 
ጨፍጭፈው ጨረሷቸው። ለሕወሓት እርቅና ድርድር 
ማለት እንዲህ ነው። መርህና ሰብዓዊነት የሚባል ነገር 
አልፈጠረበትም። የሕወሓት ታሪክ በመላ የክህደትና 
የባንዳነት ታሪክ ስለሆነ ለአብነት ማንሳት አይቸግርምና 
ሌላ ላክል።

የትህነግ/ ሕወሓት መስራች ታጋይና የፓሊት ቢሮ 
አባል የነበሩት አቶ ገብሩ አስራት “ሉዓላዊነትና ዴሞክራሲ 
በኢትዮጵያ “ በተሰኘው ማለፊያ መፅሐፋቸው፣ “የሄጉ 
የድንበር ኮሚሽን ኢትዮጵያንና ኤርትራን ካከራከረ 
በኋላ ሚያዚያ 5 ቀን 1994 ዓ.ም ብይኑን ሲሰጥ በሰሜን 
ምዕራብ ኢትዮጵያ በኩል ከ70 ኪሎ ሜትር ካሬ በላይ 
የሆነውን የኢትዮጵያ ግዛት ለኤርትራ ለመስጠት ወሰነ። 
ለኤርትራ በተሰጠው መሬት ውስጥ ለጦርነቱ ኃጢያት 
ተሸካሚ (ስኬፕጎት) የሆነችው ባድመ ስትካተት፤ በሰሜን 
ምስራቅ ኢትዮጵያ በኩል ደግሞ ቀደም ሲል በታሪክ 
በኤርትራ በኩል ምንም የባለቤትነት ጥያቄ ተነስቶበት 
የማያውቀውን የኢሮብ መሬት በከፊል ... እነ ዓይጋን ፣ 
ወርዓትለን ፣ ዘገልባን ፣ ለኤርትራ ተወሰነ፡፡ ሕወሓት ግን 
ጥርሱን በነቀለበት ውሸትና ክህደት አይኑን በጥሬ ጨው 
ታጥቦ በጦርነት ያገኘነው ድል በሄጉ የድንበር ኮሚሽን 
የፍትሕ አደባባይ ተደገመ። ባድመ ለኢትዮጵያ ተወሰነ። 
እንኳን ደስ አላችሁ ሲል በአደባባይ የኢትዮጵያን ሕዝብ 
ዋሸ። ካደ። በሰምዓቱ ደም ተሳለቀ።

በነገራችን ላይ አንዳንድ የሕወሓት ጉምቱ ባለስልጣት 
ወላጆች ሹምባሽና ባንዳ ናቸው። ኢትዮጵያንና 
ኢትዮጵያንን በስም ለመጥራት የሚጠየፉትና የሚጠሉት 
ለዚህ ነው። የሕወሓት የልቦና ውቅርም በዚህ የባንዳነት 
መንፈስ የታቀኘ ነው። ለዚህ ነው 123 ሚሊየን ሕዝብን 
የባሕር በር አልባ ያደረገው። የሶማሊያው የወቅቱ መሪ 
ሜጀር ጄኔራል ሲያድ ባሬ/ዚያድ ባሬ/በታላቋ ሶማሊያ 
የቀን ቅዠት የምስራቁን የአገራችንን ክፍል በ1969 
ዓ.ም በወረረ ጊዜ ሕወሓት ወረራውን ደግፎ ከጎኑ 
የቆመው። በሞቃዲሾ ቢሮ ከፍቶም ይንቀሳቀስ ነበር። 
ከምስረታው የተጣባው ባንዳነት ዛሬ ድረስ ቀጥሏል። 
ከታሪካዊ ጠላታችን ግብጽ ጋር ሹምባሽ፣ ባንዳና አስካሪስ 
ሆነ አገራችንን ለማፍረስ ሌት ተቀን እየማሰነ ነው። 
የፈርኦን ፈረስ ሆኖ እየተጋለበ ነው። ለዚህ ውለታው 
የጦር መሳሪያ፣ የፋይናንስ፣ የፖለቲካ፣ የዲፕሎማሲ፣ 
የፕሮፓጋንዳ፣ የሚሰና የዲስ ኢንፎርሜሽን፣ ወዘተረፈ 
ድጋፍ እየተደረገለት ነው። ሰሞኑን ድንበር ጥሶ የጦር 
መሳሪያ ሲያጓጉዝ ተመትቶ የወደቀው አንቶኖቭም ሆነ 
ተሽሎክሉኮ ለሕወሓት የጦር መሳሪያ እያቀረቡ ያሉ 
አውሮፕላኖች የማን እንደሆኑ ለማወቅ ራዳሩን ማንበብ 
አያስፈልግም። ከአልሻባብና ከኦነግ ሸኔ ጋር የፈጠረው 
ግንባር ኢትዮጵያን ለማፍረስ ገሀነምም ቢሆን እወርዳለሁ 
ያለው ቅርሻ አካል ነው፡፡

ለዚህ ነው በ21ኛው ክፍለ ዘመን ከአጽናፍ እስከ 
አጽናፍ እግር እስኪቀጠን ቢታሰስ እንደ ሕወሓት ያለ 
ባንዳ፣ ከሀዲ፣ ዘራፊ፣ አሪዮስና አረመኔ የፖለቲካ ቡድን 
የለም የሚባለው። በዚህ ጊዜ በአለማችን የትኛውም ክፍል 
እንደ ትህነግ ያለ እፉኝት የፖለቲካ ስብስብ በዲያጎን 
ፋኖስ እንኳ ቢፈለግ አይገኝም። በአፍሪካም ሆነ በላቲን 
አሜሪካ አልያም በእስያ ከትህነግ ጋር በዘመነ ጓዴነት 
(ኮንቴምፓራሪስ) ሊነጻጸር የሚችል ምንም አይነት 
እኩይ ኃይል የለም። ለግማሽ ክፍለ ዘመን የዘለቁት እኩይ 
ተግባሮቹ ለዚህ ጥሩ ማሳያዎች ናቸው። ገና ከምስረታው 
እንደሱ የደርግን ወታደራዊ አገዛዝ ለመታገል ጫካ 
የገቡትን እንደ ኢህአፓ፣ ኢዲዩና የትግራይ ድርጅቶችን 
እንደራደር፣ ልዩነታችንን በውይይት እንፍታ እያለ 
እያግባባ እውነት መስሏቸው ለድርድር ሲመጡ አንድ 
በአንድ የጨረሰ አረመኔና ከሀዲ ስብስብ ነው።

እነ ስሁልን፣ ሙሴን፣ ሀይሎምንና ሌሎቹ በሀሳብ 
የተለዩትን እልፍ አእላፍ ታጋዮችንና ልጆቹን፤ በሰሜን 
እዝ፣ በመከላከያ ሰራዊታችን፣ በአገራችንና በሕዝባችን 
ላይ እንደፈጸመው ክህደት ከጀርባ ወግቶ ወይም በጥይት 
ደብድቦ የጨረሰ አሪዮስ ነው። ለጊዜያዊ ፖለቲካዊ ጥቅም 

ሲል የሀውዜንን ሕዝብ በገበያ ቀን በአውሮፕላን አስፈጅቶ 
ሙሾ የሚያወርድና የአዞ እንባ የሚያነባ የሀፍረተቢሶች 
ስብስብ ነው። በ77 ድርቅ ለትግራይ ሕዝብ የተላከ 
እርዳታን ሽጦ የጦር መሳሪያ የገዛ የማፍያ ስብስብ ነው። 
ባለፈው ረቡዕ የዓለም የምግብ ፕሮግራምን ግቢ ጥሶና 
ገልብጦ 12 ቦቲ ነዳጅ ወይም 570ሺህ ሊትር ነዳጅ 
መዝረፉን ስሰማ ያለገረመኝ ይህን የዘረፋ ማንነቱንና 
ከሀዲነቱን ጠንቅቄ ስለማውቅና ጥርሱን የነቀለበት ስለሆነ 
ነው።

በአዲስ አበባ ፒያሳ በኬቭ ካፌ በራድ ሻይ ፉት 
እያለ ሆነ በሌላ ቦታ ሆኖ ወደ “ትግል” ሜዳ ለመውጣት 
ሲወስንም ሆነ እንደወጣ ታሪክን፣ እውነትን፣ 
ሰንደቃላማን፣ አብሮነትን፣ ሰብዓዊነትን፣ ኢትዮጵያዊ 
ማንነትን፣ ፍቅርን፣ ሰውነትን ፣ ፈጣሪን፣ ወዘተረፈ 
ሽምጥጥ አድርጎ ክዶ የራሱን የፈጠራ ትርክት ነው 
የነበረው። የአገሪቱን ታሪክ ወደ 100 አመታት አራክሶ፤ 
እውነትን ኅልቁ መሳፍርት በሌለው ውሸት ተክቶ፤ 
ሰንደቃላማን ጨርቅና የአንድ ሃይማኖት አርማ ነው ብሎ፤ 
አብሮነትን በመለያየት ቀይሮ፤ ሰብዓዊነትን በአረመኔነት 
ለውጦ፤ ኢትዮጵያዊ ማንነትን በጎሳ ለንጥቆ ፤ የትግራይ 
ሕዝብ ጠላት የአማራ ሕዝብና ኦርቶዶክስ ነው፤ ፈጣሪን 
ክዶ ራሱን ወደጣኦትነት ቀይሮ እስከመመለክ የደረሰ 
ወዘተረፈ የራሱን ተረክና እውነት በይኖ በራሱ ዓለም 
ሲዳክር የኖረ ስብስብ ነው 

የእውነትን፣ አገራዊ ነባራዊ ሁኔታን፣ የዜጋውን 
የልቦና ውቅርና የታሪክን ፈለግ ተከትሎ ርዕዮት ዓለም 
መንደፍ የማታገያ ስልት መትለም ሲገባው፤ በተቃራኒው 
እውነትን፣ አገራዊ ተጨባጭ ሁኔታን፣ የዜጋውን ልቦና 
ውቅርና ታሪክ በድቡሽት ላይ ለተቀለሰ ማንፌስቶው 
እንዲመጥኑ እጃቸውን ጠምዝዞና አጣሞ እንደገና 
መበየኑ እና ካፈርሁ አይመልሰኝ በሚል በስሁት መንገዱ 
ልምምዱን መቀጠሉ ጎልማሳው ከሀዲ አድርጎታል። 
ከጥፋቱና ከዕድሜው የማይማር ልበ ቢስ አድርጎታል።

የከሀዲውን ማንነት ጠንቅቀው ለሚያውቁት 
የሰሜን ዕዝ ክህደቱና ጭፍጨፋ የሚጠበቅ ነበር። ለዚህ 
ነው እንደ አረጋዊ በርሔ (ዶ/ር) ያሉ ነባር ታጋዮች 
እና የሸዕቢያ ጉምቱ ሰዎች ትህነግን  ከፍጥርጥሩ 
ጀምረው ስለሚያውቁት በዚህ  አሳፋሪ ክህደት 
እንደተቀረው ኢትዮጵያዊ ያልደገነጡት። ያልተገረሙት። 
ኢትዮጵያውያንን ያለ ልዩነት በድንጋጤ እጃቸውን በአፍ 
ያስጫነው ክህደቱም ሆነ ጭካኔው በአገሪቱ ታሪክ ተከስቶ 
የማያውቅና ከሕዝቡ የስነ ልቦና ውቅር ፍጹም ያፈነገጠ 
መሆኑ ነው ።

ውርደትና ቅሌት ብርቁ ያልሆነው ሕወሓትን መቀሌ 
ከሚገኘው የዓለም ምግብ ፕሮግራም መጋዘን ውስጥ  
570 ሺ ሊትር ነዳጅ ዘረፈኝ ሲል የተባበሩት መንግሥታት 
ድርጅት ለዓለም አሳጥቶታል። የድርጅቱ ዋና ጸሀፊ 
አንቶኒዮ ጉተሬስ ቃል አቀባይ ስቴፋን ዱጃሪክ በሰጡት 
መግለጫ፤ ታጣቂዎቹ የፈጸሙትን ዝርፊያ በቦታው 
የነበሩ የመንግስታቱ ድርጅት እርዳታ ሰጪዎች ለማስቆም 
ቢሞክሩም አልተቻላቸውም፡፡ ድርጅቱ የተዘረፈው ነዳጅ 
የእርዳታ ምግብ፣ የአፈር ማዳበሪያ እና ሌሎች የሰብዓዊ 
እርዳታ ቁሳቁሶችን ለማጓጓዝ የሚውል ነበር፡፡

የሽብር ቡድኑ ነዳጁን በመዝረፉ ምክንያት 
የሰብዓዊ ድጋፉ ሥራ እንደሚያስተጓጉለው እና ድርጅቱ 
የሕወሓትን ዝርፊያ አጥብቆ እንደሚያወግዘውም ቃል 
አቀባዩ ተናግረዋል። የዓለም የምግብ ፕሮግራም ኃላፊም 
ድርጊቱን አውግዘው የዘረፈውን ነዳጅ እንዲመልስ 
ጠይቀዋል። ባለፈው ዓርብ የዩኤስኤይድ ዋና ዳይሬክተር 
ሳማንታ ፓወር ይሄን የሕወሓት አብሮት የሸበተ ቅሌት 
አውግዘዋል። መቼም ሕወሓት እንደ ሰሞኑን ተዋርዶ 

አያውቅም።
ለትግራይ ሕዝብ ምንም አይነት እንጥፍጣፊ ግድ 

የሌለው ሕወሓት ካለ ጦርነት ሕልውና ስለሌለው፤ 
ከተጠያቂነት ለማምለጥና ለስልጣን ጥሙ ሲል፤ 
ከትግራዋይ እናቶች የነጠቃቸውን ብላቴናዎች እንደገና 
መማገድ ጀምሯል። ለትግራዋይ ሕይወት የትንኝ ያህል 
ግድ የሌለው ሕወሓት፣ በሁለቱ ጦርነቶች በመቶ ሺዎች 
የሚቆጠሩ ትግራዋይን ማግዶ ማስጨፍጨፉ አልበቃ 
ብሎት ሌላ ዙር ጦርነት ከፍቷል። ማክሰኞ ለረቡዕ 
አጥቢያ ሲፈጽም የሰነበተውን ትንኮሳ ገፍቶበት በምስራቅ 
ግንባር ጥቃት ፈጽሟል ።

የሽብር ቡድኑ ሕወሓት ታጣቂ ቡድን ሰሞኑን 
ሲፈጽም የሰነበተውን ትንኮሳ ገፍቶበት በምስራቅ ግንባር 
በቢሶበር ፣ በዞብል እና በተኩለሽ አቅጣጫዎች በእለቱ 
ከሌሊቱ 11 ሰአት ጀምሮ ጥቃት ፈጽሟል። በዚህም 
ቡድኑ የተኩስ ማቆሙን በይፋ አፍርሷል። የፈጸመው 
ጥቃትም ሆነ እሱን ተከትሎ ያወጣው መግለጫ 
አስቀድሞ ለትንኮሳው ሲዘጋጅ እንደነበር ግልጽ ማሳያ 
ነው። “ጀግናው የመከላከያ ሰራዊታችንና መላው 
የጸጥታ ሃይላችን ከሽብር ቡድኑ የተሰነዘረውን ጥቃት 
በተቀናጀ መልኩ በድል እየመከቱት ይገኛሉ። የዜጎችን 
ሰላምና ደህንነት ከአሸባሪው ቡድን ለመጠበቅም ሁሉም 
የጸጥታ ሃይላችን በተጠንቀቅ መቆማቸውን የመንግስት 
የኮሙኒኬሽን ባለፈው ረቡዕ አስታውቋል።

አሸባሪው የሕወሓት ቡድን በትንኮሳው ከገፋበት 
መንግስት አገር የማዳን ሕጋዊ፣ ታሪካዊና ሞራላዊ ግዴታ 
ስላለበት እንዲሁም የሽብር ቡድኑ ወደደም ጠላም ወደ 
ሰላም አማራጭ እንዲመጣ ለማድረግ አስፈላጊውን 
እርምጃ ሁሉ ይወስዳል። ጅራፍ ራሱ ገርፎ ራሱ ይጮሃል 
እንደሚባለው ቀድሞም በተካነበት የሃሰት ፕሮፓጋንዳ 
ስራ ራሳቸው ተንኩሰው ራሳቸው እየጮሁ ይገኛሉ 
ያለው መግለጫው፤  ለሰላም እጁን የዘረጋውን መንግስት 
በሃሰት በመወንጀል “ድርድሩ አስቀድሞ ከሽፏል” 
በሚል ለተለያዩ ወገኖች ጦርነቱ እንደማይቀር ሲያደርጉ 
የነበረውን ቅስቀሳ በማጠናከር የትግራይን ወጣት ዳግም 
ሊማግዱት በይፋ አውጀው ወደ ጦርነት እየተንደረደሩ 
ነው፡፡ ሰሞኑን ዓለም አቀፍ አጫፋሪዎቻቸው ካሸለቡበት 
ብቅ ብቅ ማለታቸውም የጦርነት ዝግጅቱን በፕሮፓጋንዳ 
ዘመቻ የማጀብ አካል መሆኑ ግልፅ ሆኗል። ዓለም አቀፉ 
ማኅበረሰብ የትግራይን ወጣት ለማስጨረስ ሕወሓት 
የሚያደርገውን የጦርነት ጉሰማ እንዲያቆም ጠንካራ ግፊት 
ማድረግ ይኖርበታል፡፡ “በአገር ውስጥም ሆነ በመላው 
ዓለም የምትገኙ ኢትዮጵያውያን ከዚህ የጥፋት ሃይል 
የሚሰነዘረውን ጥቃት ለመመከትና ኢትዮጵያን የመበተን 
ግልጽ አላማ የያዘውን ይህንን የሽብር ቡድን የጥፋት 
ሙከራ ለማምከን በጋራ እንቁም ሲል መንግስት ጥሪውን 
አቅርቧል ።

የሁሉም ኢትዮጵያውያን ጥያቄ መፍትሄ ማግኘት 
የሚችለው በሰላማዊ መንገድ ብቻ መሆኑን በመገንዘብ 
ዛሬም ነገም የሰላም አማራጭ የመጀመሪያ መፍትሔ 
እንደሆነ መንግሥት ፅኑ እምነት አለው። አሸባሪው 
የሕወሓት ቡድን በትንኮሳው ከገፋበት፤ መንግስት አገር 
የማዳን ሕጋዊ፣ ታሪካዊና ሞራላዊ ግዴታ ስላለበት 
እንዲሁም የሽብር ቡድኑ ወደደም ጠላም ወደ ሰላም 
አማራጭ እንዲመጣ ለማድረግ አስፈላጊውን እርምጃ 
ሁሉ ይወስዳል፡፡ ይህንን ለማስፈፀም ደግሞ መንግስትና 
መላው የፀጥታ ሃይላችን ከነሙሉ ብቃትና ቁመናቸው 
በተጠንቀቅ ላይ ናቸው ሲል ገልጿል።

አገራችን ኢትዮጵያ በጀግኖች ልጆቿ ታፍራና 
ተከብራ ለዘላለም ትኑር! አሜን ።

ሕወሓት፡- “የፈርኦን ፈረስ”! 

የሕይወት ገጽታ 
ማህበራዊ

ቶ

: ሃ
ዱ

ሽ
 አ

ብ
ርሃ

ጽጌረዳ ጫንያለው

ልጅነትን እንደወንድ 
ተወልደው ያደጉት በቀድሞው ባሌ ክፍለ አገር ወሻ 

በምትባል የገጠር ቀበሌ ውስጥ ነው። ለአምስት ዓመት 
ያህልም በቦታው ላይ ቆይተዋል። ነገር ግን  አባታቸው 
ዳኛ በመሆናቸው የተነሳ ከቦታ ቦታ የመዘዋወር ሁኔታ 
አጋጥሟቸዋል። እናም ከአምስት ዓመታቸው በኋላ 
የልጅነት ጊዜያቸውን ያሳለፉት በአዳባ ከተማ ነው። ይህ 
እድገታቸው በነጻነት የታጀበና በአባታቸው ብርታት 
ሰጪነት የጎለበተ ነው። ዋናው ግን በትምህርታቸው ጎበዝ 
መሆን እንዳለባቸው የሚያሳስብ ነበር። ጎን ለጎን ደግሞ 
ፍላጎታቸውን ሳይገድቡ እንዲጫወቱ ይፈቀድላቸዋል። 
ሴት ልጅ አታደርገውም ተብሎ የሚታሰበውን ተግባር 
እየከወኑ ያደጉትም ለዚህ ይመስላል። 

በማህበረሰቡ ዘንድ ለሴቶች ክልክል ናቸው 
የሚባሉትን እንደ እግር ኳስ አይነት ጨዋታዎች 
የእርሳቸው ልዩ ጨዋታ ሆነው ነበርም ያለፉት። የእግር 
ኳስ ጨዋታን  ሴት ልጅ ቀርቶ አንዳንድ ወንዶችም 
ይከለከላሉ። እንግዳችን ግን ከአባታቸው በተሰጣቸው 
ነጻነት አማካኝነት ህልማቸው አድርገውት ጭምር 
ቆይተውበታል። ምንም ትጥቅ ባልነበረበትና ሱሪም ሆነ 
ቱታ መልበስ ለወንድ ብቻ በተፈቀደበት ጊዜ  ለእግራቸው  
ጫማ ሳያደርጉና ቀሚሳቸውን እንደ ሱሪ ቋጥረው 
ከወንዶች እኩል ይጫወቱ ነበር። የአጥቂነቱን ቦታ 
ለእርሳቸው ምቹም ነበር። ይህ ደግሞ በወንዶች ሳይቀር 
ያስመርጣቸዋል። የእኔ ቡድን ውስጥ ገብታ ትጫወት 
በሚልም ይሻሙባቸዋል። 

ይህ ወጣ ያለ ባህሪያቸው ለተወሰኑ ጊዜያት 
በማህበረሰቡ ዘንድ ተቀባይነትን ያላስገኘላቸው 
እንግዳችን፤ ሴት ልጅ እንዴት እግሯን አንስታ 
ትጫወታለች፤ ሴት ልጅ እንዴት ከወንድ እኩል ሜዳ 
ትውላለችና መሰል ነገሮች በጣሙን ፈተና ሆነውባቸው 
ነበር። ነገር ግን በአባታቸው ብርታትና በራሳቸው ትግል 
ነገሩን አቁመውታል። እናታቸውም ቢሆኑ ነጻነታቸውን 
እንዲያውጁ ይፈቅዱላቸዋል። ነገር ግን ሙያ የሌላት 
ልጅም እንዲሆኑባቸው አይፈልጉምና በቤት ውስጥ 
ሥራ አንዳንዴ እንዲጠመዱ ያደርጓቸዋል። የዚህን ጊዜ 
በመካከላቸው ግጭት የሚፈጠርበት አጋጣሚ አለ። ነገር 
ግን ብዙም ሳይቆይ በእርቅ ይፈታል። ምክንያቱም እናት 
ዋነኛ አላማቸው ጫናውን አሸንፈው እንዲወጡ ነው። 
ለዚህም ያበረቷቸዋል። ይህ ደግሞ በራሳቸው እርግጠኛ 
ሆነው ምኞታቸውን እንዲኖሩት አድርጓቸዋል። 

በማህበረሰቡ ዘንድ የሚገጥማቸው ፈተና የቤተሰብ 
ድጋፍ ባይኖር ኖሮ ይጥላቸዋል። ከህልማቸውም 
ያስወጣቸዋል። ነገር ግን ቤተሰብ በርቺ ሲላቸው 
እርሳቸውም የራሴ የሚሉትን ድርሻ ያደርጉ ነበር። አንዱና 
ዋነኛው በሁሉም ነገር አርአያነታቸውን ማሳየት ነው። 
በአካባቢው ዘንድ ሊታመኑበት የሚችሉትን ተግባር 
ሁሉ ያደርጋሉ። ለአብነትም መታዘዝና መላላክ አንዱ 
ነው። የሰፈሩ ልጅ አርአያ እንዲያደርጋቸው በዕድሜ 
የገፉ  ሰዎችን ያከብራሉ። ለሁሉም ሰው እኩል ቦታ 
ይሰጣሉ። በዚያ ላይ የሴት ተብሎ የተሰጠውን ሥራ ሁሉ 
ከማንም በላይ ያከናውናሉ። ይህ ደግሞ ማህበረሰቡ 
እንዲያምናቸው አድርጓቸዋል። 

ማህበረሰቡ የሚሉትን እንዲሰሙም እድል 
ሰጥቷቸዋል። በዚህም ሴት ልጅ ስፖርቱ ላይ ብትሳተፍ 
ችግር የለውም የሚለውን ሀሳብ በእያንዳንዱ ሰው 
አዕምሮ ውስጥ እንዲያሰርጹ ሆነዋል። ከዚያም አልፈው 
ተከታዮች እንዲኖራቸው አድርገዋል። ከእርሷ ጋር እንሁን 
በሚል ነጻነታቸውን ለሚያውጁ ሴቶች ሁሉ ህልማቸውን 

እግር ኳስን በቀሚስ ቋጠሮ 
ዓለም አሁን ከሆነችው የተለየች እንድትሆን ማድረግ የሚችል ምንድነው፤ ማንስ ነው?  ሕይወት 

በሁሉም ዘመን ለሁሉም ሰው ስቃይ ሆና ታልፋለች ወይስ ሳቅም ትሆናለች? ከተባለ መልሱ እንደሰው 
የሥራና መፍትሄ አፈላላጊነት ትጋት የሚወሰን ይሆናል፡፡ ሰው ምርጫውን በራሱ የመወሰን ኃይል አለው። 
ይህንን ሲያደርግም በመሥራት ውስጥ ያለውን ፈተና ተጋፍጦ መፍቻ ቁልፉን ካገኘ ብቻ ነው፡፡ በነጻነትና 
በሕግ ሲያደርገው ብዙ ነገሮችን ይፈታል፡፡ አልቃሽ ሳይሆን ሳቂታም ይሆናል፡፡ በእርግጥ ተፈጥሮን ያማከለ 
ሥራ መስራትን መዘንጋት አይገባም፡፡ ምክንያቱም ሕይወት ያለ ተፈጥሮ ጣፋጭ አትሆንም፡፡ 

አንዳንድ ሰዎች ከራሳቸው አልፈው ለሌሎች የሕይወት ብርሃንን ይጠርጋሉ፡፡ በነሱ መንገድ ሌሎች 
ተጉዘው ለቁም ነገር እንዲደርሱ ፈር ቀዳጅ ይሆናሉ፡፡ አይነኬ የሚመስሉ ድርጊቶችን በመፈጸምም ወይ 
ጉድ ያሰኛሉ፡፡ ከእነዚህ መካከል ደግሞ ለዛሬ ለ‹‹ ሕይወት ገጽታ›› አምድ እንግዳችን ያደረግናቸው 
ወይዘሪት አበራሽ ታደሰ አንዷ ናቸው፡፡ 

እንግዳችን በስፖርቱ ዘርፍ አንቱታን ያተረፉ ሴት ሲሆኑ፤ ለበርካታ ሴት ስፖርተኞችም መነቃቃትን 
የፈጠሩ ናቸው፡፡ ሴቶችም ከጓዳ ወደ አደባባይ እንዲወጡ ሲደርጉም ማህበረሰቡ ይዞት ከቆየው ልማዳዊ 
አስተሳሰብ ጋር በመጋፈጥ ነው፡፡ ሴቶች ነጻነታቸውን አውጀው ተወዳዳሪ እንዲሆኑም ብዙ ለፍተዋል፡፡ 
እንዴትና ምን አደረጉ ለሚለው ምላሽና ተሞክሯቸው ለብዙዎች ትምህርት ይሆነን ዘንድም እንደሚከተለው 
አቅርበነዋል፡፡ 

እንዲኖሩ በር ከፍተዋል። በባህሪም ሆነ በተግባራቸው 
ውጤታማና ተለማማጭ መሆናቸውም ልጆችን በስፖርቱ 
ዘርፍ እንዲሳተፉና የራሳቸው ጌታ እንዲሆኑ ካስቻሉ 
መካከል አንዷ አድርጓቸዋል። በዚህ ተግባራቸው ደግሞ 
በአካባቢያቸው ብቻ ሳይሆን በወረዳው ጭምር ተወዳጅና 
የሥራ እድል ፈጣሪ ጭምር ሆነዋል። 

በሌላ በኩል እንግዳችን የመጀመሪያ ልጅ 
በመሆናቸውም አጋዥ መሆን ይጠበቅባቸዋልና ይህንንም 
በውጤታማነት የተወጡ ናቸው። ጫና የነበረባቸው 
ወንድምና እህቶቻቸውን ወደ ትምህርት ማምጣት 
ነውና ሁሉንም አሳክተዋልም። ለዚህ ስኬታቸው ደግሞ 
መሰረቱ እውነቱን እየተናገሩ ማደግን መልመዳቸው 
እንደሆነም ያስረዳሉ። ሰው ሲጣላ ማየትን አይፈልጉም። 
በዚህም ሁሌ መፍትሄ ፈላጊ ይሆናሉ። ይህ ደግሞ ችግርን 
ተጋፋጭ እንጂ ፈሪ እንዳይሆኑ አድርጓቸዋል። አስተዋይ 
ሴት እንዲሆኑ አስችሏቸዋልም። በአጠቃላይ ልጅነታቸው 
ያለፈው እንደእርሷ ሁኑ የሚባልላቸው ልጅ በመሆን 
ስለነበር ደስተኛ ናቸው።

ህልምን በትምህርት 
ትምህርታቸው ‹‹ሀ›› ያለው በአደጉበት አካባቢ አዳባ 

የመጀመሪያ ደረጃ ትምህርት ቤት ነው። እስከ ስድስተኛ 
ክፍል ትምህርታቸውን ተከታትለውበታልም። ከዚያ 
ወደ ወደ ጎባ አመሩ። ምክንያታቸው ደግሞ የአደጉበት 
አካባቢ ሰባተኛና ስምንተኛ ክፍል የለም። ስለዚህም 
በጎባ መለስተኛ ሁለተኛ ደረጃ ትምህርት ቤት ሰባተኛና 
ስምንተኛ ክፍልን እንዲማሩ ሆኑ። ቀጠሉና ደግሞ በዚሁ 
ትምህርት ቤት ማለትም በጎባ ሁለተኛ ደረጃ ትምህርት 
ቤት ከዘጠነኛ እስከ 12ኛ ክፍል ያለውን ትምህርት 
አጠናቀቁ።

በትምህርታቸው በጣም ጎበዝ በመሆናቸውም 
ለኮሌጅ የሚያበቃ ውጤት አምጥተው ኮተቤ መምህራን 
ማሰልጠኛ ኮሌጅን ተቀላቀሉ። ይሁን እንጂ እንደገቡ 
የፈለጉትን የትምህርት መስክ አላገኙም ነበር። ባዩሎጂ 
ነበር እንዲማሩ የሆኑት። ነገር ግን ከልጅነታቸው ጀምሮ 
የኖሩለት ሕልም ይህንን እንዲቀበሉት አላደረጋቸውም። 
ስለዚህም ዳግመኛ ለትምህርት መስክ ምርጫ 
የሚያገለግለውን ፈተና ወስደው የልጅነት ህልማቸው 
የሆነውን ስፖርት ማለትም በወቅቱ ጤናና የሰውነት 
ማጎልመሻ ትምህርትን እንዲገቡበትና  እንዲመረቁበት 
ሆነዋል። 

ትምህርት የሁሉም ነገር መሰረት እንደሆነ 
የሚያምኑት ባለታሪካችን፤ ከዓመታት የሥራ ላይ ቆይታ 
በኋላ በዘርፉ የተሻለ እውቀት ኖሯቸው መምራት ይችሉ 
ዘንድ ትምህርታቸውን ቀጥለዋል። ይህም ማኔጅመንት 
ሲሆን፤ በአዲስ አበባ ዩኒቨርሲቲ ገብተው የመጀመሪያ 
ዲግሪያቸውን የያዙበት ነው።  በመቀጠል የተማሩት 
ትምህርት የስፖርት አስተዳደር የሚል ሲሆን፤ በግሪክ 
የተከታተሉት ነው። ስፖርትን የመሩና ባለስልጣን የሆኑ 
ሰዎች ከኢትዮጵያ ሁለት ሲመረጡ  እርሳቸው አንዷ 
በመሆን የሄዱበት ነበር። በትምህርቱ ዲፕሎማ ማግኘት 
ችለዋልም። 

ሌላው ጀርመን አገር በመሄድ የተማሩት ትምህርት 
ሲሆን፤ በስፖርት ፔዳጎጂ ትምህርት መስክ በዲፕሎማ 
የተመረቁበት ነው። በተጨማሪም ስፖርትን የተመለከቱ 
በርካታ ስልጠናዎችን በአገር ውስጥና ከአገር ውጭም 
ወስደዋል። ለአብነት በአትሌቲክስ ፤ በእግር ኳስ፤ በእጅ 
ኳስ፤ ጠረጴዛ ቴኒስና ግራውንድ ቴኒስ ዋና ዋናዎቹ 
ናቸው። ከዚህ በኋላም ይህ ነገራቸው እንደሚቀጥል 
ያነሳሉ። ምክንያቱም ልምድ ትምህርት እየሆነ ቢቀጥልም 

ያለ ትምህርት መምራትም፤ መሥራትም ፤ ስፖርተኛ 
መሆንም አይቻልም ብለው ያምናሉ። 

ባለታሪክ ያደረገው ሥራ 
ሥራቸውን አሀዱ ያሉት በዚያው በትውልድ ቀያቸው 

ሁለተኛ ደረጃ ትምህርት ቤት ነው። በጎባ ሁለተኛ ደረጃ 
ትምህርት ቤት የስፖርት መምህር በመሆን ለሦስት 
ዓመታት ቆይተዋልም። የልጅነት ህልማቸው ሴቶችን 
በስፖርት ልማት ከፍተኛ ደረጃ ማድረስ የነበረውን 
ተግባራዊ ማድረግም የጀመሩት በዚሁ ትምህርት ቤት 
ነው። ተግባሩን ሲከውኑም ከሴቶቹ ጋር አብረው ሆነው 
በመወዳደር ጭምር ነበር። ቀበሌ ድረስ በመውረድም 
ደስተኛ ሆነው አጋርነታቸውን ያሳዩ ነበር። 

ጠንካራ ሥራዎቻቸው ወደ እድገት ጎዳና ያሻገሯቸው 
መምህርቷ፤  ወደ ኮሌጅ ከፍ በማለት በሮቤ መምህራን 
ማሰልጠኛ የስፖርት መምህርት ሆነውም ሰፊውን 
የሥራ ጊዜያቸውን አሳልፈዋል። እንደውም 10 ዓመታት 
እንደቆዩበትም ይናገራሉ። ይህ ደግሞ  በተለይም 
ቡድን ማቋቋም ላይ ጠንከር ያለ ሥራ እንዲያከናውኑና 
ስማቸውን እንዲተክሉ የሆኑበት ተግባርም ነበር። 

በእርግጥ ይህ ስኬታቸው ዝም ብሎ የመጣና ብቻቸውን 
ያደረጉት እንዳልሆነ ያስረዳሉ።  ብዙ ድጋፍ አድራጊ 
አካላት አግዘዋቸው ነው የተሳካላቸው። ይሁን እንጂ 
የሀሳቡ ጠንሳሽ እርሳቸው ናቸው። ሥራቸውን ሲሰሩ 
ብቻቸውን ሳይሆን መሳተፍ ያለባቸውን አካላት 
ያካትታሉ። ቅድሚያ የሚሰጡት ደግሞ ለማህበረሰቡ 
ነው። የከተማ አስተዳደሩንና የዘርፍ አመራሮችን 
አክለውበት ፍላጎታቸው ግቡን እንዲመታ ያደርጋሉ። 

ከሁሉም ጋር ተግባብተው ነገሮችን ለመፍታት 
የሚጥሩ በመሆናቸውም የጀመሩት ነገር ተቋርጦባቸው 
አያውቅም። የሴቶች የስፖርት ቡድኑ ጠንካራ ሆኖ 
የቀጠለውም ለዚህ ነው። እንደውም በስፖርቱ ዘርፍ 
ዘርፈ ብዙ ለውጦች ማስመዝገብ የቻሉት ከዚህ አንጻር 
እንደሆነ ይነገርላቸዋል። የእርሳቸው የሥራ ውጤታማነት 
ዛሬ ሳይሆን ትናንት በነበሩ ጋዜጦቻችን ጭምር የሰፈረም 
ነው። በዋናነት በቅርብ ካገኘነው መረጃ ብንነሳ ከበደ 
በየነ በ‹‹ዛሬይቱ ኢትዮጵያ›› ይዞት በወጣው አምዱ ላይ 
የመጀመሪያዋና ብቸኛዋ ኢትዮጵያዊት ሴት የስፖርት 
ባለስልጣን በሚል ያስቀመጣቸው አንዱ  ማሳያ ነው።  

ወይዘሪት አበራሽ  ታደሰ ፤

ወደ ኮሌጅ ከፍ በማለት በሮቤ መምህራን ማሰልጠኛ የስፖርት 
መምህርት ሆነውም ሰፊውን የሥራ ጊዜያቸውን አሳልፈዋል። 
እንደውም 10 ዓመታት እንደቆዩበትም ይናገራሉ። ይህ ደግሞ  
በተለይም ቡድን ማቋቋም ላይ ጠንከር ያለ ሥራ እንዲያከናውኑና 
ስማቸውን እንዲተክሉ የሆኑበት ተግባርም ነበር



ገጽ 7

የሕይወት ገጽታ
ማህበራዊ 

አዲስ ዘመን   እሁድ ነሐሴ 22 ቀን 2014 ዓ.ም

ሴት ሆኖ ኮሚሽነር የሚባል ነገር ባልነበረበት ወቅት 
እርሳቸው መስፈርቱን አሟልተው በዞን ደረጃ ስልጣን 
የያዙ የመጀመሪያዋ ሴት ኮሚሽነርም እንደነበሩ ዘገባው 
ያስረዳል።

ኮሚሽነር የነበሩበት ቦታ የባሌ ዞን ስፖርት ኮሚሽን 
ኮሚሽነርነት ሲሆን፤ 13 ዓመታትን በሥራው ላይ 
ያሳለፉበት ነው። ይህ ሥራ መነቃቃት የፈጠረላቸውም 
ስለነበር የተሰጣቸውን ኃላፊነት በመጠቀም የስፖርት ዘርፉ 
የተሻለ አቅም እንዲኖረው ለፍተዋል። ተሳክቶላቸዋልም። 

ቀጣይ የሥራ ጉዟቸው የሚያደርሰን አሁንም 
በኦሮሚያ ክልል  የስፖርት ኮሚሽን ውስጥ የክልሉ 
የውድድር ስፖርቶችን ኃላፊ በመሆን የሰሩበት ነው። 
የተለያዩ ፌደሬሽኖችን በኃላፊነት መርተዋል። ለአብነትም 
ጠረጴዛ ቴኒስ፤ ግራውንድ ቴኒስ የሚሉት በዋናነት 
ይጠቀሳሉ። ጎን ለጎን ደግሞ ክልሉን በመወከል በርከት 
ያሉ ኃላፊነቶች ላይ ሰርተዋል። ለምሳሌ፡-የኦሮሚያ 
ሴት ስፖርት የውድድር ኃላፊ ሆነው ለሁለት ዓመታት 
የሰሩበት አንዱ ነበር።

ስፖርት ኢንቨስትመንት ላይ በኃላፊነት ሠርተዋል። 
በተጨማሪም ለመጀመሪያ ጊዜ የኢትዮጵያ ሴት ስፖርት 
ማህበር ሲቋቋም ምክትል ፕሬዝዳንት በመሆን ለረጅም 
ዓመታት አገልግለዋል። አሁን ደግሞ የራሳቸውን ሥራ 
ለመሥራት እየተንቀሳቀሱ ይገኛሉ። ትልቁ ትኩረታቸውም 
ሴቶች ሲሆኑ፤ ሴቶች በሁሉም ዘርፍ  ብቃት ያላቸው 
እንዲሆኑ ይፈልጋሉና እዚያ ላይም የተሻለ ሥራ ለመስራት 
እቅድ እንዳላቸው ነግረውናል። ሥራቸውን አሁን ላይ ይፋ 
ባያደርጉትም ትልቅ ለውጥ እንደሚያመጣ ግን ያምናሉ። 

ስፖርትን ከሰፈር እስከ አገር 
ያለጫማና ያለ ቱታ በቀሚሳቸው እየተጫወቱ ነበር 

ከጊዜ ወደጊዜ በሚያደርጓቸው እንቅስቃሴዎች ከሰፈር 
ወደ ዞን ከፍ ብለው ም  በ ክልል ውድድሮችን ማድረግ 
የጀመሩት። በውድድሩ ሁለት ስፖርታዊ ጨዋታዎችን 
በዋናነት ይወክላሉ። የእጅ ኳስና እግር ኳስን። ይህንን 
ሲያደርጉ ደግሞ ከሰበሰቧቸውና ካሰለጠኗቸው ሴት 
ተጨዋቾች ጋር በመሆን ነው። እናም በዞን ደረጃ ቁጥር 
የሌለው ውድድር ያደረጉ ሲሆን፤ ቡድናቸው ሁልጊዜ 
አሸናፊ ነበርም። ክልላቸውን ወክለው አዲስ አበባ ላይ 
ሲወዳደሩም እንዲሁ ሽንፈታቸውን አያስታውሱትም። 
እንደውም እንደ ክልል ሲጫወቱ ብዙ ጊዜ ኦሮሚያን 
አሸናፊ አድርገው ይመለሳሉ እንጂ በእርሳቸው መሪነት 
የተካሄደ ግጥሚያም ሽንፈት አጋጥሞት አያውቅም። ለዚህ 
ደግሞ በተለያየ ጊዜ ሽልማት እንደተበረከተላቸውም 
ያነሳሉ። ከሁሉም በላይ ግን በወረዳና ቀበሌ ብቻ ሳይሆን 
በክልሉም የሴት ስፖርተኞች ሚና ከፍ ያለ ቦታ ማግኘቱ 
ያስደስታቸዋል። ከሁሉም ሽልማቴ የሚልቀው ይህ 
ነውም ይላሉ። 

እርሳቸው በነበሩበት ወቅት አብዝቶ ስፖርት 
መሥራት በተለይም ለሴቶች አይመከርም ይባላል። 
እንደምክንያትነት የሚጠቀሰው ደግሞ ጡትና እግር 
ያማል ተብሎ ነው። ነገር ግን እርሳቸው ታመው 
ስለማያውቁ ህልማቸውን ለመኖር ሁልጊዜ ወደፊት 
ይጓዛሉ። በዚህም ከሰፈር አንስተው እስከ ኮሌጅና ክልል 
ከዚያም አልፈው አገርን በመወከል  በተለያዩ ስፖርታዊ 
ዘርፎች ላይ ተወዳድረው አሸንፈዋል። 

ሴትነትና ስፖርት
ሴትና ስፖርትን ከማህበረሰቡ አኳያ ስናነሳው እጅግ 

ፈታኝና ውስብስብ ነው። በተለያዩ የአገሪቱ ክፍል ያሉ 
ሴቶችን ብቃትና እውቀት ማውጣት ያልተቻለውም 
ለዚህም ነው። ምክንያቱም ሴት ልጅ ስፖርትን 
መለማመድ የምትችለው ከልጅነቷ ጀምሮ  ቢሆንም 
እውቅና ተሰጥቷት በልምምድና በእውቀት እንድትመራው 
አይደረግም። ለዚህም ማሳያው በተለይም በገጠሪቱ 
ኢትዮጵያ ከሚኖርባት የሥራ ጫና ባለፈ ስፖርት የሚባል 
ነገር እንዳታስብ ነው የምትደረገው። እናት አባት ብቻ 
ሳይሆን ጎረቤትም ጭምር ይህንን ተሳትፎዋን ውድቅ 
ያደርግባታል። እንደውም ‹‹ሴት ወደማጀት ወንድ 
ወደችሎት›› የሚለው አስተሳሰብ በስፋት ይተገበራል። 
ለዚህ ማሳያው ደግሞ ልምምድና ነጻ መሆን እንዳትችል 
ይህንን ስሪ፤ ይህንን ጨርሺ፤ ይህንን …. እየተባለች  
ከቤት እንዳትወጣ ትደረጋለች። የጨዋታ ጊዜ እንኳን 
አይኖራትም። 

ቤተሰብ ፈቅዶላት ብትወጣ እንኳን ጎረቤቱ ስም 
አውጪ ይሆናል። የእገሌ ልጅ አይደለች፤ እንደወንድ 
እግሯን የምታነሳው ልጅ፤ ወንዳወንዷ…›› እየተባለ 
ቤተሰቡ በነገር ይሸነቁጠዋል። በዚህ ጊዜ ቤተሰብ ልጁ 
ዘና እንድትልና በነጻነት የፈለገችውን እንድታደርግለት 
ቢፈልግ እንኳን ከማህበረሰቡ ባህልና ወግ ላለማፈንገጥ 
ሲል ገደብ ያበጃል። ያን ጊዜ ከህልሟ የምትወጣ ብዙ 
ሴት ትኖራለች። ህልሟን ሳይሆን የእነርሱን ምኞት 
እንድትፈጽምም ትገደዳለች። በዚህ ውስጥ ግን አንድ ነገር 
ኃይል አለው። የቤተሰብ ፍላጎት ከማህበረሰቡ አጎል ባህል 
ጎልቶ መውጣት። ለልጅ እድሉን መስጠትና ፍላጎቷን 

እንድትኖረው ማድረግ። የማህበረሰቡን መልካም ሕግና 
ደንብ አክባሪ ሆና እንድትቀጥል ማድረግ ነገር ግን ህልሟን 
አለመገደብ ሲቻል ሁሉ ነገር በአሸናፊነት ይጠናቀቃል። 

ሴቷ የተሰጣትን እድል በአርአያነት ከተጠቀመቺው 
እርሷን ብቻ ሳይሆን ለሌሎችንም ይዛ መውጣት 
ትችላለች። ምክንያቱም  ማህበረሰቡ ከእርሷ በላይ 
የሚያምነው ሰው አይኖርም። እርሳቸውም  ያደረኩት 
ይህንን ነውና ሴቶች እንዲሁም ወላጆች ቢጠቀሙበት 
ይላሉ። 

ስፖርት አሁን ላይ ለሴቶች መልካም እድሎችን 
እየሰጠ ቢመጣም በገጠሩ አካባቢ ግን አሁንም ብዙ 

ጫናዎች አሉበት። አንዱ እውቅና ባይሰጠውም ስፖርተኛ 
መሆናቸውን አለመቀበሉ ነው። ለአብነት ሴቶች እንጨት 
ለመስበር ዳገትና ቁልቁለቱን ይወጣሉ ይወርዳሉም። 
ማልደው ተነስተው አምሽተው ይተኛሉም። ይህ ሁሉ 
ጊዜ ታዲያ በሥራ የሚቆዩበት ነው። ሥራ ሲሰራ ደግሞ 
ስፖርታዊ እንቅስቃሴዎች ይኖራሉ። እናም ከወንዱ 
ባልተናነሰ ሁኔታ ስፖርቱን እነርሱም ይሳተፉበታል። 
ሆኖም ነጻ ተደርገው የሚተገብሩት አይደለም። በዚህም 
በእውቀት አይመራም፤ አይደገፍምም። ስለዚህ ሥራ 
ብቻ ሆኖ ይቀራል። እና ምን ይሁን ከተባለ አንድ ነገር 
ሊደረግበት ይገባል። በእውቅናና በእውቀት እንዲመራ 
ማድረግ ላይ መሰራት ይኖርበታል። 

ሌላው እንቅስቃሴው ለጤናዋና ለአካሏ ያለውን 
ጥቅም ተረድታ የምታደርገው እንዲሆንም ግንዛቤ 
ማስጨበጥ ያስፈልገዋል። ይህ ከሆነ ሴቶች ከሰፈር 
አልፈው አገራዊ አቅም እንዲኖራቸው ይሆናሉ። በሴቶች 
በኩል ስፖርታዊ ልማቱ ይፋጠናል። ለዚህ ደግሞ 
ቅድሚያ መሰጠት ያለበት ማህበረሰቡን ማስተማር ነው። 
ሴቶችን በትንሹም ቢሆን በርቱ ማለት ይገባል ይላሉም። 
በዚህ ዓመት ከነበሩት ውጤቶች በርካታውን ድል 
ያስመዘገቡት ሴቶች ናቸው። እናም ይህንን እድል በስፋት 
ለመጠቀም ደግሞ እነዚህን ተግባራት አጠናክሮ መቀጠል 
ከምንም በላይ አስፈላጊ ነው። የተገኙ ውጤቶችን ይዞ 
ታችኛው ላይ መስራትም ያስፈልጋል። ምክንያቱም ይህ 
ሥራ ያልተወራላቸውን ሴቶች ያመጣል። እንዲወጡም 
ያደርጋቸዋል። 

የአገር አበርክቶ
በእርሳቸው ምክንያት ሴት ስፖርተኞች መፈጠራቸው 

እጅጉን የሚያስደስታቸውና ውጤታማ ሆኜበታለሁ 
የሚሉት የመጀመሪያው አበርክቷቸው ነው። መዳወላቦ 
ወይም ባሌ ስቴዲዬምን በሕዝብ ተሳትፎ  ማሰራታቸውም 
እንዲሁ ከሚጠሩባቸውና ከሚነሱበት አበርክቶ ትልቁን 
ድርሻ የሚይዘው ነው። አልቆጠሯቸውም እንጂ እንደ 
ዶዶላ ፤ አዳባ ላይ ያሉት በርካታ ትንንሽ የሚባሉ የስፖርት 
ጥርጊያዎች እርሳቸውን አጉልተው የሚያስጠሯቸው 
መልካም ሥራዎቻቸው ናቸው። 

አብዛኛውን ሥራ ሲከውኑ ማልደው እየወጡ ምሽት 
ላይ ወደቤታቸው በመመለስ ስለነበር ማን እንደርሳቸው 
ለአገሩ ሰራ ይባልላቸዋልም። እንደውም ከዚህ ትጋታቸው 
ጋር ተያይዞ ወደ ስታዲዬሙ የሚወስደው መንገድ ጭምር 
በስማቸው ተሰይሞላቸዋል ማለትም ‹‹የአበራሽ ሜዳ›› 
እየተባለም ይጠራል። በእርግጥ  የስቴዲዬሙ ጉዳይ 

ሲነሳ ሦስት ሰዎችን በአብነት ያነሳሉ። እነዚህም ዳኛቸው 
ሽፈራው፤ ጀማል ኡስማንና ያሃያ አማን ሲሆኑ፤ ሁልጊዜ 
ያመሰግኗቸዋል። ስታዲዬሙን አገራዊ ጨዋታዎች 
እንዲያካሂድ ያስቻልኩት እኔ ብቻ ሳልሆን በቀዳሚነት 
ሕዝቡና እነዚህ ሰዎች ናቸውም ይላሉ። 

የእንግዳችን ሌላው አበርክቶ እጅግ የሚደንቀውንና 
በአገር ደረጃ የማይታሰበውን የሮቤ መምህራን ማሰልጠኛ 
የግራውንድ ቴነስ ቦታ ማሰራታቸው ነው። በዞኑ ያሉ 
እስቲዲዬሞችንም ቢሆን ማሻሻያ እንዲደረግላቸውና 
እንዲከበሩ ያስቻሉ ናቸው። ሌላው ሴቶችን በሚጋብዝ 
የትኛውም ሥራና ስብሰባ ላይ በመሳተፍ ተሞክሯቸውን 
ማካፈላቸው ሲሆን፤ ለዚህ በተደጋጋሚ ስትጋብዛቸው 
የነበረቺውን የኢትዮጵያ ሴት ስፖርት ማህበርን ኃላፊ 
ስንታየሁ ፍቅረዮሐንስ ያመሰግኗታል። ምክንያቱም 
የእርሳቸው ተሞክሮ ብዙዎችን አነሳሺ እንደሆነ 
ያውቃሉና ነው። 

በማንኛውም አገራዊ ጉዳይ ላይ ማለትም የሴቶችን 
ንቃተ ህሊና በመጨመር ላይ ስልጠናዎችን መስጠትም 
አንዱ አበርክቷቸው ነው። እንደውም በብሪቲሽ ካውንስል 
አዘጋጅነት የሚከናወኑ በርካታ ስልጠናዎችን በየአገሩ 
እየተዘዋወሩ መስጠታቸው አንዱ ማሳያ እንደነበር 
ያስታውሳሉ። በተጨማሪም ሴቶች ወደ ስፖርቱ 
ዓለም እንዲቀላቀሉ በወቅቱ የነበሩ አንጋፋ የስፖርት 
ጋዜጠኞችንና ሚዲያዎችን በመያዝ ማህበረሰቡ ለስፖርት 
ያለውን አቅም እንዲያጎለብትና ስለ ስፖርት ምንነት 
ግንዛቤ እንዲጨብጥ ማድረጋቸውም ከአበርክቷቸው 
መካከል የሚጠቀስ ነው። 

የስፖርት አደረጃጀትን ከዞን እስከ ቀበሌ ድረስ 
በመዘርጋትም ትልቅ ሥራ የሰሩ ናቸው። ክልል ሳይቀር 
ተሞክሯቸውን ወስዶ እንደተጠቀመበትም ይነሳል። 
አደረጃጀቱን ሲፈጥሩም ቅድሚያ የሚሰጡት ለባለሙያ 
ነው። ይህ ካልተሳካለቸውም ተጠያቂ አካል በማስቀመጥ 
ተደራጅተውና ለስፖርቱ ልዩ ትኩረት ሰጥተው እንዲሰሩ 
ያደርጋሉ። ይህ ደግሞ በብዙዎች ዘንድ ያስመሰገናቸውና 
ተወዳጅነትን ያተረፉበት ነው። 

ሕዝብን፣ አመራርን ፤ ባለሙያንና ልዩ ፍላጎት 
ያላቸውን ልጆች ይዘው በመስራታቸው ብዙ ችግሮችን 
መፍታት የቻሉ መሪም የነበሩት ባለታሪካችን፤ የወረዳና 
የቀበሌ እንዲሁም የዞን አመራሮች ሽጉጣቸውን 
አስቀምጠው ጭምር ቡድን ውስጥ በመካተት 
እንዲጫወቱ አድርገዋል። የገንዘብና የሰው ኃይል ችግር 
ሳይገጥማቸው የሚፈልጉትን ነገር አድርገው ክልሉን 
በስፖርቱ ዘርፍ የተሻለ አቅም እንዲኖረውም አስችለዋል። 
በተለይ የአምስቱ አጎራባች ክልሎች የስፖርት እንቅስቃሴ 
ላይ የሰሩት ሥራ ዛሬ ድረስ የሚያስመሰግናቸው 
እንደነበርም ያነሳሉ። 

መልዕክት 
ሴቶች  ከማጀት ወደ አደባባይ ሊወጡ ይገባል። 

ሴቶች በተሳተፉበት ሜዳ ሁሉ ውጤታማ ስለሆኑ 
ጊዜያቸውንም ማጥፋት ያለባቸው በሕይወት ጥሪያቸው 
ላይ ነው። ህልማቸውን ለመኖር ሲንደረደሩ  በርካታ 
ውጣውረድ፤ እሾህና አሜኬላ ሊያጋጥማቸው ይችላል። 
ሆኖም  በጊዚያዊ ችግሮች ሳይበገሩ ህልማቸውን ለመኖር 
ሌት ተቀን መስራት  ይኖርባቸዋል። 

በዚህ ዓመት የመጣው ስፖርታዊ ድል በለቅሶና 
በሀዘን ውስጥ የነበርነውን ሕዝቦች ያሳቀ ነው።  አንድ 
ስንሆን ይህንን ድል ብቻ ሳይሆን ጠላትን ጭምር 
እንደምናሳፍር ያየንበትም ነው። ምክንያቱም በሁሉም 
ክልሎች የተወከሉ አሸናፊዎች ስለነበሩን እኩል ደስታችን 
ጮኸዋል። ተስፋችንም ለምልሟል። በፍቅር እንባም 
ተራጭተናል። በእርግጥ ስፖርት ሲጀምር የአንድ ብሔር፤ 
የአንድ አገርና የአንድ ሃይማኖት ደስታ ብቻ አይደለም። 
የሁሉም ሰው የጋራ  ደስታ ነው። የሁሉም ሰው ስብራት 
መጠገኛና ሰላምን ማረጋገጫ ነው። ያዘነውን የሚያረጋጋ፤ 
የተጎዳውን ቀና የሚያደርግ  ነውም። ስለሆነም ይህንን 
ባህሪውን አሸንፈው በመጡት አትሌቶች ከፍ ማድረግ 
ይገባል ሲሉም ይመክራሉ። በከተማ ብቻ ሳይሆን  
በየክልሉ እየዞሩ ሰላምን መስበኪያ ማድረግም እንደሚገባ 
ይገልጻሉ። 

አገራችን በተራ አሉባልታ እየተዋከበች ነው። ይህ ግን 
አይደለም ማሻገር አያራምደንም። እናም ሰው ሆኖ ሁሉ 
ነገሩ ይመሳሰላል ሊባል አይችልምና ልዩነቶችንን ተቀብለን 
አንድነታችንን አጉልተን ለአዲሲቷ ኢትዮጵያ መሥራት 
ከሁላችንም ይጠበቃል። ለዚህ ደግሞ ሁሉም አንድ ነገር 
ላይ ኢላማውን ማድረግ ይኖርበታል። ኢትዮጵያን ከፍ 
ማድረግ ላይ። ለዚህም ኃይሉን አንድነት ላይ ማሰባሰብ 
ይኖርበታል።  አንድነት ጠላትን ያኮሰምናል፤ ጥንካሬን 
ይጨምራል፤ ወዳጅነትን ያሰፋል፤ እድገትን ያጎናጽፋል። 
ስለሆነም ኢላማችን ከአላማችን ጋር አዛምደን ለአገራችን 
ሁላችንም እንስራ  በማለት የማሳረጊያ መልእክታቸውን 
ያስተላልፋሉ። እኛም መልእክታቸውን እውን እናድርገው 
በማለት ለዛሬ አበቃን። ሰላም!!

አገራችን በተራ አሉባልታ 
እየተዋከበች ነው። ይህ 
ግን አይደለም ማሻገር 
አያራምደንም። እናም ሰው 
ሆኖ ሁሉ ነገሩ ይመሳሰላል 
ሊባል አይችልምና ልዩነቶችንን 
ተቀብለን አንድነታችንን 
አጉልተን ለአዲሲቷ ኢትዮጵያ 
መሥራት ከሁላችንም 
ይጠበቃል



ባህልና ቱሪዝም 
ኢኮኖሚ

ገጽ 8

የሰለጠነ የሰው ኃይል የተጠማው - የቱሪዝም ዘርፍ
ለምለም መንግሥቱ 

ጢስ አልባው ኢንዱስትሪ ይባላል፤ የቱሪዝም 
ኢንዱስትሪ፡፡ ኢንዱስትሪው  ለአገር የኢኮኖሚ 
ዕድገት ያለው አበርክቶ ከፍተኛ ስለመሆኑም በስፋት 
ይነገርለታል፡፡ ከዘርፉ ከፍተኛ መጠን ያለው ገቢ 
እያሰበሰቡ ያሉ አገሮች ተሞክሮም የሚያመለክተው 
ይህንኑ ነው፡፡ እነዚህ አገሮች ታሪካቸውን፣ ሰው ሰራሽና 
የተፈጥሮ ሀብቶቻቸውን ጠብቀውና ተንከባክበው፣ 
የቱሪስት መዳረሻ መሰረተ ልማቶችን ገንብተው ብቻ 
አይደለም ከዘርፉ ተጠቃሚ ለመሆን የሚሰሩት። 
ዘርፉ በሰለጠነ የሰው ኃይል እንዲመራ እንዲሁም 
ለዜጎች የስራ እድል እንዲፈጥር ለማድረግም በትኩረት 
ይሰራሉ፡፡ 

ኢትዮጵያም በዚህ ጢስ አልባ ኢንዱስትሪ 
ለመጠቀም አቅዳ እየሰራች ትገኛለች፡፡ በአስር አመቱ 
አገር በቀል የኢኮኖሚ ማሻሻያ መሪ እቅድ ላይ የቱሪዝም 
ዘርፍ ከአምስቱ የእድገት ምሰሶዎች አንዱ ተደርጎ 
ተይዟል፡፡  ቀደም ሲል ከተለያዩ መስሪያ ቤቶች ጋር 
ሆኖ ይሰራ የነበረው የቱሪዝም ዘርፍ አሁን ራሱን ችሎ 
በሚኒስቴር ደረጃ እንዲዋቀር ተደርጓል፡፡ ለኢኮኖሚው 
እድገት ሲባል ዘርፉ ላይ በስፋት እንዲሰራ የሚያስችል 
እንደመሆኑም ለቱሪዝም ዘርፉ መጻኢ እድል ከፍተኛ 
ፋይዳ ይኖረዋል ብሎ መውሰድ ይቻላል፡፡

አገሪቱ ለቱሪስት መስህብ በሆኑ ታሪኮች፣ 
የተፈጥሮና ሰው ሰራሽ ሀብቶች የታደለች ናት፡፡ 
ከበርካታ የታሪክ ቅርሶቿ መካከልም ከፍተኛ ቁጥር 
ያለው ቱሪስት በመሳብ የሚታወቁት የላልይበላ ውቅር 
አብያተ ክርስቲያናት፣ የአክሱም ሐውልት፣ ገዳማት፣ 
የጎንደር አብያተ መንግስታት፣ በእስልምናው ሃይማኖት 
በኩልም የአልነጃሺ መስጂድ፣  እንዲሁም በደቡብ 
ብሔር፣ ብሔረሰቦችና ህዝቦች ክልል የሚገኘው የጥያ 
ትክል ድንጋይ፣ የሀረሩ ጀጎል ግንብና የመሳሰሉት፤ 
ከማይደሰሱ ቅርሶቿ እንደ መስቀል ደመራ፣ ጥምቀት፣ 
እሬቻ፣ የኦሮሞ ገዳ  ስርአት፣ ሻደይ፣ ሶለል ያሉ 
የልጃገረዶች ጨዋታዎች፣ በተለያየ መልክ የተደራጁ 
ቤተ ሙዚየሞቿ ይጠቀሳሉ፡፡ 

አገሪቱ ለቱሪዝም መስህብ የሚሆኑትን እነዚህን 
ሀብቶቿን በስፋት በማስተዋወቅ፣ ከተለያየ የዓለም 
ክፍሎች ቱሪስቶችንም ለመቀበል የሚያስችል አቅም 
ፈጥሮና ቱሪስቶችን በማስተናገድ ከዘርፉ ገቢ በማግኘት 
በአገር ኢኮኖሚ ላይ አስተዋጽኦ ለማድረግ በዘርፉ 
የሰለጠነ የሰው ኃይል ማፍራት ወሳኝ ነው፡፡

የቱሪስት መዳረሻዎች በአብዛኛው ከአዲስ አበባ 
ወጣ ባሉ የአገሪቱ አካባቢዎች ነው የሚገኙት፡፡ 
እነዚህን መስህቦች የማስጎብኘቱ ሥራም ሆነ የሆቴልና 
መስተንግዶ አገልግሎቶችም በባለሙያ የሚካሄዱ 
አይደሉም ተብለው ይተቻሉ፡፡ ከተለያየ የዓለም 
ክፍል የሚመጣውን ቱሪስት ፍላጎት መሠረት ያደረገ 
አገልግሎት አይሰጥም፤ በአጠቃላይ ኢንዱስትሪውን 
የሚመጥን ሥራ ገና አለመሰራቱ ይነገራል፡፡

በዚህና በተለያዩ ምክንያቶች ኢትዮጵያ ካላት 
እምቅ የቱሪዝም መዳረሻ ሀብቷ የሚጠበቀውን 
ያህል ገቢ እንደማታገኝም በተለያየ ጊዜ ከሚወጡ 
መረጃዎች መገንዘብ ይቻላል፡፡ በተለይም በዘርፉ 
ላይ የሚስተዋለውን የሰለጠነ የሰው ኃይል ክፍተት 
ለመሙላት በርካታ የማሰልጠኛ ተቋማት አስፈላጊ 
መሆናቸው ይታመናል፡፡ 

በዚህ ረገድ ቀድሞ የሆቴልና ቱሪዝም ማሰልጠኛ 
ኢንስቲትዩት በአሁኑ ደግሞ የቱሪዝም ማሰልጠኛ 
ኢንስቲትዩት ተብሎ የሚጠራው ተቋም ሙያተኞችን 
በማፍራት የረጅም ጊዜ ተሞክሮ አለው፡፡  የቱሪዝም 
ማሰልጠኛ ኢንስቲትዩት ምክትል ዋና ዳይሬክተር አቶ 
ይታሰብ ስዩም እንደሚሉት፤ ኢንስቲትዩቱ ከተመሰረተ 
ከ1969 ዓ.ም አንስቶ በሆቴል፣ በቱሪዝም በመደበኛና 
በተከታታይ መርሃ ግብር ባለሙያዎን አሰልጥኖ 
በማስመረቅ ሚናውን ሲወጣ እየተወጣ ነው፡፡ 
አጫጭር ስልጠናዎችንም በመስጠት ኢንዱስትሪውን 
እያገዘ ይገኛል፡፡ ኢንስቲትዩቱ  በቴክኒክና ሙያ 
የስልጠና መርሃግብር ሙያተኞችን በደረጃ ያሰልጥናል።

በ53 አመታት ጉዞው በከፍታና በዝቅታ ውስጥ 
ያለፈ ቢሆንም፣ ሙያተኛ ማፍራቱን ሳያቋርጥ 
እስካሁን ዘልቋል የሚሉት ምክትል ዋና ዳይሬክተሩ 
አቶ ይታሰብ፣ በቱሪዝም ኢንዱስትሪው የተለያየ ዘርፍ 
ውስጥ ያሰለጠናቸው ሙያተኞች መገኘታቸውን እንደ 

በስኬትነት ይጠቅሳሉ፡፡
እንደ እሳቸው ገለጻ፤ ኢንስቲትዩቱ በ2002 ዓ.ም 

በደንብ ቁጥር 174 በሚኒስትሮች ምክር ቤት የሆቴልና 
ቱሪዝም ማሰልጠኛ ማዕከል በሚል ተቋቋመ፡፡ ያ ጊዜ 
ግን በመካከለኛና ከመካከለኛ ከፍ ባለ ደረጃ ስልጠና 
ለመስጠት ምቹ አልነበረም፡፡ በዚህ አመት የአስፈፃሚ 
አካላትን በሚደነግገው አዋጅ መሠረት ወደ ቱሪዝም 
ኢንስቲትዩትነት ደረጃ ከፍ ብሏል፡፡ 

የተለያዩ ዘርፎችም ተከፍተው ዘርፎቹንም ሶስት 
ምክትል ዋና ዳይሬክተሮች ተመድበው እንዲመሩ 
መን ግሥት ሁኔታዎችን አመቻችቷል፡፡ በበጀትም 
የተሻለ ድጋፍ አግኝቷል፡፡ ተጠሪነቱም ለሥራና ክህሎት 
ሚኒስቴር ሆኗል፡፡ 

ከፍተኛ አገራዊ ተልዕኮዎች የተሰጡት መሆኑንም 
አቶ ይታሰብ ይናገራሉ፡፡ ምክንያቱ ደግሞ የቱሪዝም 
ኢንዱስትሪው ለወጣቶች በተለይም ለሴቶች የሥራ 
ዕድል በመፍጠር ሚናው ከፍተኛ በመሆኑ ነው  
የሚሉት አቶ ይታሰብ፣ በዚህ መንፈስ ኢንስቲትዩቱ 
በኢንዱስትሪው ውስጥ ሥራን ሊፈጥር የሚችል ስልጠና 
በመስጠት የዘርፉን ሙያተኞች እንዲያፈራ፣ በጥራትም 
በብዛትም በኢንዱስትሪው ላይ በጎ ተጽእኖ እንዲኖረው 
ነው  ኢንስቲትዩቱ  ይህ ኃላፊነት የተሰጠው ሲሉ ያብራ 
ራሉ፡፡

ኢንስቲትዩቱ በዚህ ሁኔታ ባለሙያዎችን በማፍ 
ራት ተልዕኮውን እየተወጣ ቢሆንም፣ ኢንዱስትሪው 
ላይ ያሉት በስልጠና ክህሎት የሌላቸው መሆናቸው 
እንደሚተችና በዚህ ላይ ያላቸውን ሀሳብ እንዲሰጡን 
ለቀረበላቸው ጥያቄ አቶ ይታሰብ ምላሽ ሲሰጡ 
በሚባለው ነገር እንደሚስማሙ ተናግረዋል። 
ኢንስቲትዩቱ ከአራት አመት በፊት በአገሪቱ በማስጎብ 
ኘትና በሆቴል ኢንዱስትሪው ተሰማርተው በሚሰሩ 
ተቋማት ውስጥ ከሚገኙ ሙያተኞች ምን ያህሉ በዘርፉ 
የሰለጠኑ እንደሆኑ፣ ተቋማቱም ለዘርፉ ምን ያህል 
ትኩረት እንደሰጡ ባካሄደው የጥናት ሥራ መለየቱን 
አስታውቀዋል፡፡ በጥናቱ መሰረትም በስልጠና የሙያው 
ባለቤት የሆኑት 26 በመቶ ብቻ መሆናቸውን ገልጸዋል።

 እሳቸው እንዳሉት፤ ዘርፉ የሰለጠነ የሰው ኃይል 
እንደሚያስፈልገው በባለድርሻ አካላትም እምነት ተይዞ 
ለመተግበር ግንዛቤም ከፍ ማለት ስላለበት በዚህ 
ረገድም መሰራት እንዳለበት በኢንስቲትዩቱ እምነት 
ተይዟል፡፡ ዘርፉ እንደ ሌሎች የውጭ ንግዶች የውጭ 
ምንዛሬ ለአገር በማስገኘት ያለው ድርሻ ከፍ ያለ 
በመሆኑ ትኩረት ሊያገኝ ይገባል፡፡

ዓለም አቀፍ ተወዳዳሪነትን ለመጨመርም ዘርፉ 
በግንዛቤና በሰለጠነ የሰው ኃይል መታገዝ አለበት 
የሚሉት አቶ ይታሰብ፣ በተለይም በባለሙያ መመራት 
አለበት በሚለው ላይ አጽንኦት ይሰጠዋል ብለዋል። 
ኢንስቲትዩቱም አቅሙን በማጎልበት በመላ አገሪቱ 
የሚገኙ ፖሊ ቴክኒኮች ኢንስቲትዩቱ የሚሰጠው 
አይነት ስልጠና ኢንዲሰጡ በማደረግ ተልእኮውን 
እንደሚወጣም አስታውቀዋል፡፡ በተቀናጀና በተደራጀ  
አግባብ በእውቀት በመመራት መሥራት ከተቻለ 
በመላ አገሪቱ የሰልጣኞችን ቁጥር በማብዛት ወደ 
ኢንዱስትሪው የሚቀላቀለውን ባለሙያ በብዛት 
ማፍራት ይቻላል ሲሉ አብራርተዋል፡፡

ቱሪስቱን መሳብ የሚቻለው ባለው የቱሪዝም 
መዳረሻ ብቻ ሳይሆን፣ ከዘርፉ ጋር የሚሄደውንም 
አገልግሎት ምቹ በማድረግ ተወዳዳሪነትን በመጨመር 

እንደሆነ ይታወቃል፡፡ የኢንስቲትዩቱ ዝግጁነት ከዚህ 
አንጻር ምን እንደሆነ ላነሳንላቸው ጥያቄ አቶ ይታሰብ 
ሲመልሱ፤ እንደ ውስንነት የሚወሰዱትን ለይቶ ወደፊት 
ለማሻሻል ጥረት ማድረግ እንደሚያስፈልግ ተናግረዋል።

‹‹ያለውን የቱሪዝም ሀብትና አቅም በበቂ ሁኔታ 
አስተዋውቀን ጨርሰናል ወይንም ደግሞ በመላው 
ዓለም ያሉትን ደንበኞቻችንን ተደራሽ አድርገናል ብለን 
መናገር አንችልም፡፡ ስለዚህ የማስተዋወቅ አካሄዳችን 
ወጪ ቆጣቢ በሆነ ሁኔታና ቱሪስቶችን ከመድረስ አኳያ 
በተለይም የቱሪዝም ሚኒስቴር ትኩረት አድርጎ እየሰራ 
ነው፡፡›› ሲሉ ያብራራሉ፡፡ 

ወደ እኛ ተቋም ስንመጣ ደግሞ ሶስት ዋና ዋና 
የሆኑ ኃላፊነቶች አሉብን የሚሉት አቶ ይታሰብ፣ አንዱ 
ዘርፉን በሰለጠነ የሰው ኃይል ከፍ አድርጎ ኢንዱስትሪው 
በሰለጠነ የሰው ኃይል እንዲመራ ማድረግ፣በሁለተኛ 
ደረጃ በዘርፉ የሚስተዋሉ ችግሮችን በጥናትና ምርምር 
በማማከር መፍታት ነው፤ ሶስተኛው ስልጠና መስጠት 
ነው፡፡›› ሲሉ ያብራራሉ፡፡ 

 እንደ አንድ መንግሥታዊ ተቋም ኃላፊነታችን 
ከፍተኛ ነው፡፡ በተቻለ አቅም በኢንዱስትሪው 
ውስጥ ባለሙያዎችን ከፍ የማድረግ ሥራ እንሰራለን›› 
ይላሉ። የዘርፉን ክፍተት ለመሙላት ቅንጅታዊ 
ሥራ እንደሚያስፈልግ ጠቁመው፣ በዚህ በኩልም 
ኢንስቲትዩቱ በጋራ ለመሥራት ከፌዴራል ቱሪዝም 
ሚኒስቴርና ከክልል ቱሪዝም ቢሮዎች ጋር መግባባት 
እንዳለው ተናግረዋል፡፡

የቱሪዝም ሚኒስትር ዴኤታ አቶ ስለሺ ግርማ እንደ 
ሚሉት፤ የቱሪዝም መዳረሻዎችን በማልማት ከተለያዩ 
የዓለም አገራት ቱሪስቶችን በመሳብ ከዘርፉ የኢኮኖሚ 
ተጠቃሚነትን ለማሳደግ በከፍተኛ ትኩረት እየተሰራ 
ነው፡፡ ቱሪስቶቹ በሰለጠነ የሰው ኃይል የሚመራ 
የቱሪዝም መዳረሻ አገልግሎት እንዲያገኙ ለማድረግ 
ከጊዜው ጋር የሚሄድ አገልግሎት መስጠት ያስፈልጋል።

በዚህ ወቅት ከኮቪድ 19 ቫይረስ ወረርሽኝ ጋር 
ተያይዞ ቱሪስቱን ለጤና ችግር የማያጋልጠው ንጹህ 
አገልግሎት መስጠት ይፈልጋል፡፡ ለቱሪስቱ ከሆቴል 
ኢንዱስትሪው ይህን ማዕከል ያደረገ አገልግሎት 
እንዲያገኝ ለማድረግ በዘርፉ ክህሎትና ግንዛቤ ያለው 
ባለሙያ ያስፈልጋል። ዘርፉ በሚፈልገው የሙያ ሥነ 
ምግባር እንዲመራና እንዲሰራ ማድረግ የግድ ነው፡፡

አገሪቱ ካሏት የቱሪስት መዳረሻዎች በተጨማሪ 
በጠቅላይ ሚኒስትር ዶክተር ዐቢይ አሕመድ አነሳሽነት 
ተጨማሪ አዳዲስ የቱሪስት መዳረሻዎች ተገንብተዋል፤ 
ሌሎች መዳረሻዎችም እየተገነቡ ናቸው፡፡  ለእነዚህ 
ሁሉ የሰልጠና ክህሎት ያለው ባለሙያ በብዛት 
ያስፈልጋል፡፡ በተለይም አዳዲስ መዳረሻዎች ሲከፈቱ 
የሰው ኃይሉ ወደ አዲሱ የመፍለስ ሁኔታ ስለሚፈጠር 
ነባሮቹ ሊዳከሙ ይችላሉ፤ ይህን ክፍተት ለመሙላትም 
ዘርፉን የሚቀላቀሉ ባለሙያዎችን በስፋት ማሰልጠን 
ያስፈልጋል፡፡  

በሆቴልና በአስጎብኝነት የሚሰለጥኑት ተቀጣሪዎች 
ብቻ አድርጎ መወሰድም እንደሌለበትም አቶ 
ስለሺ ያስገነዝባሉ፡፡ የራሳቸውን ሥራ ለመስራት 
የሚፈልጉትም ስልጠና እንደሚያስፈልጋቸው 
ይናገራሉ፡፡ የዘርፉ ባለሙያዎች በግላቸው በቀላሉ 
መስራት እንዲችሉ ቱሪዝም ሚኒስቴር ያወጣው 
መመሪያ የሚፈቅድላቸው በመሆኑ የሚቀጠሩ ብቻ 
አይደሉም ስልጠናው የሚያስፈልጋቸው፡፡ አጠቃላይ 

የአገልግሎት አሰጣጥ ልህቀቱ ለአገር ገጽታ ግንባታም 
አስተዋጽኦ እንዳለው መገንዘብና መረዳትም ያስፈልጋል 
ሲሉ ያብራራሉ፡፡

ዘርፉ በሰለጠነ የሰው ኃይል እንዲመራ ከማድረግ 
አንጻር በቱሪዝም ሚኒስቴር በኩል ምን እየተሰራ ነው 
በሚል የጠየቅናቸው አቶ ስለሺ፤ ሚኒስቴሩ አዲስና 
ጠንካራ መዋቅራዊ አደረጃጀት መፍጠሩን ይናገራሉ። 
በመዋቅሩ ልክ የሚፈለገውን የሰው ኃይል መመደብና 
ተጨማሪ የሚያስፈልግበት ቦታም ከገበያ አወዳድሮ 
መቅጠር ሲቻል መሆኑንም ጠቅሰው፣ ይህን ለማድረግ 
ደግሞ አንደኛ አሰልጥኖ ሙያተኞችን በማፍራት 
ረጅም አመት ልምድ ያላቸው ተቋማት ሙያተኞችን 
ማፍራታቸው  ለዘርፉ ከፍተኛ ግብአት ይሆናል ይላሉ።

ሁለተኛ ደግሞ እንደ አገር የግልና የመንግስትን 
ጨምሮ ከሚያሰለጥኑ ተቋማት የሚወጡት ባለሙያዎች 
ከ30 በመቶ አይበልጡም ሲሉ ጠቅሰው፣ ከሆቴልና 
ቱሪዝም ውጭ ያለው የሰው ኃይል እንደሚበዛም 
ይናገራሉ፡፡ ሁለት ሶስተኛ የሚሆነው የዘርፉ ሰራተኛ 
በዘርፉ ያልሰለጠነና በዘርፉ እውቀትና ልምድ የሌለው 
ወይንም ጉዳዩ የማይመለከተው መሆኑን አብራርተው፣ 
ይህ ሀይል ተገዶ ገብቶ እየሰራ ያለ መሆኑን ገልጸዋል፡፡

እንደ ሚኒስትር ዴኤታው ማብራሪያ፤ ዘርፉን 
ክህሎት ባለው የዘርፉ ባለሙያ ለማሟላት  እስካልተቻለ 
ድረስ የተሻለ የአገልግሎት ጥራት ማምጣት አይቻልም። 
የዘርፉን የሰው ሀይል በማሰልጠን በኩል የስልጠና 
ተቋማት ሚና የጎላ መሆን ይኖርበታል፡፡ 

ሚኒስቴር መስሪያ ቤቱ በተለይ በሆቴል ኢንዱ 
ስትሪው ዘርፍ ላይ ባወጣው መመሪያ መሰረት ባለ 
ሆቴሎች ባለ ኮከብ ሆቴል ደረጃን ለማሟላት የሆቴል 
አገልግሎት ሰጪው ቢያንስ በኃላፊነት ደረጃ በቱሪዝም 
ወይንም በሆቴል የሰለጠነ የሰው ኃይል ካልቀጠሩ 
እውቅና አይሰጣቸውም፡፡ የኮከብ ደረጃም አያገኙም። 
በተመሳሳይ የሬስቶራነቶች አስተናጋጆችም የሰለጠኑ 
መሆን እንዳለባቸው መመሪያው ያዛል፡፡ 

ለሚወጡት አገር አቀፍ መመሪያዎች ትግበራ 
የንግድ ተቋማትም ሆኑ የግሉ ዘርፍ እንዳይቸገር 
የስልጠና ተቋማቱ የሰለጠነ የሰው ኃይል ማፍራታቸው 
አገሪቱ በዘርፉ ያስቀመጠችውን እቅድ ለማሳካትና 
የተሰነቀውን ተልዕኮ እውን ለማድረግ ይጠቅማል፡፡ 

የቱሪዝም ኢንዱስትሪው ገና አገሪቱ ከገጠማት 
ጦርነትና በዓለም አቀፍ ደረጃ ካጋጠመው የኮቪድ 19 
ወረርሽን ድባብ የወጣ እንዳልሆነ አቶ ስለሺ ተናግረው፣ 
እንዲያም ሆኖ ግን መነቃቃቶች መፈጠራቸውን 
ይጠቅሳሉ፡፡ በተለይ የአገር ውስጥ ቱሪዝም በጥሩ 
ደረጃ ላይ እንደሆነ ነው የሚናገሩት፡፡ የቀጠና ቱሪዝም 
የሚባለው ከመካከለኛው ምሥራቅ የሚመጡ ጎብኚዎች 
ቁጥር እየተሻሻለ መምጣቱን፣ ተቋርጠው የነበሩ ዓለም 
አቀፍና አህጉር አቀፍ ስብሰባዎችና ኤግዚቢሽኖች ወደ 
አገሪቱ መምጣት መጀመራቸውንም ጠቅሰዋል፡፡ 

እንደ ሚኒስትር ዴኤታው ማብራሪያ፤ እንቅስቃ 
ሴዎቹ በሚፈለገው ልክ ባይሆኑም፣ ቀድሞ ወደነበሩበት 
ለመመለስ መሰራት ይኖርበታል። ክልሎችን 
በማቀናጀት፣ በተለያየ አገር የሚገኙ አምባሳደሮችና 
በውጭ የሚኖሩ ዜጎችን ጭምር በመጠቀም 
በአዲስ መልክ ለመስራት ጥረት እየተደረገ ነው፡፡ 
በተለይም ወደፊት የሚጠበቁ እንደ መስቀል ጥምቀት 
ያሉትን በዓላት መሠረት ባደረገ መልኩ የቱሪዝም 
እንቅሰቃሴውን ይበልጥ ለማነቃቃት ከወዲሁ ሰፊ ሥራ 
ይሰራል፡፡

የቱሪዝም ማሰልጠኛ ኢንስቲትዩት በውጭ 
ምግቦች አዘገጃጀት ካፈራቸው ባለሙያዎች አንዱ 
የሆነው መሐመድ ነስረዲን፤ ሙያውን ሳይንስ ነው ሲል 
ይገልጸዋል፡፡ ቱሪስቱ የሚሳበው በሚያየው ነገር ብቻ 
ሳይሆን፣ በሚመገበውም እንደሆነ ይናገራል፡፡ ቱሪስቱ 
የሚፈልገውን ምግብ ከማዘጋጀት ጎን ለጎን የኢትዮጵያን 
ባህላዊ ምግብ ወዶት እንዲመገበው በማድረግ በምግብ 
ዝግጅትም በአጠቃላይ በቱሪዝም ኢንዱስትሪው ላይ 
አስተዋጽኦ ማበርከት እንደሚቻል ይጠቁማል፡፡

እርሱም በሰለጠነው ሙያ በቱሪዝም ኢንዱስትሪው 
የበኩሉን አስተዋጽኦ ለማበርከት ተዘጋጅቷል። ወጣት 
መሐመድ ትምህርቱን ያጠናቀቀው በጥሩ ውጤት 
ሲሆን፣ የዋንጫ ተሸላሚም ነው፡፡ እንዲህ የሚተጉ 
ሰልጣኞችና መንግሥት ለዘርፉ የሰጠው ትኩረት 
በመናበብ ከተሰራ ውጤቱ ያማረ እንደሚሆን 
እምነታችን ነው፡፡

አዲስ ዘመን   ነሐሴ 22 ቀን 2014 ዓ.ም

ኢትዮጵያን ከቱሪዝም ዘርፍ  የበለጠ ተጠቃሚ ለማድረግ  የዘርፉን ባለሙያ ማሰልጠን ላይ በስፋት መስራት 
ይኖርበታል፤



ገጽ 9

ሳምንቱን በታሪክ
ስፖርት እና መዝናኛ

አዲስ ዘመን   እሁድ ነሐሴ 22 ቀን 2014 ዓ.ም

ተገኝ ብሩ 

ኢትዮጵያዊው ነፃነታቸውን ጠብቀው የኖሩ ኩሩ 
ህዝቦች ምድር ናት። ኢትዮጵያ ሉዓላዊነቷን ጠብቃ 
ትቆይ ዘንድ ምክንያት የሆኑት ደግሞ ከራሳቸው በላይ 
አገሬን ባሉ ጀግኖቿ ነው። ኢትዮጵያን አትንኩብኝ! 
አገሬን አትዳፈሩ! ብለው፤ ብዙዎች በዱር በገደሉ 
ተዋድቀዋል። በዚህም አገራቸውን በክብር አቆይተዋል።

በዛሬ ሳምንቱን በታሪክ አምዳችን ስለኢትዮጵያ 
ከተዋደቁ ጀግኖች መካከል አንዱን እናስታውስ።  

አላስኬድም አለኝ ጣልያን በመንገዱ
ያ ሻቃ በቀለ ና ወንዱ ና ወንዱ ! 
 ተብሎ የተቀኘላቸው ጀግናው የጦር ሜዳ ትንታግ 

ደጃዝማች በቀለ ወያ ናቸው። በጉራጌ ዞን ሶዶ ወረዳዋ 
ጎጌቲ ሲብስቶ መንደር፤  ነሐሴ 21 ቀን 1902 ዓ.ም 
አንድ ዜና ተሰማ። ወይዘሮ ብርቄ ጂሎ የተባሉ ኩሩ 
ሴት አንድ ልጅ መውለዳቸው ተነገረ። አባት አቶ ወያ 
ኦብሴና የተወለደው ልጅ ወንድ መሆኑን ሰምተው ደስ 
ተሰኙ። በዚህ ቀን ኢትዮጵያ አንድ ጀግና ተፈጠረላት። 
ስለኢትዮጵያ አገሩ የሚዋደቅ፣ ስለ እናት ምድሩ ስምና 
ክብር ዘብ የሚሆን ትንታግ ተወለደ። አባት የልጃቸውን 
ስም በቀለ አሉት። 

ይህ ህፃን እዚያው የትውልድ መንደሩ ጎጌቲ ሲብስቶ 
ላይ በእንክብካቤ የልጅነት ጊዜውን አሳለፈ። ከእድሜ 
እኩዮቻቸው ጋር አፈር ፈጭተው፣ ጭቃ አቡክተውና 
ቦርቀው ሰነበቱ። በቤተሰብ ፍቅር ተኮትኩተው በስስት 
አደጉ። የኢትዮጵያ የቁርጥ ቀን ልጅ ደጃዝማች በቀለ 
ወያ። የአማርኛ ፊደል መለየትና የቋንቋ ትምህርትን 
እቤታቸው አስተማሪ ተቀጥሮላቸው ተማሩ።

ደጃዝማች በቀለ ዕድሜያቸው 16 ሲሞላ እናታቸው 
የሐረርጌ ጠቅላይ ግዛት እንደራሴ ወደሆኑት አጎታቸው 
ገ/ማርያም ዘንድ ላኳቸው። ከሰው ጋር ተግባቢ እና 
ታዛዥ የነበሩት በቀለ ከአጎታቸው ጋር አድገው ኋላ 
ላይ እልፍኝ አስከልካይ ሆኑ። አጎትየው ደጃዝማች 
ገብረማርያም ከ1923 እስከ 1926 ዓ.ም ድረስ የሐረርጌ 
ጠቅላይ ግዛት እንደራሴ ሆነው አግልግለዋል። በዚያን 
ወቅት በቀለ ወያ ሻቃ የሚል የማዕረግ ስም ተሰጣቸው። 

ጉዳዮችን ቶሎ የመቀበል ችሎታና ቀልጣፋ የነበሩት 
ደጃዝማች በቀለ፤ አጎታቸው ጋር በነበሩበት ጊዜ በረዳት 
ወታደርነትና በአስተዳደር ሥራ ላይ የራሳቸውን 
አስተዋፅኦ ሲያበረክቱ ቆዩ። በዚህ ሁኔታ ላይ እያሉ 
አንድ አዲስ ክስተት ተፈጠረ። ይህም ከሚኖሩበት 
ሀረርጌ ግዛት ወደ አዲስ አበባ የሚያመጣቸው ነበር። 
የደጃዝማች በቀለ አጎት ደጃዝማች ገ/ማርያም የአገር 
አስተዳደር ሚኒስቴር ተብለው በ1927 ዓ.ም ተሾሙ።

ደጃዝማች በቀለ ከአጎታቸው ጋር ወደ አዲስ አበባ 
በመምጣት የታንክ መስበሪያ መሣሪያ አጠቃቀምን 
አጠኑ። ከአንድ አመት ቆይታ በኋላ ኢትዮጵያ ታላቅ 
ጠላት ገጠማት። በ1928 ዓ.ም ፋሽስት ጣሊያን 
ኢትዮጵያን መውረር መጀመሩ ተሰማ። ደጃዝማች 
በቀለም መጀመሪያ ወደ ሰሜን፣ ቀጥሎ ደግሞ በንጉሠ 
ነገሥቱ ትእዛዝ ወደ ሲዳሞ በመሄድ በአጎታቸው ሥር 
ያለውን ጦር በመምራት ከጠላት ጋር ተፋልመዋል። 
በዚህም ከፍተኛ ጀብዱ መፈፀማቸው የታሪክ ድርሳናት 
ያመለክታሉ። 

የደጃዝማች በቀለ ወያ ገድል በተመለከተ፤ ደራሲ 
ቀኛዝማች ታደሰ ዘወልዴ ቀሪን ገረመው በተባለው 
መጽሐፋቸው እንዲህ ያወሱታል 

“የጠላት ታንክ ወገንን በማጥቃቱ ደጃዝማች ገ/
ማርያም ጋሪ በጣም ያዝኑ ነበር። አንድ ቀን አምስት 
ታንኮች በመደዳ ሆነው ጦሩን እያጠቁ ሲመጡ “በቀለ፤ 
ያንተ ብልኀት ለመቼ ሊሆነን ነው ! አትለውም ወይ ! 
ወይኔ !” እያሉ ደጃዝማች ገ/ማርያም ጋሪ ሲያዝኑ በቀለ 
ዝም ብሎ ይመለከት ነበር። ታንኮቹ ጠጋ ብለው በደንብ 
ሲታዩት በመድፍ የመጀመሪያውን አኮማተረው፤ 
ደግሞም የኋለኛውን ደገመው። እንደዚሁ በ5 ደቂቃ 
አምስቱንም ታንክ አቃጥሎ ሲነድዱ፤ “ደጃዝማች ! 
ሄደው እሳት ይሙቁ” አላቸው።”

  በወቅቱ ግንቦት 9 እና 11 ቀን 1928 ዓ.ም በሲዳሞ 
የጦር ግንባር የደጃዝማች ገ/ማርያምን ጦር ለመውጋት 
የመጣውን ወራሪ ሀይል ተፋልመዋል። ደጃዝማች 
በቀለ የአጎታቸው ደጃዝማች ገ/ማርያም ጋሪ ጦር 

የመድፍ ክፍል ኃላፊ ሆነው ተዋግተዋል። የጠላትን 
ጦር መሣሪያ ማከማቻንም አውድመዋል።

በዚያ የጦር ሜዳ ውሎ ላይ በእህታቸው ልጅ 
ጀግንነት አጎታቸው ገ/ማርያም እጅጉን ተደሰቱ። 
ከባልደረቦቻቸው ምስጋና አቀረቡላቸው። በጦርነቱ 
ስምንት ባለ ውሃ ከባድ መትረየስ፣ 14 ቀላል ድግን 
አልቤን መትረየስ ሲማረኩ 30 የጣሊያን የጦር 
መኰንኖችና በርካታ ወታደሮች ተገለዋል።

የደጃዝማች በቀለ የጦር ሜዳ ጀግንነት በዚህ 
አላበቃም።  ከሰኔ 1 ቀን 1928 ዓ.ም እስከ መስከረም 
23 ቀን 1929 ዓ.ም የበዙ ጦርነቶች የተካሄዱባቸው 
ጊዜያት ነበሩ። ከእነዚህ መካከል ደግሞ ከባድ የነበረው  
የደባ ስሬ ጦርነት ነበር። ደጃዝማች በቀለ ደግሞ ከ12 
በላይ ታንኮችን በመድፋቸው በማውደም የማይረሳ 
ታሪክ በዚያ ጦርነት ሰርተዋል። በውጊያው  ጦሩን 
ይመሩት የነበሩት  የበቀለ አጎት ደጃዝማች ገ/ማርያም 
ጋሪ ቆሰሉ።  

ጀግናው የጦር ሜዳው ነበልባል ደጃዝማች በቀለ 
በኅዳር ወር ከ13 እስከ 19 ቀን 1929 ዓ.ም ድረስ በአለታ 
ወንዶ አካባቢ ተፈሪ ኬላ፣ ጥር 12 1929 ዓ.ም ደግሞ 
አርቤጎና፣ ጥር 15 ቀን 1929 ዓ.ም በደኤላ ጭሪ፣ ጥር 
19 ቀን 1929 ዓ.ም በሂበኖ አሩሲ፣ የካቲት 5፣ 10 ና 11 
ቀን 1929 ዓ.ም በላቂ ደንበል የፈጸሙት ገድል ታሪክ 
የማይረሳው ለአገር የተከፈለ ትልቅ ዋጋ ነበር። 

የካቲት ወር ለደጃዝማች በቀለ ወይ ጥሩ 
አልነበረም። ከጎናቸው ሆነው ለአመታት ለወግ ማዕረግ 
ያበቋቸውና በጦር ሜዳ ውሎ አጋርና አዛዣቸው 
የነበሩት አጎታቸው ደጃዝማች ገ/ማርያም ጋሪ አረፉ። 
በየካቲት 13 ቀን 1929 ዓ.ም ጎጌቲ በተባለ ቦታ በነበረው 
ከባድ ጦርነት ነው ደጃዝማች ገ/ማርያም የተሰውት። 

ያኔ ምክትል የነበሩት ደጃዝማች በቀለ ሙሉውን 
ጦር መምራቱን ተረከቡ። ደጃዝማች በቀለ 
ከአክስታቸው ልጅ ከነበሩት በዳኔ ጉደታና ከሌሎች 
አርበኞች በመመካከር ወታደራዊ ትጥቃቸውን 
አጥብቀው በትውልድ ሀገራቸው ሶዶ ጠላትን 
ተፋልመዋል። ጦራቸውን በማደርጀት በየካቲት 
ወር 1930 ዓ.ም በሶዶና ሜጫ አውራጃ ወሰን ላይ 
ሁለት ባታልዮን የጠላት ጦር ገጥመው አኩሪ ገድል 

ደጃዝማች በቀለ ወያ

ፈፅመዋል።
ጀግናውና የጦር ሜዳው ትንታግ በቀለ  በአገምጃ 

ያካሄዱት ጦርነት ላይም የፈፀሙት ጀግንነት የማይረሳ 
ነበር። ከጠዋቱ 12 ሰዓት እስከ 9 ሰዓት ድረስ 
ለ10 ሰዓታት ድረስ ዘመናዊ ትጥቅ ታጥቆ በምድር 
በመድፍና በሰማይ በአይሮፕላን የመጣውን ጠላት 
በጀግነት ገጥመዋል። 

በዚያ ጦርነት የበዙ ኢትዮጵያውያን ጀግኖች 
ተሰው። ነገር ግን የጦር መሪው ጀግናው ደጃዝማች 
በቀለ ነበሩና ድሉ የኢትዮጵያዊያን ሆነ። ይህን 
ጀግንነታቸውን የሰማ የሶዶ ሕዝብ በጅምላ ይጎርፍ 
ጀመር። በሶዶ ቶሌና በረጲ ጦርነትም የደጃዝማች በቀለ 
ጦር የጠላትን ጦር ድል ማድረግ ልማዱ ሆነ። በዚህም 
ጣልያን አፈግፍጎ ለቀጣይ ለ6 ወራት ከአካባቢው ርቆ 
ቆየ።

የዚህ ታላቁ ኢትዮጵያዊ ጀግና የጦር ሜዳ ገድል 
ይህ ብቻ አይደለም። በሶዶ አጨበር፥ ቁሻትና ኢቲኒ 
ለ8 ሰዓት ያህል በተደረገው ፍልሚያ ደጃዝማች በቀለ 
ድል ማድረግ ቻሉ። በሶዶ ጫከ ደራራ፣ አገምጃ፣ 
በሶዶና በወለኔ ወሰን ላይ የሲ፣ ኦሞ፣ ጎደብ በተባሉ 
ቦታዎች አንጸባራቂ  ድል ተጎናጽፈዋል። በወርሃ 
መስከረም 10 ቀን 1932 ዓ.ም ሶዶ ባንቱ በተባለ ቦታ 
ለ7 ሰዓታት ያህል ተዋግተው ድል አደረጉ። 

ደጃዝማች በቀለ ከሌሎች አርበኞች ጋር ኅብረት 
በመፍጠር ጠላትን በጋራ ተዋግተዋል። በተለይም 
ከዘመዳቸው ገረሱ ዱኪ ጋር ተባብረው ጠላትን 
የመደምሰስ ዕቅድ በማውጣት ብዙ መክረዋል። 
በጋራም የጠላትን ጦር ይደመስሱ ነበር። ከገረሱ ዱኪ 
ጋር በበዳና አቄሮና ሶዶ ከፍተኛ ጦርነቶች ተዋግተዋል። 
በውጊያውም ከፍተኛ ጀብዱ ፈፅመዋል።

ለዚህ ጦርነት ምክንያቱ ሙሴ ቀስተኛ የተባለ 
የጣልያን መልእክተኛ ገረሱን ለማጥመድ የተላከ 
መሆኑ በገረሱ ተደርሶበት የሞት ውሳኔ ተፈረደበት። 
ሄን የሰማው የጣሊያን ጦር የሙሴ ቀስተኛን ደም 
ለመበቀል ሀይሉን አሰባሰበ። ከጅማ፣ ከሲዳሞ፣ 
ከሐረር፣ ከአርሲና ከሸዋ ጦር ሰበሰበ። በዚህም 
የገረሱን ጦር በመውጋት ከፍተኛ ጉዳት አደረሰ። ብዙ 
ኢትዮጵያን ተሰው። 

በውጊያው ጦራቸው የተጎዳባቸው ገረሱ ሸሽተው 
ከደጃዝማች በቀለ ጋር በመገናኘት ለሦስት ቀንና 
ሌሊት 44 ባታልዮን ይገመት ከነበረ ጦር ጋር በጣም 
ዘግናኝ የሆነ ጦርነት አካሄዱ። ጣሊያኖች በዘመናዊ 
የጦር መሳሪያና በአይሮፕላን ተደግፈው ይዋጉ ስለነበር 
ከኢትዮጵያ ወገን ሠራዊት አለቀ። ደጃዝማች በቀለ ቀኝ 
እጃቸው ቆሰለ። በዚህም ምክንያት መድፍ እንደልብ 
ባለመተኮሳቸው ጦርነቱ ተገታ። በዚህ ምክንያት ጦሩ 
ተበተነ። 

ደጃዝማች በቀለም እስኪያገግሙ ድረስ ሸዋ ቡልጋ 
አቀኑ። እዚያም ከጦሩ ጀግና አበበ አረጋይ ጋር የጦር 
ስልት ነደፉ፤ መክረውም በኋላ ላይ ወደ ሶዶ ተመለሱ። 
ከጠላት ለደጃዝማች በቀለ መጋቢት 17 ቀን 1932 ዓ.ም 
አንድ መልዕክት ደረሳቸው። በወቅቱ አብረዋቸው 
ከነበሩት ቀኛዝማች በየነ ጉደታ ጋር ሳሉ “እጅ ብትሰጡ 
ይሻላችኋልና አስቡበት” የሚል ደብዳቤ ደረሳቸው።  

ነገር ግን እነኚህ ቆራጥ ኢትዮጵያዊያን ጀግኖች 
ጠላት እንዲህ ማለቱ አስቆጣቸው። በድፍረት እጅ 
ስጡ በመባላቸው ተናደዱ። እንቢኝ ለአገሬ አሉ። 
መስከረም 22 ቀን 1932 ዓ.ም ጦር ተከፈተ። ሶዶ 
ውስጥ ረጲ የተባለ ቦታ ከጠዋቱ 2 ሰዓት ጀምሮ 
ከባድ ጦርነት ተፋፋመ። ብዙ የደጃዝማች በቀለ ጦር 
እየፎከረ በጀግንነት አለቀ። ቀኛዝማች በየነ ጉደታም 
ወደ ትውልድ አካባቢያቸው ሶዶ እንዲሄዱ ተደረገ።

ቀኛዝማች በየነ ጉደታ እዚያ ሳሉ የመግደል ሙከራ 
ገጠማቸው። ሸሽተውም ገረሱ ዱኪ ጋር ተመለሱ። 
ቁስላቸውም ሲድን ወደ በቀለ ወያ ለመሄድ መንገድ 
ላይ ሳሉ የጣሊያን ወራሪ ሀይል ከበባቸው። በዚህም 
ውጊያ ተከፈተ። ከጠላት 20 የጦር መኮንኖችና ከ30 
በላይ ወታደር ገድለው በመጨረሻ በክብር ተሰው። 
እዚያው የነበሩ ስድስት አርበኞችም አብረው ተሰው። 

ደጃዝማች በቀለ በሰሙት  ነገር ልባቸው ክፉኛ 
አዘነ። በዚህም የወንድሞቻቸውን ደም ለመመለስ 
ቆረጡ። ሚያዝያ 23 ቀን 1932 ዓ.ም ዝቋላ ላይ 
በተለየ የጦርነት ስልት የወራሪው ጠላት በመረፍረፍ 
ቁጭታቸውን ተወጡ። ቀጥሎም ግንቦት 27 ቀን 1932 
ዓ.ም ዝቋላ ወንበራ ሌላ ጦርነት አድርገው አስደናቂ 
ድል ተቀዳጁ። በዚህም “በኮሎኔል አቡ” የተባለውን 
ከባድ ጦር ገጥመው 26 የጠላት መኮንኖችና 60 
ወታደሮች ገድለዋል። 

በዚህም የጠላት ጦር እጅግ ተረበሸ ፍርሀትም 
አደረበት። ጠላት ጎጃም ላይ ጀግናው በላይ ዘለቀ 
የፈጠረበት ድንጋጤ ሶዶ ላይ በበቀለ ወያ ተደገመ። 
ጣልያንም የደጃዝማች በቀለን ሠራዊት ለመደምሰስ 
ባንዳና የራሱን ወታደሮች ከጅማ፣ ከሲዳሞ፣ ከናዝሬት፣ 
ከወሊሶ፣ ከአዲስ አበባና ከአርሲ ሰብስቦ ያለመቋረጥ 
12 ሰዓት የፈጀ ውጊያ አደረገ። ነገር ግን ወራሪው ተስፋ 
ያደረገበት ውጊያ በጀግናው በቀለ ወያ በሚመራው 
ድባቅ ተመታ። የጀግናው በቀለ ወያ ጦር ከገረሱ ዱኪ 
ጋር በመተባበር ጠላትን እያርበደበደና እየወጋው 
ብዙዎችን ገደለ፤ ማረከም፤ በዚህም ድል ተቀዳጀ።

በዚህም ደጃዝማች በቀለ ወያ አገሬን አላስደፍር 
ካሉ ኢትዮጵያዊያን ጋር አምስቱን አመት በዱር በገደሉ 
ተዋድቀው አገራቸውን ዳግም ድል አጎናፀፉ። ከጣሊያን 
መባረር በኋላ ንጉሠ ነገሥቱ ከስደት እንደተመለሱ 
በቀለ ወያ የተለያዩ ማዕረጎች አግኝተው በሀላፊነት 
ህዝባቸውን አገልግለዋል።

በዚህም በ1933 ዓ.ም በፊታውራሪነት ማዕረግ 
የሲዳሞ ጥብቅ አስተዳዳሪና የክብረ መንግሥት የወርቅ 
ማዕድን ኃላፊ፣ በ1933 ዓ.ም የሁለተኛ ሬዥማን አዛዥ፣ 
በ1934 ዓ.ም በወለጋ የሶዩ አውራጃ ገዥ፣ በ1935 ዓ.ም 
በደጃዝማችነት ማዕረግ የጨቦና ጉራጌ አውራጃ ገዥ፤ 
በ1936 ዓ.ም የወላይታ አገረ ገዥ፣ በ1938 ዓ.ም በሐረር 
የጨርጨርና ኢሳ አውራጃ ገዥ በመሆን ለአገራቸው 
ታላቅ አገልግሎትን ሰጥተዋል። 

በመጨረሻም እኚህ ታላቅ ኢትዮጵያዊ ጀግና 
ባደረባቸው ጽኑ ሕመም ምክንያት ለሕክምና ወደ 
ስዊዘርላንድ በጉዞ ላይ ሳሉ ሚያዝያ 6 ቀን 1946 
ዓ.ም አርፈዋል። ይህንን ፅሁፍ ስናዘጋጅ ፣ በሽፈራው 
መንገሻ በ1993 ዓ.ም የታተመው የሻቃ በቀለ ወያ ታሪክ 
“የትውልድ አርአያ ” የተሰኘ መፅሐፍና ልዩ ልዩ ድህረ 
ገፆችን በመረጃ ምንጭነት ተጠቅመናል።  



ገጽ 10

የዝነኞች ገጽ  
ስፖርት እና መዝናኛ

              አዲስ ዘመን   እሁድ ነሐሴ 22 ቀን 2014 ዓ.ም

አቤል ገ/ኪዳን

በዚህ ሳምንት ከአንጋፋው ደራሲ እና ተርጓሚ 
ማሞ ውድነህ ጋር በተያያዘ አንድ ዜና ተሰምቷል:: 
በመከላከያ ሠራዊት የዳሎል ማዕከላዊ ዕዝ በሰቆጣ 
ከተማ የደራሲና ተርጓሚ ማሞ ውድነህ መታሰቢያ 
ዲጂታል ቤተ መጽሐፍ ለመገንባት የመሠረት 
ድንጋይ ዛሬ አስቀምጧል የሚል ነበር ዜናው። 
በመርሐ ግብሩ ላይ የክልል፣ የዞን ከፍተኛ የሥራ 
ኃላፊዎች እና የዳሎል ማዕከላዊ ዕዝ ዋና አዛዥ 
ሌተናል ጀነራል ዘውዱ በላይ ተገኝተው ነበር። 
በእውነቱ ደራሲው ለኢትዮጵያ ስነ ጽሁፍ ካበረከቱት 
አስተዋጽኦ አንጻር ይህ ቤተ መጻህፍት ቢያንስ 
እንጂ አይበዛባቸውም:: እኛም ይህን ዜና ተንተርሰን 
እኚህን የብዙዎችን የንባብ ልምድ በተለይ ስለላ ላይ 
ባተኮሩ መጽሐፎቻቸው ያሳደጉ ታላቅ ሰው በአጭር 
ጽሁፍ ልናስታውሳቸው ወደድን:: ጽሁፎቹ ከተለያዩ 
ምንጮች የተሰበሰቡ ናቸው::

በቀድሞው የወሎ ክፍለ አገር ዋግ አውራጃ 
አምደወርቅ ከተማ ውስጥ በ1923 ዓ.ም ተወለዱ። 
ወላጅ እናታቸውን በሞት አባታቸውን ደግሞ 
በአርበኝነት ያጡት ደራሲና ጋዜጠኛ ማሞ ውድነህ፤ 
የልጅነት ሕይወታቸውን ያሣለፉት እጅግ አስቸጋሪ 
በሆነ ሁኔታ ነበር:: በተወለዱበት አካባቢ ትምህርት 
ቤት ባለመኖሩ ምክንያት ደሴ ከተማ ድረስ በመሄድ 
በወ/ሮ ስህን ትምህርት ቤት የአንደኛ ደረጃ 
ትምህርታቸውን ተምረዋል:: ከዚያም በመቀጠል 
ወደ አዲስ አበባ በመምጣት ኑሮአቸውን ለማሻሻልና 
ትምህርታቸውን ለመከታተል ጥረት አድርገዋል:: 
በ1948 ዓ.ም. ልብወለድ ጽሁፎች መጻፍ የጀመሩት 

ደራሲ ማሞ ውድነህ የመጀመሪያ ጽሑፋቸው ባለ 
160 ገጽ የሆነውና በትያትር መልክ የተተወነው 
"የሴትዋን ፈተና አለፈ በደህና" የሚል ነበር::

ማሞ ውድነህ የቴአትር ደራሲ፥ ጋዜጠኛና ለ12 
አመት (ከ1985 - 1997 ዓ.ም ድረስ) የቀድሞው 
የኢትዮጵያ ደራሲዎች ማኅበር ሊቀ መንበር 

የማይነጥፉት ባለ ብእር - ማሞ ውድነህ
ነበሩ። የ54 መጻህፍት ደራሲና 
ተርጓሚ የነበሩት አቶ ማሞ 
በማስታወቂያ ሚኒሰቴር ስር 
በሚታተሙ ጋዜጦችና መጽሔ 
ቶች በጋዜጠኝነት የሰሩ ሲሆን 
የፖሊስና እርምጃው ጋዜጣ 
መስራችና ተባባሪ ዋና አዘጋጅ 
ነበሩ:: በኤርትራ ጠቅላይ ግዛት 
የማስታወቂያ ሚኒስቴር ተጠሪ 
ሆነው በተመደቡበት የጋዜጠ 
ኝነትና የፖለቲካ ስራ በተጨማሪ 
ህብረት በተሰኘው ሳምንታዊ 
የአማርኛ ጋዜጣ ዘገባዎችና 
ትንታኔዎች ያቀርቡ ነበር።

አቶ ማሞን ይበልጥ ታዋቂና 
ተወዳጅ ያደረጋቸው በሥነ 
ጽሑፉ መስክ ያበረከቱት መጠነ 
ብዙና ዘርፈ ሰፊ የድርሰት ሥራ 
ዎቻቸው ናቸው:: 53 መጻሕፍት 
ያሳተሙ ሲሆን ሥራዎቻቸው 
በስለላ፣ በታሪክ፣ በልብለወድና 
በተውኔት ላይ ያተኮሩ ናቸው። 
ከነዚህ ውስጥ የሚከተሉት 

ይገኛሉ። ሁለተኛው የዓለም 
ጦርነት፤ የደቡብ ሱዳን ብጥብጥ፤ 

የሴቷን ፈተና፤ ብዕር እንደዋዛ፤ ከወንጀለኞቹ አንዱ፤ 
ሞንትጐመሪ፤ ቬኒቶ ሙሶሊኒ፤ የኤርትራ ታሪክ፤ 
የገባር ልጅ፤ የኛው ሰው በደማስቆ፤ ሁለቱ ጦርነቶች 
፤ የ፪ ዓለም ሰላይ፤ አደገኛው ሰላይ፤ ምጽአት-
እሥራኤል፤ ዲግሪ ያሳበደው፤ ሰላዩ ሬሳ፤  ካርቱም 
ሔዶ ቀረ?፤ የ፲፯ቱ ቀን ጦርነት፤ የ፮ቱ ቀን ጦርነት፤ 

የካይሮ ጆሮ ጠቢ እና ሌሎችም ይገኙበታል።
ጽሁፋችንን ከመጠቅለላችን በፊት ግን ከታላቁ 

ደራሲ ጋር የሚገናኝ አንድ አስገራሚ ታሪክ ጀባ 
እንበላችሁ:: በደራሲና ጋዜጠኛ ማሞ ውድነህ 
ተዘጋጅቶ በ1981 ዓ.ም "ዮሐንስ" በሚል ርዕስ 
የታተመው መጽሐፍ የህትመት ታሪክ አስገራሚ 
ነው::

ነገሩ የተከሰተው ከ31 ዓመታት በፊት ነው። 
በወቅቱ አፄ ዮሐንስ አራተኛ የተሰውበት መቶኛ 
ዓመት የደረሰበት ወቅት ነበር:: በእንግሊዝ 
የኢትዮጵያ ማኅበረሰብ፣ ታላቁን ደራሲና ጋዜጠኛ 
ማሞ ውድነህን በእንግድነት ጋበዘ:: ጋሽ ማሞ 
ከደርግ/ኢሠፓ ዘንድ ቀርበው ጉዳያቸውን አስረዱ፤ 
“በእንግሊዝ አገር የሚኖሩ ኢትዮጵያዊያን አፄ 
ዮሐንስ አራተኛ የተሰውበትን መቶኛ ዓመት 
ምክንያት በማድረግ ባዘጋጁት ክብረ-በዓል ላይ 
እንድገኝ ጋብዘውኝ ነበር::”አሉ::

ከደርግ/ኢሠፓ የተሰጣቸው ምላሽ 
አስደንጋጭም አስገራሚም ነበር:: “ስለ አፄ 
ዮሐንስ አንድ መጽሐፍ ያዘጋጁና በዓሉን እዚሁ 
እናክብረው::” የሚል ምላሽ!…:: ጋሽ ማሞ ይህን 
ትዕዛዝ ሲቀበሉ፣ አፄ ዮሐንስ የተሰውበት መቶኛ 
ዓመት ሊከበር ሠላሳ የማይሞሉ ቀናት ነበር የቀሩት:: 
ሠላሳ በማይሞሉ ቀናት ውስጥ አንድ መጽሐፍ 
አዘጋጅቶ ለሕትመት ማብቃት::.. ሆኖም ሰውዬው 
ማሞ ውድነህ ናቸውና “ዮሐንስ” የተሰኘ መጻሕፍ 
በሃያ ምናምን ቀናት አዘጋጅተው ለሕትመት አበቁ::

ከ60 በላይ መፃህፍትን የደረሱትና የተረጎሙት 
አንጋፋው ደራሲ እና ጋዜጠኛ ማሞ ውድነህ ዓርብ 
የካቲት 23 ቀን 2004 ዓ.ም. በ81 ዓመታቸው ከዚህ 
ዓለም በሞት ተለይተዋል::

የአና ማስታወሻን የሰጠን ባለብእር - አዶኒስ
ብዙ ኢትዮጵያውያን በደስታ ካነበቧቸው እና 

ሌሎችም እንዲያነቧቸው ከሚጋብዟቸው መጻህ ፍት 
መካከል የአና ማስታወሻ አንዱ ነው፡፡ ይህ በመላው 
ዓለም እጅጉን ተወዳጅ የሆነ መጽሐፍ ኢትዮጵ 
ያውያንም እንዲያነቡት እና እንዲማሩበት ያደረገው 
ሰው ደግሞ ስሙ አዶኒስ ይባላል፡፡ ይህ ታላቅ ደራሲ 
ከዚህ ዓለም በሞት ከተለየ እነሆ 2 አመት ሆነው፡፡ ዜና 
እረፍቱ የተሰማውም በዚህ ሰሞን ነሐሴ 19 ቀን 2012 
ዓ.ም ነበር፡፡

እውነተኛ ስሙ አድነው ወንድይራድ ይባላል። 
ግሩም ደራሲ ነው፡፡ ሆኖም የመጀመሪያ ሙያው 
ግን ደራሲነት አልነበረም፡፡ የመጀመሪያ ስራው 
አርክቴክቸር ነው፡፡“ትምህርቴ ከኪነጥበብ ጋ ግንኙነት 
ባይኖረውም ብዙ አንብቤአለሁ፡፡ አሁንም አነባለሁ፡፡ 
በኪነጥበብ ውስጥ ራሱን እንዳስተማረ ሰው ነው ራሴን 
የምቆጥረው!” የሚለው አዶኒስ እውነተኛ ስሙ አድነው 
ወንድይራድ ነው፡፡ የንባብ ሱሰኛ የሆነው አዶኒስ 
በ1979 ዓ/ም የአርክቴክቸር ትምህርቱን ያጠናቀቀ 
ቢሆንም ነፍስያው ወደ ድርሰቱ ዓለም ነውና ሌት 
ከቀን ይደክም ነበር፡፡ አንጋፋው ደራሲ ሃይሉ ጸጋዬም 
ወንድሙ ስለነበር ብርታት እንደሆነውም ጠቅሶ ነበር 
“ሃይሉ ወንድሜ ስለሆነ በአንዳንድ ስራ እንተጋገዛለን!” 
ሲልም በአንድ ወቅት ተናግሮ ነበር፡፡

አዶኒስ በቴሌቪዥን ተከታታይ ድራማ ስሙ 
ከፍ ብሎ ይነሳል፡፡ “ገመና” ቁጥር አንድ ለየት ያለ 
የታሪክ ፍሰትና ቴክኒክ ኖሮት የየቤታችንን ገመና 
ቁልጭ አድርጎ የሚያሳይ ነበር፡፡ የአንድ አመት ቆይታ 
የነበረው “ገመና” ቁ 1 በርካታ አድናቂና ተመልካችም 
አግኝቶ ነበር፡፡ ሌላኛው ስራው ደግሞ “መለከት” 
የቲቪ ተከታታይ ድራማ ነው፡፡ በሃይሉ ከበደ ድርጅት 
በሮኆቦት ፕሮዲውስ የተደረገ ሲሆን የ104 ክፍል 
ቆይታ ነበረው፡፡ በፊልም ዝግጅቱም ቢሆን “አንድ 
አድል” የተሰኘውን የገዛ ጽሁፉን ራሱ ያዘጋጀ ሲሆን 
በብሩክ አምባቸው የተዘጋጀም “መንትዮች” የተሰኘ 
ፊልም ነበረው፡፡

አዶኒስ ከትርጉም የተውኔት ስራዎቹ ሶስቱን 
እንጥቀስ ቢባል አንደኛው በኢትዮያ ብሄራዊ ቴአትር 
የቀረበው ክሊዮ ፓትራ ነው፡፡ በራስ ቴአትር የአና 
ማስታወሻና በሀገር ፍቅር ቴአትር ደግሞ ጣውንቶቹ 
የተሰኘው የመድረክ ተውኔትን ማንሳት ይቻላል፡፡ የራሱ 
ወጥ የሆነውን ቴአትርም ቀስተ ደመናን በባህል አዳራሽ 
አቅርቦ ነበር፡፡ በነገራችን ላይ የአና ማስታወሻንም 
በመጽሐፍ መልክ ጥሩ አድርጎ የተረጎመልን አዶኒስ 
ነው፡፡

የ“ገመና” ቁጥር አንድ የቴሌቪዥን ድራማ 
የሽልማት ስነስርአት እለት ነው፡፡ የአዶኒስ ስም ተጠራና 
ካሜራዎቹ ሁሉ ወደ መድረኩ አነጣጠሩ፡፡ ግና አዶኒስ 
የለም፡፡ ሽልማቱን ልትቀበል የወጣችው ባለቤቱ 
ነበረች፡፡ “…እኔን ወክላ ሽልማት የተቀበለችው ባለቤቴ 
ነበረች፡፡ እኔ ግን እዚያው ነበርኩኝ!” አዶኒስ በመልክ 
የማይታወቅ ግን ግዙፍ ስም ያለው ደራሲና ተርጓሚ 
ነበር፡፡ ምስሉ እንዲታይ አለመፈለጉን አስመልክቶ 
እንዲህ ብሎ ነበር “ይሄን የማደርገው በቀላሉ በነጻነት 
መኖር ስለምፈልግ ነው! ሚዲያ ላይ መውጣት 
አልፈልግም!” ይል ነበር፡፡  

የሁለት ልጆች አባት የነበረው አድነው ወንድይራድ 
/አዶኒስ/ በገመና ቁጥር አንድ የቴሌቪዥን ድራማ 
ብቃቱን አስመስክሯል።  መለከትን (በ204 ክፍል) 
የቴሌቪዥን ድራማ አበርክቶልናል። በመድረክ 
ደግሞ፦ "ክሊዮ ፓትራ"፣ "የአና ማስታወሻ"፤ "ቀስተ 
ደመና"፤ "ጣውንቶቹ"፣ "አጋምና ቁልቋል"፣ "ሞትና 
ትንሳኤ" ከትርጉምና ከወጥ ስራዎቹ ይጠቀሱለታል። .

በፊልሙ ዘርፍም፦ "መንትዮቹ"፤ "አንድ እድል"፣ 
"የማይታረቁ ቀለማት"፣ "መልኅቅ" የተሰኙትን እነሆኝ 
ብሎናል። ከትርጉም መጽሐፉ፦ "የአና ማስታወሻ"፣ 
"አዶልፍ ሄክማን"ን  ጀባ ብሎናል። በአጭር ልቦለድም 
የሰላ ብዕር ነበረው። "ፕሮፌሰሩ" አስደማሚ 
ስራው ነው። አስገራሚ የዘፈን (ጃን ስዩም ሔኖክ 
የተጫወተውን) እና የሕፃናት ውብ መዝሙሮችን 
ግጥሞችም አቋድሶናል። 

አዶኒስ በሕይወት ዘመኑ መጨረሻ (የ52 ሳምንት) 
የአንድ ዓመት ተከታታይ የቴሌቪዥን ድራማ ጥንቅቅ 
አድርጎ ፅፎ ጨርሶ ነው እስከወዲያኛው ያሸለበው። 

በኒሞኒያ በሽታ ተጠቅቶ የሞተው አዶኒስ ነሐሴ 19 ቀን 
ሞቶ ስርአተ ቀብሩ ነሐሴ 20 ቀን 2012 ዓ.ም በቅድስት 
ስላሴ ካቴድራል ተፈጽሟል፡፡

ስፖርት

ዕለተ ሰንበት 

ለልጆች

ደራርቱ ቱሉ-የክብር ሽልማቶች የማይነጥፉባት እንቁ  

በመስጠቱ ደስተኛ የሆነው  ልጅ 

ልጆች እንዴት ናችሁ፤ ቡሔ እንዴት ነበር ደስ በሚል ሁኔታ 
አሳለፋችሁ አይደል? ጎበዞች! ለመሆኑ በቡሔ ጨዋታ ምን ያህል 
ገንዘብ ሰበሰባችሁ፤ ምንስ ልታደርጉበት አቀዳችሁ? መቼም 
በልተንበታል አትሉኝም።   ምክንያቱም ይህ ገንዘብ ብዙ ጥቅም 
አለው።   የመጀመሪያው ለራሳችሁ የሚሆንና ቤተሰባችሁን 
ሊያግዝ የሚችል ተግባር ላይ ማዋል ነው።   ምክንያቱም ቀጣይ 
አዲሱ የትምህርት ዘመን ስለሚጀመር ሁሉን ነገር ቤተሰባችሁ 
መሸፈን የለበትም።   ስለዚህም የድርሻዬን አድርጌያለሁ ለማለት 
ያግዛችኋልና ደብተርና እስክሪብቶ እንደገዛችሁበት  አምናለሁ።   

ሌላውና ሁለተኛው ሁሉ ነገር ቀድሞ ከተዘጋጀላችሁ  
ምንም ለሌላቸው ተማሪዎች የትምህርት ቁሳቁስን ለመግዛት 
እንዲጠቀሙበት ማበርከት አለባችሁ።   ለዚህ ደግሞ እንደ 
አዲስ አበባ በየወረዳው የተጀመሩ ሥራዎች አሉና ወደዚያ 
በመሄድ ማበርከት ትችላላችሁ።   ይህንን ስታደርጉ ምን አይነት 
ጥቅም እንደምታገኙ  የዛሬ 15 ቀን ያስነበብናችሁ ጽሁፍ ግንዛቤ 
የፈጠረላችሁ ይመስለኛል።   ከጽሁፉ በኋላም ሆነ በፊት በጎ 
የምታደርጉ ልጆች እንዳላችሁ ደግሞ እርግጠኛ የሆንኩበት 
ነገር አለ።   እንዴት ካላችሁ ለዚህ ምስክር የሚሆነኝን ልጅ ዛሬ 
እንግዳ አድርጌ አቀርቤላችኋለሁ።   

አማኑኤል ዮሐንስ ይባላል።    የአቡነጎርጎሪዎስ ትምህርት 
ቤት የስድስተኛ ክፍል ተማሪ  ነው።   በትምህርቱ በጣም ጎበዝና 
ለሰው በጎ ማድረግ የሚያስደስተው ልጅ ነው።   ትምህርት 
ትልቅ ዋጋ እንዳለው ያውቃል።   ምክንያቱም እርሱ መሆን 
የሚፈልገውን የጠፈር ተመራማሪነት ማግኘት የሚችለው 
ከተማረ ብቻ እንደሆነ ይረዳል።   ስለዚህም ትምህርትን 
በሚመለከት ለተጠየቀው ሁሉ ምላሽ ለመስጠት ይታትራል።   
ሰሞኑን የደረሰው ደብዳቤ ደግሞ ይህንን ተግባሩን በጉልህ 
የሚያወጣበት እንደሆነ ተሰምቶታል።   

ደብዳቤው በወረዳ ደረጃ አዲሱን የትምህርት ዘመን 
ለመጀመር ደብተርና እስክሪብቶ ለሌላቸው ልጆች ድጋፍ 
ማሰባሰብን ይመለከታል።   በዚህም በቻለው ሁሉ ለመደገፍ 
ቆረጠ።   ጅማሮውንም ከቤቱ አደረገ።   ጊዜው የእህቱን 
ልደት የሚያከብርበት ነበር።   ሰው እየተቸገረ ይህ እንዴት 
ሊሆን ይችላል አለና ለልደቱ የተባለውን ሁሉ አሳምኖ ለልጆቹ 

ጽጌረዳ ጫንያለው ደብተር መግዢያ አደረገው።   ከዚያም አለፍ አለና ማህተም 
በማስደረግ ጎረቤትና ዘመድ አዝማድ ጋር በመሄድ ገንዘብ 
ማሰባሰቡን ተያያዘው።   አንዳንድ መሰናክሎች ቢያጋጥሙትም 
በትዕግስትና ታማኝነቱን የሚያረጋግጥለትን ማህተም በማሳየት 
በብዙ መልኩ አሳክቶታል።   ምክንያቱም በጎ ማድረግ ያለውን 
ጥቅም በደንብ ያውቀዋል።   ለዚህ ደግሞ መሰረቱ ቤተሰቦቹ 
እንደሆኑ ይናገራል።   

ልጆች በመስጠት ውስጥ ምን አለኝ እንደማይባል 
ነግሬያችኋለሁ አይደል? አማኑኤል ምን አለኝ ሳይል ለተቸገሩ 
ልጆች ለመድረስ ዝቅ ብሎ የሚያውቃቸውን ጎረቤቶቹን 
ለምኗል።   ስጦታ ገንዘብ ብቻ እንዳልሆነ ቢያውቅም አሁን 
በገንዘቡ መግዛት ያለበት ነገር እንዳለ ተረድቷልና ገንዘብ 
እንዲያዋጡለት አድርጓል። ለዚህ ደግሞ ራሱን በፍቅር 
አነሳስቷል።   በፍቅር መነሳት አንዱ ስጦታው እንደሆነም 
ያምናልና።   

የመስጠትን ልብ መያዝ ካልተቻለ ገንዘብ ማሰባሰብ 
አይቻልም።   ገንዘቡ ካልተገኘ ደግሞ እገዘዋለሁና እንደ 
ስጦታ አቀርብላቸዋለሁ ያልነውን አናገኘውም።   ስለሆነም 
መጠን ሳይወስን መልካም ልብ መቅደም አለበትና አማኑኤልም 
ይህንኑ ነው ያደረገው።    ልቡ  ሀሴትን እያደረገ የእያንዳንዱን 
ቤት አንኳኩቶ ያሰበውን አድርጓል።   ከሰዎችም 3000 ብር 
ሰብስቧል።   

‹‹ድጋፍ አድርጉ ተብሎ እየተጠራ የእህቴን ልደት ማክበር 
ጭካኔ ነው። ትምህርት ለመማር ደብተርና እስክሪብቶ 
እንደሚያስፈልግ ተማሪ ስለሆንኩ አውቀዋለሁ።   ይህ ከሌለኝ 
ግን ትምህርትም መዋያም አይኖረኝም።   በዚህም አልባሌ ቦታ 
መዋያም ማደሪያም ይሆናል።   በዚህ ውስጥ ደግሞ የማይፈለጉ 
ልምዶችን ላዳብር እችላለሁ።   አንዱ ሱስ ነው።   ›› የሚለው 
አማኑኤል፤  ለእነዚህ ልጆች ከአሁኑ ጀምረን ካልደረስንላቸው 
ትምህርታቸውን ያቋርጣሉ፤ ወደ ልመና ይገባሉ።   ከሁሉም 
የሚከፋው ደግሞ መዋያ ስለማይኖራቸው ሌባና አጭበርባሪ 
ሊሆኑ ይችላሉ።   ስለሆነም እኛን መልሰው የሚያጠቁና 
የሚደበድቡ እንዳይሆኑ ዛሬ ልንደርስላቸው ይገባልም ሲል 
ያሳስባል።    

እርሱና ጓደኞቹ ማለትም ፍኖት ተስፉና ፍቅር ተስፉ 

የሚባሉት ልጆች ይህንን ሥራ ተጋግዘው ሲያደርጉት ለልጆች 
ልጆችም ድርሻ አላቸው ለማለት ያህል ነው።   ይህንን ሥራቸውን 
አይተው ሌሎችም እንደሚከተሏቸው ስለሚያውቁ ያደረጉት 
ነው።   ይህንን ተግባራቸውን ሁሉም ስለደገፈላቸው ደግሞ 
ደስተኛ ነው።   በቀጣይም የራሱ እቅድ አለው።    ምክንያቱም 
ልጆች የሚቸገሩት ደብተርና እስክሪብቶ ብቻ አይደለም።   
የሚለብሱት የደንብ ልብስን ጨምሮ የሌላቸው ብዙ ናቸው።   
የሚያደርጉት ጫማ የሌላቸውም እንዲሁ።   ስለዚህም ቀጣይ 
ላይ ይህንን ለማድረግ አስቧል።   ሰዎች ባይገፋፉንም የጠበበን፤ 
በቀጣይ አዲስ አሰፍተን የማንለብሰው ልብስና የማናደርገው 
ጫማ  ካለን በቅርባችን ላሉ ልንሰጣቸው ይገባልም ይላል።   

ሌላው አማኑኤል ያነሳው ነገር ልጆች የማስተባበር 
ሥራ ሲሰሩ ታማኝ መሆን እንዳለባቸው ነው።   ምክንያቱም 
አሁን ገንዘብ ሲያሰባስብ ብዙ ነገሮች ገጥመውታል።   አንዱ 
አለመታመን ነው።   ለከረሜላ መግዢያህ ነው የሚሉት 
ሰዎች ጥቂት አልነበሩም።   ለዚህ ንግግራቸው ደግሞ መነሻው 
ቀድመው ያዩት ነገር እንደሆነ ያምናል።   ስለዚህም ታማኝ 
ሆነን ለለምንለት አካል ማድረስ ይገባናልም ባይ ነው።   እርሱ 
ያደረገውም ይህንኑ ነው።    የሚመዘግብበትን እስክሪብቶ 
ሳይቀር ከራሱ አድርጓል፤ ሰዎች ላይ ጥርጣሬ ላለመፍጠርም 
ከወረዳው ማህተም አስመትቶ እያሳየ ሰብስቧል።   ስለዚህም 
ሰብሳቢ ሲሆኑ ከቻሉና ከተፈቀደላቸው ይህንን ቢያደርጉ 
መልካም እንደሆነ ይመክራል።    

ልጆች አማኑኤል በጣም ጎበዝ ነው አይደል? ያደረገውን 
ነገር እንዴት ተመለከታችሁት? እርግጠኛ ነኝ ከእርሱ 
ሥራ ተምራችሁ እናንተም የምታደርጓቸው በርካታ ነገሮች 
ይኖሯችኋል።   እስካሁንም እያደረጋችሁ ያላችሁ ትኖራላችሁ።   
በርቱ እሺ።   ምክንያቱም በሰጠነው ውስጥ ያለውን እርካታ  
እየሰበሰብን ለውስጣችን ሰላም እንሰጠዋለን።   በየቀኑ ብሩህ 
ቀን እንድናሳልፍም እንሆናለን።   ነጋችንን ጭምር ለማሳመርም 
ይጠቅመናል።   በተለይ በተለይ ጤናማ እንድንሆን ትልቅ 
አቅም ይሰጠናልና ሁልጊዜ ሰጪ እንሁን።    ወላጆች ደግሞ 
ልጆቻችሁን በበጎ ተግባር ላይ እንዲሰማሩ አድርጓቸው።   በሉ 
ለዛሬ ይህንን ያህል ካነሳን እናብቃ።   በሚቀጥለው ሳምንት 
በሌላ ጉዳይ እስክንገናኝ ቸር ሰንብቱ።   ሰላም!!

ኢትዮጵያን ብሎም አፍሪካን በስፖርቱ ዓለም 
በማስጠራት ጀምራ ለኅብረሰተብ ፍቅርና 
አንድነት መጎልበት ለምትተጋው ኮሎኔል 

አትሌት ደራርቱ ቱሉ የባህርዳር ዩኒቨርስቲ የዓመቱን 
የክብር ዶክትሬት ትናንት አበርክቶላታል። 

ለእንቁዋ አትሌት ለአገሯ ላበረከተችውና እያበረከተች 
ለሚገኘው አስተዋጽኦም  ባህርዳር ዩኒቨርሲቲ ይህን 
ክብርና እውቅና ሲሰጣት የመጀመሪያ አይደለም። ከዚህ 
ቀደም የጅማ ዩኒቨርሲቲ በተመሳሳይ የክብር ዶክትሬት 
አበርክቶላታል። 

አትሌት ኮማንደር  ደራርቱ ቱሉ  በአትሌቲክስ 
ሕይወቷ ላበረከተችው አስተዋጽኦ የተለያዩ ዓለም አቀፍ 
እና አገር አቀፍ ሽልማቶችንም አግኝታለች።  ከደቡብ 
አፍሪካው ዌስተርን ኬፕታውን ዩኒቨርሲቲ እኤአ 
2015 ላይ የክብር ዶክትሬት  ማግኘቷም አይዘነጋም። 
በጣልያን በተካሄደ ዓለም አቀፍ ሽልማት የሕይወት ዘመን 
የስፖርታዊ ጨዋነት ዘርፍ ተሸላሚ የሆነችው ደራርቱ፣  
በባርሴሎና ኦሊምፒክ በአስር ሺ ሜትር የወርቅ ሜዳሊያ 
በማጥለቅ የመጀመሪዋ ሴት አፍሪካዊት አትሌት በመሆኗ 
ቁጥር ስፍር የሌላቸው የክብር ሽልማቶች በየጊዜው 
ማግኘቷን ቀጥላለች።

 በአዳማ አውራ ጎዳና ላይ የሚገኘው ትልቁ አደባባይ 
በኮማንደር አትሌት ደራርቱ ቱሉ ተሰይሟል። በአዲስ 
አበባ ከተማ ሀያት አካባቢ የሚገኘው የሀያት አደባባይም 
በቅርቡ በስሟ ተሰይሟል። በኢትዮጵያ ሕዝብ ስም 350 
ግራም የወርቅ ኒሻን እንዲሁም የ2021 ሞዴል ሌክሰስ ቪ8 
መኪና ከኦሮሚያ ክልል እንደተበረከተላትም ይታወሳል።

ደራርቱ በውድድር ዘመኗ አጠቃላይ ከ13 በላይ 
ወርቆች፣ 2 ብሮች፣ የነሃስ ሜዳሊያ  እና 3 ዲፕሎማዎችን 

ቦጋለ አበበ

ለአገሯ ኢትዮጵያ አበርክታለች። 
የኮማንደር ደራርቱ  ቱሉን  ፈለግ በመከተል በ10ሺህ 

እና በ5ሺህ  ሜትር ርቀቶች ከፍተኛ ውጤት  ካስመዘገቡ 
ሴት አትሌቶች መካከል  አትሌት ጌጤ ዋሚ፣ ጥሩነሽ ዲባባ 
እና መሰረት ደፋር ተጠቃሾች ናቸው።  

አሁን ላይ ደራርቱ በአዲስ አበባ እና አዳማ ከተሞች 
በሆቴል እና የንግድ ህንፃ ግንባታ ተሰማርታ ትገኛለች። 
አትሌቷ ስለ አሁናዊ ሁኔታዋ ስትናገር፣ "ከአትሌቲክስ 
ባፈራሁት ገንዘብ የተለያዩ ሥራዎችን እየሰራሁ ነው፤ 
ራሴንና ቤተሰቤን ከመርዳት አልፌ ማለት ነው። በርካታ 

የሥራ ዕድል በመፍጠር ለአገሪቱ ዕድገት የበኩሌን 
አስተዋፅኦ እያበረከትኩ ነው" በማለት ትናግራለች። 

አትሌት ኮማንደር ደራርቱ  ቱሉ በአሁኑ  ጊዜ የአፍሪካ 
አትሌቲክስ ኮንፌዴሬሽን ምክር ቤት አባል፣ የምስራቅ 
አፍሪካ አትሌቲክስ ዞን ምክትል ፕሬዝዳንትነት፣ የምሥራቅ 
አፍሪካ አትሌቲክስ የአካባቢው ምክትል ፕሬዚዳንት ሆና 
እያገለገለች ትገኛለች። 

የኢትዮጵያ አትሌቲክስ ፌዴሬሽን  ፕሬዝዳንት ሆና 

በማገልገል ላይ የምትገኘው  አትሌት ኮማንደር  ደራርቱ ቱሉ 

የኢትዮጵያ ኦሊምፒክ ኮሚቴ ስራ አስፈፃሚም አባል ነች።

ደራርቱ በአትሌትነት  ዘመኗ አፍሪካዊያን ጭምር  ብዙ  
ገፍተው  ባልወጡበት የረጅም ርቀት ውድድር  ፈንጥቃ  
በመውጣት  ከሷ በኋላ ለመጡ ሴት ኢትዮጵያዊያን 
አትሌቶችም ፈር ቀዳለች። ከአትሌትነት  ወደ አትሌቲክስ 
ፌደሬሽን ፕሬዝዳትነት  ስትመጣም ኢትዮጵያ በዓለም 
አትሌቲክስ  ቻምፒዮና ታሪክ ከፍተኛውን 4ወርቅ  
ጨምሮ በ10 አጠቃላይ  ሜዳሊያ ኢትዮጵያ ወደ  ስኬት  
ጫፍ እንድትደርስ ሚናዋን ተጫውታለች።

አትሌት ኮማንደር ደራርቱ  ቱሉ ስኬቷ ከአትሌቲክስ 
የመም (track ) ውድድሮች እስከ ፌዴሬሽን አመራርነት 
የዘለቀ  ነው በሚል  ትውልድ ከፍ አድርጎ እንዲዘክረው 
ተደርጎ  የተጻፈው አበርክቶዋ አገራዊ ምልክትነቱ 
እና አርዓያነቱ በጉልህ ቀለም የተጻፈ ታሪክ እንዲሆን 
አድርጎታል።  

ኮማንደር  ደራርቱ በ1984 ዓ.ም. በስፔን በባርሴሎና 
ተዘጋጅቶ በነበረው ኦሎምፒክ በ10ሺህ ሜትር ተወዳድራ 
ድል አስመዝግባ ወደአገሯ እንደተመለሰች የሻለቃነት 
ማዕረግ አግኝታለች። ደራርቱ ስለ ባርሴሎና ኦሎምፒክ 
ስትናገር፣ "የባርሴሎና ኦሎምፒክ የሕይወቴን አቅጣጫ 
የቀየረ ነበር። ከአስራ አለቃነት ወደ ሻለቃነት ደረጃ 
አደግኩኝ፤ ደመወዜ ከ200 ብር ወደ 600 ብር አደገ፤ 
ዝናዬም ናኘ" ስትል ድሉ ያመጣላትን በረከት ትናገራለች።  

በባርሴሎናው ኦሎምፒክ  ያገኘችው የወርቅ ሜዳሊያ 
የእርሷ እና የአገሯ ብቻ ሳይሆን የመላ ጥቁር ህዝቦች ድልም 
ነበር። ከዚህ የደራርቱ ድል በኋላም በእርሷ አሸናፊነት 
መንፈስ የተቃኙ በርካታ ሴት ኢትዮጵያዊያን ሯጮች 
ለመታየት በቅተዋል። ከዚህ በተጨማሪም ደራርቱ በ37 
አመቷ የኒውዮርክ ማራቶንን ማሸነፍ የቻለች ምርጥ እና 
ፋና ወጊ ኢትዮጵያዊ አትሌት ነች።

ደራርቱ ቱሉ ከደቡብ አፍሪካው ዌስተርን ኬፕታውን ዩኒቨርሲቲ እኤአ 2015 ላይ የክብር ዶክትሬት  ማግኘቷም ይታወሳል፣

አማኑኤል ዮሐንስ 

